
მესხი მელექსის ამბავი

„დიდად სამწუხაროა, რომ უმცირესობათა ჯგუფები, რომლებიც ქრისტიანობისთვის მკვეთრად უარ-
ყოფითი იდეებით გამოირჩევიან, ჰუმანიზმის აღიარებულ წარმომადგენლებად სახელდებიან. მათ აქვთ 
პრივილეგიები, რეკლამა, მათზე მუშაობს მასმედია, დაცულნი არიან სხვადასხვა არასამთავრობო ორ-
განიზაციების მიერ; მათი მიზნების განხორციელებისათვის ხდება კანონმდებლობების შეცვლაც და 
სხვა; ხოლო ვინც ეწინააღმდეგება ამ პროცესებს, განსაკუთრებით ეკლესია, დისკრეტიდირების ნიაღ-
ვარში ექცევა, საზოგადოებაში კი მთავარი დარტყმის ობიექტი ოჯახია”.!

საქართველოს  კათალიკოს-პატრიარქის ილია მეორის ” საშობაო ეპისტოლედან  ”

ავთანდილ ივანიძე

ხმა თამარისი
თუმც მეფეთ-მეფე ვიყავი,
სინაზე მქონდა ენძელის...
თქვენ რად ვერ მოიმოქმედეთ,
მე რაც დიაცმა შევძელი!

მამულს ვუზრდიდი რაინდებს:
ტარიელს, ფრიდონს, ავთანდილს...
სამშობლო გადავაწვდინე
ნიკოფსით დარუბანდამდის.

თუმც ქალი ვიყავ, ვაჟკაცზე
არაფრით ვიყავ ნაკლები,
სად აღარ დამიდიოდა
ქვეყნისთვის ხარკის ამკრეფი.

სულ სხვას რად უხმობთ საშველად,
ქედმოხრითა და მუდარით...
შველას აქეთკენ მე მთხოვდა
უცხო – შაჰი თუ სულთანი.

მხარი მიეცით ერთმანეთს,
ჩემი ლოცვა და ვედრება
გსმენოდეთ, ღმერთმა გაკურთხოთ
დაუმარცხებელ მხედრებად.

ძალა თუ არ სჭრის თქვენს დროში,
სიტყვა ხომ ხმალზე ბასრია, –
თქვენი სიმართლე აჩვენეთ
ევროპასა და აზიას.

მე ზოგან ხმალი დავკარი, 
– მშვიდობა ბრძოლით ფოფინებს...
ვისთანაც ბრძოლა არ სჭრიდა,
ის სიტყვით დავიმორჩილე.

ქართველი თვითონ შველოდა
გულის თუ ქვეყნის იარებს,
ამიტომ გლეხკაცს მამულში
უცხო არ ჩავუზიარე.

თქვენამდე მოსწვდა რუსთველის
ქართული სიტყვის ნათელი,
ღმერთმა თქვენც გაგაზრდევინოთ
მისი ბადალი ქართველი.

აღმშენებლობაც ვიცოდით,
მონასტერთა და ციხეთა,
არ გამიშვია ქვეყანა
ნაწყალობევის იმედად!

წმინდანად შევრჩი ქვეყანას,
ხატად – ვარძიის პალატებს,
ქართველებს ჩემი ლოცვა და
ღვთისმშობლის კალთა გფარავდეთ!

აწყური
ფოტო ლევან თითმერიასი

ნესტან 
სულავა

მალე ოცი საუკუნე შესრულდება, რაც წმ. 
ანდრია პირველწოდებულის საქართველოში 
შემოსვლიდან მოყოლებული, დღევანდელო-
ბის ჩათვლით, ქრისტიანობა ქართულ კულ-
ტურაში წარმმართველ როლს ასრულებს და 
ქართველი ერის სულიერ ცხოვრებას აწესრი-
გებს. საქართველოში ქრისტიანობა საუკუ-
ნეების განმავლობაში, ერთადერთი სახელმ-
წიფო რელიგია იყო, რომელსაც ქართველი 
ერი ყოველთვის იცავდა, როგორც ღვთისგან 
მომადლებულ  ერთ-ერთ საუნჯეს და რომე-
ლიც თავისი მომავალი სულიერი ცხოვრების 
საწინდრად ევლინებოდა. ეს არ არის მშრალი 
ისტორია ქრისტიანობისა საქართველოში. 
ჩვენ სწორად უნდა გავიაზროთ, რა როლი 
და ფუნქცია დაეკისრა ქრისტიანობას ქართ-
ველი ერის ცხოვრებაში და რამდენად იდენ-
ტური გახადა მან ეროვნული მეობა. სწორედ 
ქრისტიანობამ, როგორც კულტურის მა-
ტარებელმა და სულიერებაზე ორიენტირე-
ბულმა რელიგიამ, ჩამოუყალიბა იდენტობა, 
ეროვნული მეობა ქართველ ერს. გავიხსენოთ 
X საუკუნეში გიორგი მერჩულეს გამოთქმუ-
ლი ეროვნული მეობის განმსაზღვრელი, სა-
უკუნეების მანძილზე ფორმულად ქცეული, 
დებულება: „ქართლად ფრიადი ქუეყანაჲ 
აღირაცხების, რომელსაცა შინა ქართულითა 
ენითა ჟამი შეიწირვის და ლოცვაჲ ყოველი 
აღესრულების, ხოლო კირიელეისონი ბერძუ-
ლად ითქუმის”; საქართველოდ იწოდება ის 
ქვეყანა, სადაც ქართული ენაა სახელმწიფო 
ენა და ქრისტიანობაა სახელმწიფო რელიგია. 
ის, რაც ბოლოსაა ნათქვამი – „კირიელეისონი 
ბერძნულად ითქუმისო”, ქრისტიანულ საქარ-
თველოს დანარჩენ ქრისტიანულ სამყაროს-
თან აერთიანებს. ეს მეათე საუკუნეში ითქვა. 
XIX საუკუნის 60-იანი წლების დამდეგს, 1861 
წელს, ქართველი ერის სულიერების მიძინე-
ბის ჟამს, ერის მამამ – ილია ჭავჭავაძემ, რო-
მელიც მაშინ მხოლოდ 23 წლისა იყო, თავისი 
პირველი პუბლიცისტური სტატიის – „ორი-
ოდე სიტყვა” – ბოლოს ხალხს შეახსენა, რომ 
სამი რამ დაგვრჩა წინაპართაგან, რომელსაც 
დაცვა და გაფრთხილება სჭირდებაო: „სამი 
ღვთაებრივი საუნჯე დაგვრჩა ჩვენ მამა-პაპა-
თაგან: მამული, ენა, სარწმუნოება. თუ ამათ 
არ ვუპატრონეთ, რა კაცები ვიქნებით, რა 
პასუხს გავსცემთ შთამომავლობას? სხვისა 
არ ვიცით და ჩვენ კი მშობელ მამასაც არ და-
ვუთმობდით ჩვენ მშობლიურ ენის მიწასთან 
გასწორებას. ესა საღმრთო რამ არის, საზო-
გადო საკუთრებაა, მაგას კაცი ცოდვილის 
ხელით არ უნდა შეეხოს”. ქვეყნის ქვაკუთხე-
დი, არსებობის საძირკველი, ამ სამი კომპო-
ნენტის ერთიანობას ეფუძნება, რომელთაგან 
ერთის გამოკლება ან მოშლაც უკვე უდიდეს 
საფრთხეს უქმნის საქართველოს სახელმწი-
ფოს ეროვნულ იდენტობას.

დავაკვირდეთ ჩვენს მეზობელ ქვეყნებში 
მცხოვრებ ქართული მოდგმის ტომებს, რა 
მდგომარეობაში არიან ისინი ამჟამად? უცხო 
ქვეყნების იურისდიქციაში მყოფი ისტორი-
ული მხარეები: ერუშეთი, შავშეთი, იმერხევი, 
ტაო, კლარჯეთი, კოლა, არტაანი, ლაზისტა-
ნი, შემდეგ XX საუკუნეში მათ მიემატა საინ-
გილო, სოჭი, ლორე-ტაშირი, ხოლო ბოლო 
ხანებში აფხაზეთისა და სამაჩაბლოს სტა-
ტუსი ყოველგვარ ზღვარს გადაცილებულია, 
რაშიც თვით ქართველებსაც დიდი წვლილი 
მიუძღვით... ეს ყველაფერი ხომ ძველი სა-
ქართველოა?! ამ ტერიტორიებზე ახლაც 
ბევრი ქართველი ცხოვრობს, – თურქეთის 
ტერიტორიაზე მდებარე ისტორიულ ქარ-
თულ მხარეებში ათა თურქის პერიოდიდან 
მოყოლებული, ბევრი ქართველი აჰყარეს 
და გადაასახლეს შუა თურქეთში, სხვა ტო-
მების წარმომადგენლებთან ერთად, რათა 
ეროვნული მეობა, ეროვნული იდენტობა 
წაშლილიყო. ვინც დარჩა, მათაც ქართულად 
სწავლა-განათლების უფლების უქონლობის 
გამო, არ შეუძლიათ შექმნან ქართული კულ-
ტურა. ძალზე გულდასაწყვეტია, მაგრამ ფაქ-
ტია, რომ გამუსლიმებულმა ქართველებმა, 
XVI-XVII საუკუნეებიდან მოყოლებული, ვერ 
შექმნეს ქართული კულტურა. მათში არა მხო-
ლოდ წაიშალა ქართული კულტურის განვი-
თარების გზები და გეზი, არამედ, საერთოდ, 
ეროვნული მეობის დაკარგვის საფრთხის წი-
ნაშე დადგნენ ქართველური ტომები, ძირძვე-
ლი ქართველი მოსახლეობა, რადგან მათგან 
ენის შენარჩუნება ძალიან ცოტამ თუ შეძლო. 
მართალია, მათ ახსოვთ თავიანთი ისტორი-
ული წარსული, აქვთ ისტორიული მეხსიერე-
ბა, მაგრამ ქართული წიგნიერი კულტურის 
წარმომადგენლები აღარ არიან. არადა, XVII 
საუკუნიდან მოყოლებული, საქართველოში, 
მიუხედავად იმისა, რომ ათასნაირი რელიგია 
შემოდიოდა, განსაკუთრებით ძალიან მომძ-
ლავრებული იყო მე-16, მე-17, მე-18 საუკუ-
ნეებში კათოლიკობა, პარალელურად, – სამ-
ცხე-ჯავახეთსა და აჭარაში – მაჰმადიანობა, 
საქართველოში ქართული კულტურა აგრ-
ძელებდა ქმნადობას, არსებობას და ძლიერი 

კულტურული მონაპოვრებიც გვაქვს. 
ამ პერიოდის მოღვაწეები მრავალმხრივი, ენ-
ციკლოპედიური განათლების მქონენი, ეროვ-
ნულ ინტერესებზე იყვნენ ორიენტირებულ-
ნი. სწორედ ამ ურთულეს პერიოდში შეიქმნა 
სამედიცინო, სამართლებრივი, გეოგრაფი-
ული მეცნიერების წიგნები, მდიდარი მხატვ-
რული ლიტერატურა და ისტორიული ღირე-
ბულების მქონე თხზულებები, რომლებითაც 
მსოფლიოს ნებისმიერი ერი იამაყებდა. 

ერთი რამის თქმა გადაჭრით შეიძლება: 

საქართველო და ქართველი ერი დღევანდე-
ლობამდე ქრისტიანობამ მოიყვანა, შეუნარ-
ჩუნა მას იდენტობა, ეროვნული მეობა და 
შექმნა ის კულტურა, რაც ჩვენ შემონახული 
გვაქვს დღემდე. დასანანია, რომ ახლა ამის ნი-
ველირება ხდება სხვა რელიგიებისადმი შემწ-
ყნარებლური დამოკიდებულების შეფუთვით, 
რაც მართლმადიდებლობის დაუცველობის, 
მისი პრინციპების გაუთვალისწინებლობის 
ხარჯზე ხდება, რაც, ფაქტობრივად, არათა-
ნაბარ მდგომარეობაში აყენებს რელიგიებს. 
უნდა ითქვას, რომ სხვა რელიგიათა შემწყ-
ნარებლობის ფონზე, ტოლერანტობის ფონ-
ზე, მართლმადიდებლობა დაცვას მოითხოვს. 
ბევრს არაფერს ნიშნავს, რომ რაოდენობრი-
ვი თვალსაზრისით უმცირესობაში არ არის 
ქრისტიანობა, რადგან 20 – 25 წლის წინ ჩამო-
ყალიბებული სექტები იმდენად მომძლავრე-
ბულები არიან და მათ უფლებებს ზოგიერთი 
სამთავრობო ორგანიზაციები, არასამთავ-
რობო ორგანიზაციები და ომბუდსმენის აპა-
რატიც კი ისე იცავენ, თითქოს მათ ვინმე ჩაგ-
რავდეს. როგორც კი ოდნავ მაინც მათ უფ-
ლებებს შეეხება ვინმე, ზემოთ ჩამოთვლილი 
ორგანიზაციები მყისვე თავს წამოყოფენ და 
მთელი პრესა, ტელევიზია იმაზე საუბრობს, 
რომ უმცირესობათა უფლებები ირღვევა. 
არავინ აქცევს ყურადღებას იმას, რომ ამ 
დროს უმრავლესობის უფლებები ირღვევა. 
ჩვენი, მართლმადიდებლების, უფლებები ირ-
ღვევა მაშინ, როდესაც მათ უფლებებს იცა-
ვენ ამ საზოგადოებების წარმომადგენლები. 
ამას წინათ ინტერნეტში წავიკითხე – 17.500-
მდე არასამთავრობო ორგანიზაციაა საქართ-
ველოში (თავს ვერ დავდებ ამ ინფორმაციის 
სისწორეზე). საქართველოს რესპუბლიკის 
მოსახლეობა 4 მილიონია ან ცოტა მეტი. 
მაინტერესებს, თუნდაც ხუთმილიონიან 
ერში, 17.500 არასამთავრობო ორგანიზაცია 
რისი მაქნისია? რისთვის არსებობს? რატომ 
არ ტარდება მათ მიმართ რაიმე სახის მონი-
ტორინგი? საინტერესოა, ვინ აფინანსებს 
მათ? ნუთუ საზოგადოების წინაშე ანგარიშ-
ვალდებულნი არ უნდა იყვნენ, რაში, რისთვის 
ეძლევათ ეს გრანტები და რას ემსახურება ეს 
ხარჯები? ამას იმიტომ ვამბობ, რომ, პირველ 
რიგში, ყოველთვის ისინი იღებენ ხმას არატ-

რ ა დ ი -
ციული რელიგიებისა და არატრადიციული 
მიმდინარეობების დასაცავად იმ მოტივით, 
რომ მათი უფლებები ირღვევა, შესაბამისად, 
მხოლოდ მათ უფლებებს იცავენ. ვფიქრობ, 
მათი დიდი ნაწილი  ტოლერანტურობას შე-
ფარებული, ანტიეროვნული ინტერესების 
გამტარებლები არიან. რა თქმა უნდა, ყველა 
არასამთავრობო ორგანიზაციის შესახებ ამის 
თქმა არ შეიძლება, მაგრამ უმეტესობა, ვინც 
ამ საკითხებს ეხება და რელიგიური ტოლე-

რანტობის საკითხი სამსჯელოდ გამოაქვს, 
ასეთია. ისინი, ვფიქრობ, საქართველოში 
დივერსიულ საქმიანობას აწარმოებენ. თუმ-
ცა, ჩემთვის ცნობილია რამდენიმე ისეთი 
არასამთავრობო ორგანიზაციაც, რომელთა 
საქმიანობა პოლიტიკურ-საზოგადოებრივი 
ნამდვილად არ არის და კეთილშობილურ მი-
ზანსაც ემსახურებიან, მათ დაფინანსება საკ-
მაოდ შეზღუდული ან სულაც არა აქვთ.  

არასამთავრობო ორგანიზაციის ქმედე-
ბებთან დაკავშირებით ორი მაგალითი შეიძ-

ლება დასახელდეს, – 17 მაისისა და ჭელას 
მაგალითი. ამ საკითხებზე შედარებით მეტი 
ცნობები მაქვს საინფორმაციო წყაროები-
დან, თორემ, მათი საქმიანობის არაობიექტუ-
რობის შემთხვევა უამრავია. მაგალითად, რა 
საჭირო იყო ამხელა ამბის ატეხვა 17 მაისს? 
რომელი მიმდინარეობისა და ორიენტაციის 
წარმომადგენელიც არ უნდა იყო, იყავი შენთ-
ვის, გეხება ვინმე?! რატომ გინდა ამის აფიში-
რება?! რატომ გინდა, რომ აღლუმები მოაწ-
ყო?! ეს ხომ არის გამაღიზიანებელი უმრავ-

ლესობისთვის და ისეთი დიდი კულტურული 
ტრადიციების მქონე ქვეყანა, როგორიც 
საქართველოა, ამას ვერ შეეგუება! რა თქმა 
უნდა, სიმკაცრისა და სისხლისღვრის წინააღ-
მდეგი ვარ, მაგრამ სიმართლე უნდა ითქვას, 
მოვლენები ცალმხრივად არ უნდა შეფასდეს. 
არც სამთავრობო ორგანიზაციები იყვნენ 
მართალნი, რომ ვერ შესძლეს უსაფრთხო-
ების დაცვა, ეს მათი სისუსტის გამოვლინება 
იყო. არ შეიძლება ნებისმიერ ადამიანს, რომე-
ლიც სხვაგვარად ფიქრობს და ცხოვრობს, ძა-

პოზიცია

ტაძრის სურათი, დედაენა, სა-
ქართველოს ბუნება

მამული, ენა,

ლის გამოყენებით აუკრძალო აზრის გამოთ-
ქმა, მაგრამ, დავსვათ კითხვა: რატომ მოუნ-
დათ მოეწყოთ ასეთი აღლუმი მაინცდამაინც 
რუსთაველის პროსპექტზე, მაინცდამაინც 
პირველი სკოლის წინ და მაინცდამაინც წმინ-
და ადგილის წინ – ქაშვეთის მონასტერთან?! 
ეს ხომ აშკარა პროვოკაცია იყო. როდესაც 
ხალხი ქუჩაში გამოდის, იქ უკვე ზომიერე-
ბის დაცვა ძნელია. თუ ისინი, ვისაც შეეხნენ, 
ცოდონი არიან და მათ უსამართლოდ მოექ-
ცნენ, სხვები, ვისაც მორალური ტრავმა და 
შეურაცხყოფა მიაყენეს, დაჩაგრულნი არ 
არიან? მათ მორალს, ზნეობასა და შინაგან 
მეობას არ შეეხნენ უმცირესობათა წარმო-
მადგენლები?! ეს ყოველგვარ გამრუდებულ 
გზად მიმაჩნია და რატომ უნდათ, რომ ამ 
გამრუდებული ცხოვრების მოწმედ გაიხადონ 
მთელი საზოგადოება? მით უფრო, მოზარდი 
თაობა, რადგან ეს პირველი გიმნაზიის წინ 
ხდებოდა, იმ დიდი ტრადიციის მქონე გიმნა-
ზიისა, რომელიც თავის დროზე დამთავრებუ-
ლი ჰქონდათ ნიკოლოზ ბარათაშვილს, ილია 
ჭავჭავაძეს, ივანე ჯავახიშვილს, ქართველი 
ერისთვის  მრავალ სასიქადულო პირს... იმი-
ტომ, რომ მთელ მსოფლიოში ასე ხდება? არ 
ხდება ასე მსოფლიოში! უმტკივნეულოდ ეს 
არსად ხდება, იმიტომ, რომ ნებისმიერი ქვეყ-
ნის ზნეობრივი საზოგადოებისთვის ამგვარი 
აღლუმები მიუღებელია. 

რაც შეეხება ჭელას მაგალითს: აქ კანო-
ნით არ არის ბევრი რამ დარეგულირებული, 
რელიგიის შესახებ ისეთი კანონი არ არის 
მიღებული, რომელიც რელიგიათა შორის ურ-
თიერთობებს დაარეგულირებს. უნდა განი-
მარტოს, თუ რა იგულისხმება ამაში. როდესაც 
მინარეთს ამონატაჟებენ, იგი აუცილებლად 
გულისხმობს იმას, რომ იქ მოლას ლოცვა, მო-
ლას ხმა უნდა ისმოდეს უსათუოდ. თანამედ-
როვე მინარეთები ხმის გამაძლიერებლებით 

მუშაობენ, დაყენებულია დინამიკები. წარმო-
ვიდგინოთ, რამხელა რეზონანსს იწვევს იგი, 
მისი ხმა მთელი ხეობისთვის გასაგონი ხდება. 
ვინც თურქეთში ყოფილა, ეს ძალიან კარგად 
იცის. ისიც უნდა ითქვას, რომ საზოგადოდ, 
მაჰმადიანურ სამყაროში, ამგვარი მინარეთი 
ყველგან არ არის, ამიტომ რამდენად აუცი-
ლებელია, ეს იყოს საქართველოში? ჩვენ 
ხომ არა ვართ მაჰმადიანური ქვეყანა, ჩვენი 
ტოლერანტურობა არ უნდა გულისხმობ-
დეს იმას, რომ ყველას ყველაფრის უფლება 
მიეცეს და ამ ფონზე მართლმადიდებლობა 
დაიჩაგროს. როდესაც მუსლიმი სასულიერო 
პირი დაიწყებს ლოცვას და მოწოდებას, მარ-
თლმადიდებელი მრევლის წარმომადგენელი 
უფლებადარღვეული იქნება იმიტომ, რომ 
მას არ ექნება იმის მოსმენის სურვილი. ილია 
ჭავჭავაძის სიტყვებს დავიმოწმებ: „ქრისტეს 
რჯული ქართველებისათვის მარტო სარწ-
მუნოებითი აღსარება კი არ იყო, იგი ამასთან 
ერთად პოლიტიკური ქვიტკირიც იყო საქარ-
თველოს მრავალ ნაწილის გასაერთებლად და 
შემოსაკრებად. ერთობა სარწმუნოებისა ერ-
თობას ერისას მოასწავებდა. დრო იყო ამის-
თანა და სხვა არა-რა ელემენტი მაშინ შემძ-
ლებელ არ იყო ეს ჩვენის ისტორიის დასაბა-
მიდამ სასურველი ერთობა დაედგინა. სხვათა 
შორის, ქართველი ამისთვის უფრთხილდებო-
და თავის რჯულს, რომელიც, თავის შინაგან 
ღირსების გარდა, დუღაბობას უწევდა ერთო-
ბასა”. ამიტომ ეს ყველაფერი, რელიგიური 
პრობლემა, რეფერენდუმით უნდა მოწესრიგ-
დეს. რეფერენდუმზე უნდა დადგეს საკითხი, 
იყოს თუ არა საქართველოში მინარეთი. საკა-
ნონმდებლო დებულებები თუ არ იქნება შემუ-
შავებული, ისე არაფერი გამოვა. შვეიცარიაში 
რეფერენდუმზე დააყენეს საკითხი და მოსახ-
ლეობამ არ მიიღო ის, რომ მეჩეთებს მინარე-
თები გაკეთებოდა და მუსლიმი სასულიერო 
პირის ლოცვა ყველა რელიგიის წარმომად-
გენელს ესმინა. პრობლემაც უმტკივნეულოდ 
გადაწყდა. იყო თუ არა ეს ანტიდემოკრატი-
ული გადაწყვეტილება? რა თქმა უნდა, არა! 
ეს მხოლოდ იმათ შეუძლიათ გააპროტესტონ, 
ვინც თავიანთ რელიგიურ მრწამსს საზოგა-
დოებას თავს ახვევენ. ქართველი ერი არასო-
დეს ყოფილა რელიგიურად არატოლერანტი, 
რისი ჩინებული მაგალითი ქართველთათვის 
სათაყვანებელმა მეფემ – დავით აღმაშენე-
ბელმა მოგვცა, რომელიც მეჩეთშიც შედიოდა 
მაჰმადიანური რელიგიისათვის პატივის მისა-
გებად, რათა ეჩვენებინა, რომ მხოლოდ ქრის-
ტიანთა მეფე არ იყო, არამედ საქართველოში 
მცხოვრები ყველა აღმსარებლობის მქონე 
მოქალაქის მეფე იყო. მაგრამ იგი უწინარესად 

ქრისტი-
ანი, მართლმადიდებელი იყო. ნებისმიერი რე-
ლიგიის წარმომადგენელმა პატივი უნდა სცეს 
სხვა ერის რელიგიას, მაგრამ ეს ზომიერების, 
კანონიერების სფეროში უნდა იყოს და არა 
ისე, ერთი რელიგიისადმი ტოლერანტობით 
მეორე რელიგია იყოს დაჩაგრული. ერთ რე-
ლიგიას ყველაფრის უფლება ჰქონდეს, ხოლო 
მეორეს თავისი მეობის შესანარჩუნებლად 
ბრძოლა სჭირდებოდეს.

ჩატარდება თუ არა საქართველოში მსგავ-
სი რეფერენდუმი? ან როგორ შევაფასოთ 
მთავრობის სახელით რეინტეგრაციის საკით-
ხებში საქართველოს სახელმწიფო მინისტრის 
მიერ გაკეთებული განცხადება, რომლის თა-
ნახმად მან სოფელ ჭელას მუსლიმ მრევლს 
მოუწოდა, რომ მიმართონ კანონით დადგე-
ნილ სტრუქტურებს მინარეთის აღმართვის 
კანონიერი უფლების მოსაპოვებლად? 

პასუხი სავსებით გარკვეულია: რეფერენ-
დუმი არ ჩატარდება! გეტყვით, რატომ არ 
ჩატარდება. ასეთ შემთხვევაში აბსოლუტური 
უმრავლესობა იქნება მართლმადიდებლობის 
მხარეზე და იმთავითვე განწირულია მინარე-
თის აღმართვის პრობლემის რეფერენდუმზე 
დაყენების საკითხი. რაც შეეხება რეინტეგ-
რაციის მინისტრის განცხადებას, მიმაჩნია, 
რომ ეს პოპულისტური განაცხადია. დავსვათ 
მორიგი კითხვა: მაშინ რატომ არ აღადგენენ 
თურქეთში ტაო-კლარჯეთის, შავშეთის, ერუ-
შეთის, კოლა-არტაანის, იმერხევის ტერიტო-
რიებზე ქართული ეკლესიების მოქმედებას? 
არის სადმე ქართული ეკლესია მოქმედი? 
არსად! კიდევ ერთ მტკივნეულ საკითხსაც 
შევეხოთ: ამ მხრივ როგორი მდგომარეობაა 
საინგილოში? იქაც ხომ ცხოვრობს ქართვე-
ლი და ქრისტიანი მოსახლეობა? თურქეთში, 
როგორც იქნა, იშხნის ტაძრის აღდგენა ახლა 
დაიწყეს. ისიც მხოლოდ ტაძრის აღდგენაზეა 

საუბარი, ღვთისმსახურებაზე – არა! ამდენი 
საუკუნეა, ეკლესიები ინგრევა და არასოდეს, 
არც ოსმალეთის იმპერიის პირობებში და არც 
თურქეთის სახელმწიფოს არსებობის პირო-
ბებში, თურქეთის მხრიდან, არავის უფიქრია 
ამ ეკლესიების აღდგენა. პირიქით, მეჩეთები 
იყო იქ განთავსებული. ახლაც ასეა პარხალსა 
და ხახულში.

პრობლემის მოსაგვარებლად უნდა შეიქმ-
ნას საკანონმდებლო დებულებები, მაგრამ კი-
დევ მორიგი კითხვა დაისმის: კანონებსაც ხომ 
ადამიანები ქმნიან და თუ საკანონმდებლო 
ორგანოში არიან ისინი, ვინც საზოგადოები-
სათვის მიუღებელ დებულებებს აყალიბებენ, 
შექმნიან კი ისინი საზოგადოებისთვის მისა-
ღებ კანონს? საქმე ისაა, რომ საზოგადოება 
ირჩევს იმას, რისი ღირსიც არის თვითონ. ეს 
მოსაზრება ბრძენ ადამიანებს აქვთ ნათქვამი. 
ჩანს, რომ უკეთესს ჩვენი საზოგადოება ჯერ-
ჯერობით არ იმსახურებს. მოციქულ პავლეს 
ეპისტოლეებში გვხვდება ასეთი სიბრძნე: 
,,ერთისა შეცოდებისაგან წარწყმდების ერი 
მთელი." ერთი ადამიანის შეცოდება მთელ 
საზოგადოებაზე ვრცელდება. ერთ მაგალითს 
მოგიყვანთ ქართული ჰაგიოგრაფიიდან: რა-
ტომ იტირეს აფოც ეპისკოპოსმა და იაკობ 
ხუცესმა, როდესაც შუშანიკის სასახლიდან 
წასვლისა და ვარსქენ პიტიახშის გამაზდიანე-
ბის ამბავი გაიგეს? ცოდვათა ჩვენთა წარმო-
ჩინებისათვისო, – ამბობს იაკობ ხუცესი. რა 
ცოდვაზეა ლაპარაკი? იმაზე, რომ მათ ვერ 
შესძლეს ვარსქენის შენარჩუნება ქრისტი-
ანულ სარწმუნოებაზე და მისმა ერთმა ნაბიჯ-
მა – მაზდეანობაზე გადასვლამ, მთელ ერს 
უდიდესი საფრთხე შეუქმნა. ისიც გავიხსე-
ნოთ, როდესაც სოდომ-გომორის დანგრევის 
პრობლემა დადგა და ღმერთმა თქვა, თუ 10 
მართალი იქნება, არ დავანგრევ ქალაქებსო, 
არ აღმოჩნდა ის 10 მართალი და დაინგრა სო-
დომიც და გომორაც.  

ეს პოზიცია არაა მხოლოდ ქრისტიანული 
კულტურის სპეციალისტის მიერ გამოთქმუ-
ლი, ეს მცდარი გააზრება იქნებოდა აქ გამოთ-
ქმული შეხედულებებისა. პირიქით, მსგავსი 
საკითხების განხილვისას ადამიანი მიუკერ-
ძოებელი უნდა იყოს. თუმცა, ერთი რამ უნდა 
აღინიშნოს, ნებისმიერი ადამიანი, რაოდენ 
განათლებულიც უნდა იყოს, სუბიექტურო-
ბისგან დაზღვეული არ არის, რადგან ყველას 
აქვს თავისი ინდივიდუალური ხედვა. ამიტომ, 
აბსოლუტური ჭეშმარიტება არც არავისგან 
შეიძლება მოდიოდეს, აბსოლუტურ ჭეშმა-
რიტებას ღმერთი გვასწავლის. საერთოდ კი, 
ამგვარ საკითხთა შეფასებისას კონფლიქტო-
ლოგებს მეტი ეთქმით, ჩვენ კონფლიქტოლო-

გიის საკმაოდ კარგი სპეციალისტები 
გვყვანან, მაგრამ მათ აზრს არ ეკითხებიან, 
უმრავლეს შემთხვევაში, ჩვენი ტელევიზიაც 
და პრესაც იფარგლება ერთი და იმავე წრით, 
ყოველთვის ერთი და იგივე ექსპერტები ჩანან, 
თითქოს საქართველოში მხოლოდ ე.წ. ცნობა-
დი სახეები ცხოვრობენ და მოღვაწეობენ; ეს 
ძალიან დიდი ნაკლია ჩვენი მასმედიისთვის. 
კონფლიქტოლოგიაშიც რამდენიმე მიმართუ-
ლება გამოიყოფა. არის რელიგიური, ეთნიკუ-
რი, სოციალური, მაგრამ, საერთოდ, რა მიმარ-
თულებასაც უნდა შევეხოთ, ერთი რამ მინდა, 
ყველამ იცოდეს, რა არის კულტურა და როგო-
რი მიმართება აქვს პოლიტიკასთან. კულტურა 
კაცობრიობის მონაპოვართაგან და მეცნიერე-
ბათა შორის ყველაზე მაღალი საფეხურია. 
თვით პოლიტიკაც, რომელიც ესოდენ პოპუ-
ლარულია ჩვენშიც და მთელ მსოფლიოშიც, 
კულტურის ნაწილია, ამიტომ უნდა ვიცოდეთ 
და ვფლობდეთ პოლიტიკის კულტურას, რაც, 
სამწუხაროდ, ჩვენში ძალიან მოიკოჭლებს. 
ჩემი სამეცნიერო ინტერესებიდან გამომდინა-
რე შემიძლია განვაცხადო, რომ ლიტერატურა 
არის კულტურის ნაწილი, რომელსაც ერის 
სულიერი და ინტელექტუალური ცხოვრების 
ერთ-ერთი წარმმართველის მისია აკისრია. 
ლიტერატურა კაცობრიობის სულის ნაწილია 
და მისი მომავალი ცხოვრების ერთგავრი წი-
ნასწარმეტყველებაცაა. მაგრამ გულისტკივი-
ლით უნდა ვაღიარო, რომ ჩვენი ლიტერატურა 
დაუფასებელია. მაგალითისთვის გეტყვით: 
2007 წელს სანკტ-პეტერბურგში დაიბეჭდა 
,,ვეფხისტყაოსანი" ორ ენაზე – ქართულად და 
რუსულად. რუსულად სოლომონ იორდანიშვი-
ლის პწკარედული თარგმანია დაბეჭდილი. მე 
დიდი პატივი მხვდა წილად, რადგან, ამ წიგნის-
თვის დართული სამეცნიერო გამოკვლევისა 
და კომენტარების ავტორი გახლავართ. ეს იყო 
პარიტეტული გამოცემა, ფაქტობრივად, სა-

საჩუქრო გამოცემა, რომლის მხოლოდ მცირე 
ოდენობამ ჩამოაღწია საქართველოში, აქ იგი 
არც გაყიდულა. როდესაც წიგნი ჩამოვიტანე, 
მოვინდომე, პირველი სატელევიზიო არხის, 
საზოგადოებრივი მაუწყებლის საშუალებით, 
კერძოდ, დილის საინფორმაციო გადაცემაში 
წიგნის შესახებ ცნობა მიმეწოდებინა ქართვე-

ლი მკითხველისთვის, საზოგადოებისთვის. ეს 
ტელევიზია ხომ საზოგადოებრივი მაუწყებე-
ლია, რომლის მუშაობისთვის მეც ვიხდიდი და 
ვიხდი გადასახადს ჩემი ხელფასიდან. იცით, 
რა განაცხადეს საზოგადოებრივი მაუწყებ-
ლის საინფორმაციო სამსახურში? ეს მკვდარი 
თემაა და აღარავის აინტერესებსო. ძალიან 
სამწუხაროა, რომ ამგვარად მოაზროვნეების 
ხელთ იყო საზოგადოებრივი აზრი (არ ვიცი, 
ამჟამად შეცვლილია თუ არა ეს დამოკიდებუ-
ლება), რადგან ჩვენი სავიზიტო ბარათი შოთა 
რუსთველია, თურმე რუსთველი მკვდარი თე-
მაა. შოთა რუსთველის პოემა გამოვიდა რუ-
სეთში, ჩვენდამი იმპერიული პოლიტიკური ინ-
ტერესების მქონე ქვეყანაში, და პოლიტიკური 
დაპირისპირებების გამო, თურმე, ეს საკითხი 
აღარ უნდა გაშუქდეს. ამიტომაც გითხარით, 
რომ პოლიტიკა კულტურის ნაწილია და ჩვენში 
პოლიტიკის კულტურა ძალიან მოიკოჭლებს. 
კულტურა ხელშეუხებელი მარადიულობაა, 
პოლიტიკა მუდმივად  ცვალებადია; ასევეა 
ყველა დანარჩენი მეცნიერებაც. კულტურა 
არის ის, რაც საუკუნეების სიღრმიდან მომდი-
ნარეობს და მომავალს სწვდება. მე ვიტყოდი, 
რომ ძალიან ბევრი დააკლდება სამყაროს და 
მსოფლიო კულტურას, თუ ქართულ კულტუ-
რას ჩვენ არ შევინარჩუნებთ ისეთს, როგო-
რადაც საუკუნეების მანძილზე ჩამოყალიბდა 
და შემოგვრჩა. ის დანარჩენ მსოფლიოსაც 
არ დააინტერესებს, თუ მან თვითმყოფადო-
ბა დაკარგა. რასაკვირველია, შემოდის ბევრი 
სიახლე და ის თავის ადგილს იჭერს, მაგრამ, 
ძირითადი ეროვნული ხაზი არ უნდა დაიკარ-
გოს. წაიშლება ეროვნება და სულიერება, თუ 
ეს დაიკარგება.

სტატიას ისევ ილია ჭავჭავაძის სიტყვე-
ბით დავასრულებ: „ქრისტიანობა, ქრისტეს 
მოძღვრების გარდა, ჩვენში ჰნიშნავდა მთე-
ლის საქართველოს მიწა-წყალს, ჰნიშნავდა 
ქართველობას. დღესაც, მთელს ამიერკავ-
კასიაში ქართველი და ქრისტიანი ერთისა 
და იმავეს მნიშვნელობის სიტყვები არიან. 
გაქრისტიანების მაგიერ გეტყვიან: გაქართ-
ველდაო… მამული და ეროვნება, რჯულთან 
ერთად შეერთებული, რჯულთან შეხორც-
შეთვისებული, უძლეველი ხმალია და შეულე-
წელი ფარია მტრისა წინაშე. სიტყვას ქადაგე-

ბისას, სწავლას, მოძღვრებას იგი სულ იმაზედ 
მოაქცევდა ხოლმე, რომ მამული და ეროვნება 
რჯულამდე გააპატიოსნოს, სარწმუნოებამდე 
აღამაღლოს, ასწიოს და ყოველივე ამ სამს 
წმინდას და უდიდეს საგანს, ერთად შეერთე-
ბულს, თავდადებით ამსახუროს, თავგანწირ-
ვით ამოქმედოს.”

პოზიცია

სარწმუნოება

წუნდის ეკლესიასთან, დასავლეთით, 
ტაძრიდან ათიოდე მეტრის მოშორებით, 
ქვითკირის შენობის ნანგრევებია. ჩემ ბავ-
შვობაში, კედლები კიდევ არსებობდნენ, 
ხოლო სახურავი თუ ჰქონდა, ჩვენ სოფლე-
ლებს არც კი ახსოვთ. 

ის შენობა ერთ ბეგს აუშენებია. საიდან 
მოვიდა ან საიდან ჰქონდა ის სიმდიდრე, ამ-
დენი ბაღ-ვენახები რომ იყიდა, არავინ იცის.

როცა სახლს აშენებდა,  ადგილობრივი 
მოსახლეობისთვის უკითხავს  თურმე, ამ 
მხარეში ვინ გამოირჩეოდა სიბრძნით და სიმ-
დიდრითო. 

 – აქ, ბატონო, შენზე მდიდარი და ჭკვი-
ანი კაცი არავინ გვეგულება, თუმცა ქართვე-
ლებში ვიცით მხოლოდ ერთი კაცი, რომელ-
საც უამრავი ცხვარ-ძროხა ჰყავს, მის ფარას 

მრავალი დაქირავებული მწყემსი აძოვებს, 
უხვად აქვს მატყლიც, ტყავეულიც, ერბო-
ყველიც და ხეობაში დიდი სიბრძნითაც გან-
თქმულიაო...

ბეგმა მყისვე გააგზავნა თავისი მოჯა-
მაგირე ზედათმოგვში და თემუაანთ ივანე 
მიიწვია სტუმრად, რომელიც, მართლაც გან-
თქმული იყო სიმდიდრით, სიბრძნითა  და რა-
ღაც არაადამიანური ძალ-ღონითაც.

ივანემ მიწვევა კი მიიღო, მაგრამ, ვერ გა-
ეგო, რა განზრახვა ედო გულში ბეგს.

დათქმულ დროს ივანე შეჯდა ცხენზე, 
ძღვნად გაიყოლა რაც თვითონ ჩათვალა და 
დაუყვა წუნდისკენ მიმავალ გზას. 

 თმოგვის ციხესთან, აღმოსავლეთით, 
მტკვარში, უზარმაზარი ლოდი ეგდო, მასზე, 
ოდესღაც, ხიდი ყოფილა გადებული. გად-
მოცემით, მას თამარის ხიდი ერქვა. როცა 
თმოგვი განთქმული იყო თავისი სიდიადით, 
ეს ხიდი მაღლა იწეოდა თურმე. მოგვიანე-
ბით, ციხესთან ერთად ისიც დაინგრა, შემდ-
გომ, ლოდზე სხვა ხიდი ისევ გადეს სოფლე-
ლებმა. ჯოლდელი და თმოგველი ქურთებიც, 
როცა გაზაფხულის წყალდიდობა ყველა 
ხიდს ერთიანად მოსხვეპავდა და წაიღებ-
და, ამ ხიდით სარგებლობდნენ. მაგრამ, იმ 
წელიწადს, ეს ხიდიც წაიღო მოვარდნილმა 
წყალმა. უშველებელი ხე მოჰქონდა  მდინა-
რეს, მერე ლოდზე შემოუგდია, ხიდზე ამო-
ცურებულა, გაჭედილა, ხიდიც მოუშლია  და 
წაულეკავს. მას შემდეგ მის აღდგენაზე აღ-
არავის უფიქრია. 

ივანე დიდხანს ეძებდა მოხერხებულ ად-
გილს, პირდაპირ, როყიოდ, არ ეკადრებოდა 
წყალში გასვლა ბრძენკაცს – ტყუილად თავს 
არ გაიფუჭებდა. ნელ-ნელა აუყვა მდინარის 
დინებას და ცხენი იქ შეუშვა, სადაც ნაკლე-
ბად ღრმა და მდორე იყო. გაღმა მშვიდობით 
კი გავიდა, მაგრამ დააგვიანდა წუნდაში მის-
ვლა და ბეგისთვის დიდი ბოდიშების მოხდა 
მოუწია.

ბეგი გაშლილი სუფრისკენ გაუძღვა სა-
პატიო სტუმარს. ქამარ-ხანჯალი მოსამსა-
ხურემ  ჩამოართვა ივანეს და ის იყო სუფ-

რას მიუჯდა, რომ  მაგიდამ, თითქოს ცელი 
გამოუსვესო, ზღართანი მოადინა და ერთი 
მტკაველით დადაბლდა. აშკარა იყო, მაგი-
დას ფეხები გადაჭრილი ჰქონდა და წკიპზე 
იდგა, მასზე ოდნავ შეხებასაც, მისი დადაბ-
ლება უნდა მოჰყოლოდა.

ივანე უხერხულ მდგომარეობაში ჩავარ-
და, ბოდიშის მოხდასაც აპირებდა, რომ ბეგ-
მა ღიმილით უთხრა:

– ნუ ნაღვლობ, მეგობარო, ეგ შეწუხებად 
არ ღირს, ახლავე მოევლება საქმეს. 

და ბეგმა ტაში შემოჰკრა.
ტაშის ხმაზე ორი მოსამსახურე შემოვი-

და და ბრძანების მოლოდინში გაისუსნენ.
ბეგმა რაღაც წასჩურჩულა ერთ-ერთს 

მსახურს და ისინიც გაუჩინარდნენ. არ გა-
სულა ცოტა ხანი, რომ საქმიანი გამომეტყ-

ველებითა და  კოხტად მორთული ბარხატის 
ნაჭერგადაფარებული  საზიდრით დაბრუნდ-
ნენ. მასზე ვერცხლით მოჭედილი ყუთი იდო. 
იქიდან 4-5 მეტრი სიგრძის ოქროს საკმაოდ 
მსხვილი ჯაჭვი ამოიღეს, ოქროს ლურსმნე-
ბითვე დედაბოძზე მიაჭედეს, მაგიდა ერთ-
დროულად ასწიეს და ჯაჭვზე ჩამოჰკიდეს. 
ბეგმა ამაყად გადახედა ივანეს და სთხოვა 
სუფრასთან მოხერხებულად მოწყობილიყო.

ახლა კი მიხვდა ივანე, რისთვის მიიწვია 
ბეგმა და რისი წარმოჩენა სურდა უცნაურ 
მასპინძელს. თუმცა, არ შეუმჩნევია არაფე-
რი და ჩვეულ საქმედ მიიღო იგი, ისე რომ 
მასპინძლისთვის თავისი გაოცება არ გამო-
უხატავს. ბეგი აწრიალდა. სადილის შემდეგ, 
ოდესღაც, წმინდა მართლმადიდებელი მამე-
ბის მიერ გაშენებული ბაღ-ვენახები დაათვა-
ლიერებინა. ივანე მხოლოდ ბოღმას იკლავდა 
გულში და გრძნობებს გარეთ გამოსვლის სა-
შუალებას არ აძლევდა. საღამოს, ვახშმო-
ბის შემდეგ, ბეწვეული და ფარჩა-აბრეშუმი 
დაულაგეს ივანეს საძინებელში, მაგრამ ახ-
ლაც, ოდნავი გაკვირვებაც ვერ ამოიკითხა 
ბეგმა სტუმრის თვალებში. ატლასის ლოგინ-
ში გაათია ღამე ივანემ და დილით მიართვა 
სახლიდან წამოღებული ძღვენი, – ქალებს 
ზიზილ-პიპილები, ხოლო ბეგს  ლამაზად მო-
ჭედილი ხმლის ქარქაში.

დიდი გაკვირვება შეამჩნია ბეგის სახეზე 
ივანემ. ბეგი ჩააფიქრა მისმა ნამოქმედარმა, 
მაგრამ ვერა-რა შეჰკადრა სტუმარს.

ახლა ივანემ მიიწვია კვირის თავზე ბეგი 
ზედათმოგვში...

დათქმულ დღეს ბეგმა შეკაზმა ცხენები, 
– ერთზე თვითონ შეჯდა, მეორეზე საჩუქრე-
ბი აჰკიდა და მიადგა მტკვრის ნაპირს. ცხენს 
დეზი ჰკრა და მდინარის ჩანჩქერს შეეჭიდა, 
მაგრამ წყალმა არ დაინდო ურჩი მხედარი, – 
მთელი ავლა-დიდება მოსტაცა აქაფებულმა 
მდინარემ, რაც მიჰქონდა. ძლივს გადაარჩი-
ნეს ბეგი მსახურებმა დახრჩობას, მისი საყ-
ვარელი ცხენი კი წყალმა წაიღო.

სასოწარკვეთილებადე მისული ბეგი 
ჩალმის გარეშე აუყვა ზეგანს. სოფლის შე-

სასვლელშივე შეეგება ივანე და რა დაინახა 
ბეგი ასეთ მდგომარეობაში, მიზეზი ჰკითხა. 
აქ კი, თავი ვეღარ შეიკავა ბეგმა და საყვე-
დურებით აავსო მასპინძელი:

– სოფელში ცხოვრობთ და ერთი ხიდი 
მაინც არ უნდა გქონდეთ? შენ, მდიდარი 
კაცი გქვია  და  ნუთუ იმდენი ფული არა 
გაქვს, რომ ერთი ხიდი მაინც გაუკეთო საკუ-
თარ სოფელსო!

– რადგან  შენც შეგაწუხა უხიდობამ,  გა-
მოდის, რომ შენი გასაკეთებელიც ყოფილა, 
იმიტომ რომ შენც გჭირდება თურმე, მაგრამ 
ახლა, როცა თოვლი ჯერ ისევ დევს მთებზე 
და წვიმებია მოსალოდნელი, ხიდის გაკეთე-
ბას აზრი არა აქვს, ამაზე მომავალში თვი-
თონ სოფელი იზრუნებს. აქ მთაა, ახლა ძა-
ლიან ცივა და ჯობია სახლში შემობრძანდე, 

დასველებული ხარ, სამოსი გამოიცვალე, 
იქამდე შენიც გაშრება, ბუხარი უკვე ანთია, 
ჩემო ბატონო.

ბეგი თავიდან ფეხებამდე ლამაზი ჩო-
ხა-ახალუხით შემოსა ივანემ, ფეხზე თბილი 
წინდები ჩააცვა და დარბაზისკენ გაუძღვა 
გულუხვი მასპინძელი.

დარბაზში საკმაოდ მოზრდილი ფეხშუმ-
მაგიდა იდგა, რომლის სიმაღლეც მტკაველ-
ნახევარს არ აღემატებოდა. მესხეთში მსგავ-
სი ფეხშუმ-მაგიდები საქვეებს შორის იდგმე-
ბოდა ან მუხლებზე, ან სკამზე ან, საერთოდ, 
საქვეზე და ჭამის შემდეგ იქვე მიაყუდებდ-
ნენ, ან კედელზე ჩამოჰკიდებდნენ ხოლმე. 
ფეხშუმი უკვე გაეწყოთ ნაირნაირი კერძე-
ბით, მაგიდასთან სკამებიც მიედგათ. ბეგი 
ელოდა რომ ფეხშუმთან ტყავებს დაუფენდ-
ნენ, სადაც ფეხმორთხმული მოიკალათებდა, 
მაგრამ სკამი მიართვა მასპინძელმა და ბარ-
ხატის  ბალიში დაუდო. 

გაოგნებული ბეგი სკამზე დაჯდა და არ-
წივივით  გადახედა მაგიდას. მაგიდა მუხლე-
ბამდეც ვერ სწვდებოდა ბეგს.

ოთხჯერ შემოჰკრა ტაში ივანემ და დარ-
ბაზში ოთხი ახალგაზრდა შემოვიდა შინდის-
ფერ ჩოხებში გამოწყობილნი,  მათ უკან სამი 
სრულიად ნორჩი ქალიშვილი შემოჰყვა.

– ესენი ჩემი შვილები არიანო, – მიუგო 
ივანემ და სათითაოდ წარუდგინა ისინი.  
ქალიშვილებმა მოწიწებით დაუკრეს თავი 
სტუმარს და დარბაზიდან გავიდნენ. 

– აბა, ვიხმიოთ პური ჩვენი არსობისა! 
შვილებო, მოემსახურეთ, როგორც ეკადრე-
ბა საპატიო სტუმარს, ოჯახი არ შეარცხვი-
ნოთ! – დინჯად უთხრა ივანემ შვილებს.

ვაჟებმა მაგიდა ხელში აიტაცეს და ასე 
ეჭირათ იქამდე, ვიდრე უფროსები შეექ-
ცეოდნენ. ქალები სუფრას დასტრიალებდ-
ნენ და ახალ-ახალი კერძებით ავსებდნენ  
მაგიდას.

მერე სიმღერა შემოსძახეს ვაჟებმა. ქა-
ლებიც აჰყვნენ ძმებს. ივანე საცეკვაოდ გა-
დავიდა და წრე შემოუარა, ბეგთან მივიდა, 
საცეკვაოდ უნდოდა გამოეწვია და, რას ხე-

დავს, ბეგს ცრემლები მოსწოლოდა თვალებ-
ზე. ამხელა კაცი თითქოს დაპატარავებული-
ყო, საცოდავად გამოიყურებოდა..  

ტირილის მიზეზი ჰკითხა გულწრფელად 
შეწუხებულმა ივანემ. – ხომ არაფერი გეწყი-
ნაო, – შეჰბედა. 

ბეგის თვალებში სევდა ჩამდგარიყო, 
მერე უხმოდ ანიშნა, – გაჩერდითო.  ჩოხა, 
რომელიც აგრერიგად შვენოდა, ტანზე შეის-
წორა და ვაჟებს სთხოვა, ფეხშუმი დაედგათ 
და ერთრიგად დამდგარიყვნენ.

– ახლა კი მივხვდი, როგორი ბრძენი კაცი 
ყოფილხარ ივანე და რაოდენ დიდია შენი 
სიმდიდრე. მე ოქროთი თვალდავსებულმა, 
ვერც კი მივხვდი, როგორი დიდი შეურაცხ-
ყოფა მოგაყენე ბრძენკაცს, როცა  ოქროები 
და ფარჩა-აბრეშუმი შემოგაჩეჩე ხელში... 
ჩემი სიბრიყვით, ვერც ვხვდებოდი, რომ, 
ნაცვლად მასპინძლობისა, სახეში სილას 
გაწნავდი, შენ კი მოთმინებით იტანდი ყოვე-
ლივეს, რადგან, კარგად იცოდი, იმ გაწნულ 
სილაზე, ასმაგად მაზღვევინებდი. ახლა, 
რადგან უკვე ვიცი, რაოდენ უჭკუო და ღარი-
ბი ვყოფილვარ შენთან შედარებით, გთხოვ, 
გამიშვა სახლში, რათა ჩემი თავი გამოვიგ-
ლოვო. ამდენ ხანს სულ იმაზე ვფიქრობდი, 
რატომ დამიტოვე საჩუქრად ქარქაში, სადაც 
ვერცერთი  ხმალი ვერ ჩავაგე, იმიტომ, რომ 
არავინ ხმალს არ სჭედავს  ქარქაშის მოსარ-
გებად. ჯერ ხმალი იჭედება, იწრთობა და 
ამის შემდეგ კეთდება ქარქაში ...

ბარაქალა შენს კაცობას და შენს ოჯახს, 
შენი ერთი ვაჟი ასჯერ უფრო მაღლა დგას 
მთელ ჩემ ქონებაზე, რაც კი ოდესმე მქო-
ნია... აბა, როგორ შეგედრები სიმდიდრით, 
ოთხი ცოლის პატრონი უშვილძიროდ უნდა 
წავიდე ამ ქვეყნიდან... აჰა, ეს ქარქაში, თა-
ვის ხმალზე წამოაგე, რომ დაამშვენოს იგი 
და ჟანგისგან დაიცვას. რა საჭიროა სიმდიდ-
რე, რომელიც შთამომავლობას არ მოხმარ-
დება? 

ბეგმა ივანეს ნაჩუქარი ქარქაში აიღო 
და იქვე, დედაბოძზე ჩამოკიდებულ ხმალს 
წამოაგო, მერე ფეხაკრეფით გავიდა გასას-
ვლელისკენ და უკანმოუხედავად გაუდგა 
გზას.

ივანე არ შეეწინააღმდეგა ბეგის სურ-
ვილს. სოფლის ბოლომდე მიაცილა სტუმარი 
და გამომშვიდობებისას უთხრა:

– ქარქაში იმიტომ დაგიტოვე უხმლოდ, 
რომ მე ხმალი სულ შიშველი მქონოდა, ძვირ-
ფასო ბეგო. ჩემი მთავარი სიმდიდრე მიწაა 
და ამ სიმდიდრეს უნდა დაცვა და არა ოქ-
რო-ვერცხლს.  ის ბაღ-ვენახები, რომელიც 
შენ მაჩვენე, ადრე იმ ეკლესიას ეკუთვნო-
და, სადაც შენი სახლი აგიშენებია, წუნდა 
ის ქარქაშია, რომელსაც ვერანაირი ხმალი 
ვერ მოერგება. მისმა ამშენებელმა სული და 
გული მოარგო თარგად. იგი  სხვა რჯულის 
კაცს ვერ იგუებს. ძვირადღირებული ქარქა-
ში გამოუსადეგარ ნივთად იქცა შენს ხელში 
უხმლოდ, ვერც შენ სახლს იგუებს წუნდის 
ტაძარი თავისზე მაღლა, არც სიმდიდრეა 
რაიმეს მთქმელი, თუკი, მარტოკაცს, თა-
ვის განსადიდებლად ფეხქვეშ გაუგია... შენ 
წყალმა ცხენი წაგართვა და უხიდობამ რომ 
შეგაწუხა, საყვედური მე მითხარი, მართა-
ლიც იყავი, რადგან ამ მიწის პატრონი მე ვარ 
და ყველაფერი – ავიც და კარგიც, მე მომე-
კითხება, ჩემი ვალია მახსოვდეს, რომ ჩემი 
სიმდიდრე მახსოვრობის ნიჭია და  შვილებ-
საც უნდა ახსოვდეთ თუ რას უნდა გაუფრ-
თხილდნენ...  შენც უნდა გახსოვდეს –  ვინ 
რით არის მდიდარი და რაზე უდგას ფეხი, 
რატომ უნდა გავუფრთხილდე მე ჩემსას და 
შენ შენსას... ახლა ჩემი ხმალი კვლავ ქარქაშ-
შია. ღმერთმა ქნას, რომ მისი გაშიშვლება არ 
დამჭირდეს. მშვიდობით იარე ბეგო, ეგ ჩოხა 
ძალიან გიხდება, ატარე ჩემ სახელზე....

გზა მშვიდობისა....
ივანემ შვილები გააყოლა და თან დაუბა-

რა, წყალში იმ ადგილას გადაეყვანათ, სადაც 
თვითონ მიუთითა. 

... ზაფხულში კი, როცა წყალი დაიწურა, 
ბეგმა ივანეს სახელზე, სოფელ მარნისთავის 
ქვემოთ, თმოგვის ციხიდან ჩრდილო-აღ-
მოსავლეთით, დიდი ლოდის ქვეშ, მდინარე 
მტკვარზე, დიდი ხიდის მშენებლობა წამოიწ-
ყო. ჩოხა არ გაუხდია, სახლში აღარ დაუძინია 
თითქმის, მოსვენებას არ აძლევდა მუშებს, 
უთენია დაადგებოდა თავზე მძინარეებს და 
აწიოკებდა, – დროზე დაამთავრეთო. აგვის-
ტოს ბოლოს დამთავრდა ხიდის მშენებლო-
ბაც. ბეგი ბავშვივით ხარობდა და სიამაყით 
გადი-გამოდიოდა ზედ. მერე, ხიდისთავში, 
კარები შეაბა თურმე და უჩვეულოდ დიდი 
კლიტე დაადო, გასაღები კი ივანეს გაუგზავ-
ნა, თან ქაღალდი მისწერა. საოცარია, შიგ 
ნაწერი საფლავში ისე ჩაიტანა ივანემ, რომ 
არავისთვის უჩვენებია... 

ბეგის ხიდი

ზელიმხან მაღრაძე

პოეზია
ლამზირა მამულაიძე

დავითს
ფიქრი რომ მტანჯავს, გუბდება ცრემლი,
მაგრამ გზა არ აქვს, რომ დაიღვაროს,
შენთან როცა ვარ, ბავშვს ვემსგავსები,
და ტირილს ვიწყებ, რომ დავიცალო.
შენი სურნელი მე გულს მიმშვიდებს,
და შენს მკლავებში დიდ ძალას ვხედავ,
გავიყუჩები, ვით მფრთახლი ჩიტი
და გამოფრენას ვეღარა ვბედავ.

***
ეს გული შენთვის არის ტაძარი,
სიყვარულისთვის აშენებული,
ჩემთვის შენ მხოლოდ ანგელოზი ხარ
და ამ ტაძარში ჩასახლებული.

***
ქართული სიტყვის მადლს ვფიცავ,
ცით გაელვებას წამიერს,
ნინოს ჯვარს, წმინდა სამებას,
და ხმატკბილ მრავალჟამიერს...
ქართული სიტყვა იცოცხლებს,
მრავალ და მრავალჟამიერს!..

დედას
დედის თმების ფერის ფიფქი,
ციდან ცვივა და მაცვივა,
შენ მიგზავნი, მე ეს ვიცი,
რადგან მათბობს და არ მცივა.

არ გასვენებს ჩვენზე ფიქრი,
ფიფქებს ატან მოფერებას,
საგზლად მეც ხომ გამომთხოვე,
დედი, გულზე მოფერება.

დედი, მაგ შენს ლამაზ ხელებს
დამდნარ სანთლებს ვადარებდი,
წასვლისას რა თბილი იყავ,
შენ სულ სხვა მადლს ატარებდი.

წახვედი და ეს ქვეყანა
გასხვაფერდა, შეიცვალა,
გულმა დარდი შეიჩვია,
თვალმა ცრემლი შეიფარა.

დედის თმების ფერი ფიფქი,
ციდან ცვივა და მაცვივა,
შენ მიგზავნი, მე ეს ვიცი, –
რადგან მათბობს და არ მცივა!

თამთა მამულაიძე

***
შვილი დაგეღალა დედი,
განა შეუძლია მეტი?
დილა, გამითენდა მძიმე,
მოდი, ჩაგეხუტო, დედი.

***
მარტის სიგიჟე წამოგეწია და
ჩემი თვალების ცქერით დათვერი,
თურმე ლექსებშიც მომნატრებიხარ,
და ამიტომაც ალბათ, არ ცხრები!

***
ყვითელ ფოთლების თოვაში
მარტო ფიქრებთან მებრძოლს,
სილა ვარდივით მაჭკნობს და
ვერა და მაინც ვერ გთმობ.

ვერ ამიწითლებს ღაწვებს,
ვერც ერთი თბილი სიტყვა,
თუ არ ვიგრძენი კარგო,
ყვითელ ფოთლების წვიმა.

და ამ ფოთლების წვიმაში
მალე ზამთარიც მოვა,
შენს მოლოდინში ალბათ
მოემატება თოვა.

უფალმა მითხრა – შენთან ვარ,
რატომ არ მეძებ შენში,
დრო მიდის, არ დაბრუნდება
ეს მოლოდინიც შემშლის.

წუხელის, ლამაზ სიზმარში,
შემოხველ ჩემში ისევ,
სადა ხარ ახლა ნეტავი,
გზა გამინათო მზისებრ.

ლადიმერ 
ველიჯანაშვილი

***
ჯიხვის რქებით
დაგრეხილ მთებს,
ვეფხვის ტყავივით
ფერად წყალ-ჭალებს,
მაგ თვალებივით
ბრდღვიალა მზეს
სულ რომ მაწვალებს,
ჩემი სულისთქმა.

გალაკტიონი

ზოგჯერ ცალ ფეხზე ეცვა კალოში,
მაინც უსწრებდა შელსა და ბოდლერს,
ჭიქა არაყზე ის გირაოში,
ჩადებდა ხოლმე ლენინის ორდენს.

***
სხვა რამ რა გითხრა
ეჰ, მისს,
ვიცი, ეს ოხვრა მიტანს,
ხმათა ექონი მესმის
იმ მარადიულ ტყიდან.

***
ტყეს გავივლით უსიერს,
ისე მივალთ პიტარეთს,
როგორ ფიქრობთ მუსიე,
ხვალ არ გამოიდარებს?

***
ჩნდება ყველაზე ადრე იმედი,
ყველაზე ბოლოს იმედი კვდება,
და რა აზრი აქვს, რომ მიმეტებდი,
დავიწყებას თუ არ დავიწყებას.

***
იცოდე, მაგ შენი ღიმილის ღირსებით,
არ ვმალავ, დღედაღამ
ფარულად მარიგებ,
რაც მეტი დრო გადის, ღიმილით ივსები,
მაგ ღიმილს  ქარი კი
კარდაკარ არიგებს.

***
თუკი ოდესმე შემომაკლდება სითბო, –
მიწა თავისას ითხოვს,
და ფერმიხდილი
როცა დავრჩები მარტო,
ო, სწორედ მაშინ,
ო, სწორედ მაშინ
გნატრობ!

***
როგორც ფერებით დაცლილი ტილო
დავრჩი და ესეც აღარ მაოცებს,
და როგორც წლებით დაღლილი სპილო,
მივდივარ მეც ჩემს სასაფლაოზე.

***
ეს რეალობა თუ ვერ იცანი,
როცა იმედი შენი კრედოა,
და თუ არ გწყალობს ქადაგ-მისანიც,
მაშინ იმედიც უიმედოა.

***
უჩვენოდ, ვით სურთ,
ერთმანეთს ცრიან,
ოპოზიცია და 
პოზიცია.

***
იყო შაშვი მგალობელი
არა ჩემდა,
არა შენდა,
რაც იყო და 
რაც არ იყო,
რაც არ არის
არ აშენდა.

***
სისხლს რომ სისხლით მივსებ,
სისხლთან სისხლი თარეშობს,
ტრაგედიას ისევ,
ტრაგედია წარმოშობს.

***
ჟამი-ჟამ ხსოვნაც დაკარგავს ძალას,
მარადიულად სადაც სულ ბნელა,
თანდათან ჭია გამოხრავს ქალას
და ტვინს დაუწყებს წუწვნას ნელ-ნელა.

***
ვინ ვიყავით და რანი ვართ,
მწამს ბევრს ხსოვნაში ჩარჩებათ,
ივერთა შთამომავალნი
გადავქცეულვართ ჩარჩებად.

***
ჩემი ძახილი მტკვრიდან იწყება,
ვეძახი რიონს, არაგვს, ალაზანს,
მათსავით მეც მდევს თავდავიწყება
და ვიცი სხვა გზა არსად არა ჩანს.

***
მინდა ვთქვა და ვერც კი მითქვამს,
არყოფნა სჯობს უთქმელ ყოფნას,
ეჰ, რამდენი შეეწირა
უბრალოდ თქმის უთქმელობას.

***
ეგრე ცერად ნუ მიყურებ,
ნურც მიწყრები მისს,
ვისაც შესჭიდებია ის,
ძალზედ სწორად ჭრისს,
ჟამი აღზევებისა და ჟამი დაცემის.

***
ყოველდღიური დღის საზრუნავით
ვერა ვგრძნობთ როგორ მიდის ცხოვრება,
საოცარია, როცა მთრგუნავი
დრო გვიყელავს და გვეუცხოება.

***
ბრძენი რომ ბრძანებს:
თქმა ყველაფერს უნდა, არ უნდა,
მაინც ეს აზრი მომეძალა
მაკე და ნელი,
ცხენი ვიქნები ბუცეფალი
მეც, რა თქმა უნდა,
მეც, თუკი მხედრად მეყოლება
მაკედონელი.

***
ნუთუ მეყოფა ერთი წამით
რაც ვითარეშე?
მარადისობა არ არსებობს
წამის გარეშე.

***
შენ რომ არ იყო,
ვისთან გავიყო
მე ეს სამყარო, –
შენ რომ არ იყო?!

***
თვით ირგვლივ ბრუნვა
ყოფილა რთული
და ეს აწვალებს
სამყაროს ჩიტებს,
ამ წისქვილივით
ხმაურობს გული,
ფქვავს და ფქვავს
სისხლის ლეიკოციტებს.

***
ყველას ძლევს ქორონიკონი
უძალოსა და ძალიანს,

ხშირად მაწვალებს სტრიქონი
წუთისოფელზე ძალიან.

***
ავშლი აღმა
სულის თოკებს,
როცა გული
დამიტოკებს.

***
ვიცი არაფერს მოველი
ამ მთის გაღმა და გამოღმა,
ვიცი, ეს წუთისოფელი
მეც ბევრ სხვასავით დამბოღმავს.

***
შენ რომ გეწვია
ჩემო მზეწვიავ,
ჩემი გრძნობების
ერთი ბეწვია.

***
ზოგჯერ სურვილი
ძლიერ თარეშობს,

თუმც საძრახისი რაა ამაში?
არ დაგავიწყდეს, არ ითამაშო
ძალზე მწუხარე
 ქვრივის თამაში.

***
გადამიშალე წუნიავ
მაგ გულის ციცქნა კარავი,
არავის დაუწუნია
სიტურფე სიპატარავით.

***
ეს სინამდვილე
უცრემლოდ შევსვი,
მაკმარე ჩემო,
ამ დაწყვეტილ ნერვების ხარჯვა,
ილაჯგაწყვეტილ, მისუსტებულ,
დაჩრჩილულ ფესვით
აღსავლისაკენ წავიღებ ამ ჯვარს.

***
მფრთხალ სურვილს 
წასულ დღეებს ატანენ
და იმსახურებს მათ მუდმივ ნდობას,
ვიცი ღრუბლები როგორ ხატავენ
უცისფრობას და უამინდობას.

***
გალოკილია დროის მარილი,
გასალოკავი დარჩა აღარა,
ახლა მჭირდება ფერუმარილი,
გავაჭაბუკო ჩემი ჭაღარა.

***
შენ, ალექსანდრევ,
ნაპოლეონ,
ტიგლადფილასარ,
არა კაცის კვლა, არა რისხვა
სხვა რამ გდომიათ?
თვალსაწიერის ამ ხედვიდან
სხვა გზა არა ჩანს,
მარადიული მდუმარება
თავს დაგდგომიათ.

***
მზე უნდა მზეობდეს,
ცა უნდა ცაობდეს,
მე უნდა ვდაობდე,
შენ უნდა დაობდე...
მზე უნდა მზეობდეს!

უეჭველია, რომ ქართულენოვანი კულ-
ტურა ძირითადად დაფუძნებულია მართლმა-
დიდებლურ (ქრისტიანულ) მსოფლაღქმაზე, 
თუმცა ფაქტია ისიც, რომ ისტორიული ქარ-
ტეხილების გამო მრავლად არსებობენ ქართ-
ველი მუსლიმანებიც; კერძოდ, ამჟამინდელი 
ქართველი მუსლიმანები ცხოვრობენ: 

თურქეთში – 4 მილიონამდე (დიდი ნაწი-
ლი დღემდე ფლობს ქართული ენის რომელი-
მე დიალექტს); 

ირანში – 50 ათასზე მეტი; ეს რიცხვი და-
უზუსტებელია; დაზუსტებით კი შემიძლია 
ვთქვა, რომ ირანის რამდენიმე პროვინციაში 
ცხოვრობენ ქართველები (ფერეიდანი, მაზან-
დარანი...); მათგან მხოლოდ ფერეიდნელებმა 
იციან ქართული და მათი რაოდენობაა 30 
ათასი.

საქართველოში – რამდენიმე ათასი... 
ზუსტი რიცხვის თქმა მიჭირს, ვინაიდან 

აჭარაში ბევრი უკვე დაუბრუნდა წინაპრების 
რწმენას – ქრისტიანობას და ეს პროცესი ყო-
ველდღიურად გრძელდება.

მავანთ შევახსენებ რომ, თუ რაიმე აქვს 
აჭარას საამაყო, არის ის, რომ ქართული წყა-
როების მიხედვით მსოფლიოში ერთ-ერთ უძ-
ველესი ქრისტიანული ეკლესია აიგო დიდაჭა-
რაში – საქართველოს ამ ულამაზეს სოფელში... 

ჩემი დაკვირვებით, დასახელებული მუს-
ლიმანი ქართველები სამ ჯგუფად შეიძლება 
წარმოვადგინოთ:

1. მუსლიმანი ქართველები, რომლებიც 
ცდილობენ, შეისწავლონ თავიანთი წინაპრე-
ბის მიერ შექმნილი ტრადიციული ქართული 
კულტურა, ასევე, თანამედროვე ქართული 
სალიტერატურო ენა, რომ ამ ფენომენების 
გაძლიერებით უფრო დაუახლოვდნენ თა-
ვიანთ ფესვებსა თუ სხვა აღმსარებლობის 
მქონე თანამოძმეებს; პარალელურად, პა-
ტიოსნად და უხმაუროდ ასრულებენ მუსლი-
მანურ წესებს და თავიანთი სახელმწიფოს 
ერთგულნი არიან: საქართველოს მოქალაქე-
ნი – საქართველოსი; ირანის მოქალაქენი  – 
ირანისა, თურქეთის მოქალაქენი – თურქეთი-
სა და ა.შ. /ასეთნი ბევრნი არიან თურქეთშიც, 
ირანშიც, საქართველოშიც... მაგ., საიდ მუ-
ლიანი, მიქაელ იოსელიანი (ირანში)... ფევზი 
ჩელები, ერდოგან დავითაძე, ორჰაბ ბერიძე 
(თურქეთში) და მრავალი სხვა.

2. მუსლიმანი ქართველები, რომლებსაც 
აქვთ წესიერი ოჯახი, პატივს სცემს დედა-
ენას (ქართულს), უხმაუროდ ასრულებენ 
მუსლიმანურ წესებს და თავიანთი სახელმ-
წიფოს ერთგულნი არიან: საქართველოს 
მოქალაქენი – საქართველოსი; ირანის მოქა-
ლაქენი  – ირანისა, თურქეთის მოქალაქენი 
– თურქეთისა და ა.შ. /ასეთნიც ბევრნი არიან 
თურქეთშიც, ირანშიც, საქართველოშიც.../.

3. მუსლიმანი ქართველები, რომლებიც 
გარედაფინანსებით აქტიურად ცდილობენ, 
გაავრცელონ მუსლიმანობა სხვა ქართვე-
ლებშიც... ასეთნი ჯერჯერობით დღეს ცოტა-
ნი არიან /მათი ერთი ნაწილი საქართველო-
დან ცოტა ხნის წინ წაიყვანეს და დამფინან-
სებლებმა მანქურთებივით აღზარდეს; მეორე 
ნაწილი მუჰაჯირთა შთამომავალია/.

პირადად მე, გამორჩეულ პატივს ვცემ 
პირველ ჯგუფს; მიყვარს და პატივს ვცემ 
პატიოსან მუსლიმანებს, მაგრამ ნამდვილად 
არ მომწონს მესამე ჯგუფის წევრთა საეჭვო 
საქმიანობა.

შდრ.: თურქეთში არა მხოლოდ ეჭვით 
უყურებენ ყველა იმ პირს, ვინც „მისიონერია” 
(ცდილობს, თურქეთში ქრისტიანობის პრო-
პაგანდას), არამედ დევნიან კიდეც!

20 წელია, ყოველწლიურად დავდივარ 
თურქეთში და არც ერთხელ არ მქონია მცდე-
ლობა, თურქეთის ავტოქთონი ქართველების-
თვის – ძველი ქრისტიანი ქართველების ამჟა-
მინდელი მემკვიდრეებისთვის – მუსლიმანი 
ქართველებისთვის – ქრისტიანობა მექადაგა; 
ჩემი მიზანი იყო და არის თურქეთის ქართ-
ველობის მეტყველებისა და ქართულ-თურ-

ქული ენობრივი ურთიერთობების შესწავლა, 
ასევე, მათთვის ქართული სალიტერატურო 
ენის მოსმენის შესაძლებლობის მიცემა და 
არა – ქრისტიანობის პროპაგანდა... 

რელიგიას არ ვეხებოდი გააზრებულად:
რელიგია ძალიან პირადულია და სხვას 

თავს არ უნდა მოახვიო; გარდა ამისა, არც 
ერთ ხელისუფლებას მაინც და მაინც არ სი-
ამოვნებს მისთვის უცხო თუ მიუღებელი რე-
ლიგიის  პ რ ო პ ა გ ა ნ დ ა... 

სიმართლე გითხრათ, მეც არ მომწონს, 
როცა ვხედავ, რომ საქართველოში „მისი-
ონერობს” თურქეთის ზოგი მოქალაქე: აქტი-
ურად ცდილობს, აქ მუსლიმანობა გაავრცე-
ლოს; არც იოღოველების პროპაგანდისტები 
მეხატებიან გულზე... თუმცა, მიმაჩნია, რომ 
ყველას აქვს რწმენისა და პირადი ცხოვრე-
ბის თავისუფლება; კერძოდ, მაგ., ლგბტ პირს 
უფლება აქვს, როგორც უნდა ისე იცხოვროს, 
მაგრამ არ მომწონს ასეთი ცხოვრების წესის 
პროპაგანდა...

ისევ მუსლიმანი მისიონერების თემას 
მიუბრუნდები: ვსვამ კითხვას:

მავანნი რატომ ხარჯავენ ფულს აჭარი-
დან წაყვანილი ახალგაზრდების მანქურთად 
ქცევაში?.. მათ რატომ არ ესმით, რომ უკან 
დაბრუნებული ასეთი არსება აჭარაშიც და 
მთელ საქართველოშიც ანტითურქულ /ანტი-
არაბულ.../ განწყობას უფრო აყალიბებს, რაც 
მესამე სახელმწიფოს უფრო აძლევს ხელს?

მესამე სახელმწიფოს კონტექსტი სიმპ-
ტომატურია:

საქართველოში დაბადებულ პირთა ერთი 
ნაწილი, რომელიც არაბეთსა თუ თურქეთში 
აღზარდეს და აჭარაში „გადმოასხეს”, დღეს 
ალიანსშია ალექსანდრე დუგინის „სქემებით” 
საქართველოში მოქმედ სუბიექტებთან, რომ-
ლებიც ცდილობენ, ქართველი ერი დაანა-
წევრონ ენობრივ-ეთნიკურად და საქართვე-
ლოში გააღვივონ კუთხური თუ რელიგიური 
დაპირისპირებები... აშკარაა, რომ ორივე ეს 
ჯგუფი ერთი „თავისგან” იმართება. აქვე აღვ-
ნიშნავ: დარწმუნებული ვარ, არაბული ქვეყ-
ნების, თურქეთის, ირანისა თუ სხვა მეზობე-
ლი სახელმწიფოების მოქალაქეთა უდიდესი 
ნაწილი და ინტელექტუალური ელიტა საქარ-
თველოსთან ღია და გამჭვირვალე კეთილმე-
ზობლური ურთიერთობების მომხრეა.

საქართველოში პირველი ლეგალური 
ადამიანის უფლებების დამცველი ორგანი-
ზაცია იყო გასული საუკუნის 70-იან წლებში 
ზვიად გამსახურდიასა და მერაბ კოსტავას 
მიერ შექმნილი „საქართველოს ჰელსინკის 
კავშირი”. ჩემი პირველი საჯარო გამოსვლები 
ამ ორგანიზაციის ველში ხდებოდა; შესაბამი-

სად, კარგად ვიცი, რომ ადამიანის უფლე-
ბების დაცვასა და ანტისახელმწიფოებრივ 
ქმედებებს შორის მკაფიო ზღვარი არსებობს; 
ვინც ამ ზღვარს არ ითვალისწინებს, ქაოსით 
უფროა  დაინტერესებული; ქაოსის დროს 
ადამიანის უფლებებიც ითელება და სახელ-
მწიფო ინტერესებიც: 1992-93 წლებისა და 
1921 წლის დანაშაულებრივი სამხედრო გა-
დატრიალებები /რომლებიც რუსეთიდან იყო 
პროვოცირებული/, „ადამიანის უფლებების 
დაცვით"” შეინიღბა... 

სიმპტომატურია: ახლახან გამოქვეყნე-
ბული ჩემი წერილების გამო („მინარეთი და 
ქართული ენა” და სხვ.)   შემდეგ ბევრმა მუს-
ლიმანმა ქართველმა მომწერა სამადლობელი 
სიტყვები; ბევრმა ქრისტიანმა მითხრა, რომ 
სულ სხვაგვარად დაინახა ენისა და რელი-
გიის როლი, რომ უფრო თავისიანად იგრძნო 
მუსლიმანი ქართველობა, ქართველთა მუს-
ლიმანობის გამო კი, უფრო უკრიტიკოდ შეხე-
და მუსლიმანობასაც... სულ რამდენიმე კაცი 
გამომეხმაურა ცუდად; ერთ-ერთია ვითომდა 
ქართველი მუსლიმანი ტარიელ ნაკაიძე, რო-

მელმაც განაცხადა, რომ „თათრობას არ თა-
კილობს” (მისი უფლებაა, აირჩიოს ეროვნება, 
რელიგია, ენა...); გარდა ამისა, ეს არსება:

–საშიშ ჭორებს ავრცელებს; მაგ., წერს, 
რომ მუჰაჯირობა ქართველების ბრალი იყო, 
არადა, რუსეთმა და ოსმალეთმა ერთობლი-
ვი გეგმით აიძულა ქართველი მუსლიმანები, 
დაეტოვებინათ აჭარა და სამხრეთ საქართვე-
ლოს სხვა მხარეები... 

–ის ასევე, ფეისბუქის გვერდებით, საჯა-
როდ, თურქეთის მთავრობას ეუბნება, რომ მე 
თურქეთის მტერი ვარ (და მას მოუწევს ამის 
დასაბუთება ან საჯაროდ უარყოფა ჩემდამი 
ბოდიშის მოხდით!)...

–1944 წელს მესხეთიდან დეპორტირებუ-
ლი მოსახლეობის შთამომავლების ვერდაბ-
რუნებას მათი მუსლიმანობით „ხსნის” (თით-
ქოსდა, მუსლიმანობის გამო საქართველო არ 
აბრუნებს მათ) – დაბრუნების შეფერხებას 
ქართველებს გვაბრალებს და არ უნდა დაინა-
ხოს, რომ საქართველოს ნახევარმილიონიანი 
ახალი დევნილი ჰყავს და ა.შ..

მოკლედ, ტარიელ ნაკაიძე ძალიან ცუდად 
იქცევა და თავსაც გაუვიდა, არავინ რომ არ 
უთხრა ეს მას პირისპირ... ის მუსლიმანების 
სახელით ბოლო პერიოდში განხორციელე-
ბული რამდენიმე პროვოკაციული და ანტიქ-
რისტიანული აქციის აქტიური მონაწილეა 
(შემსრულებელია); მან ამ დღეებშიც ბევრი 
სიცრუე და საძაგლობა დაწერა... ნაკაიძე და 
მისი ჯგუფი თურქეთსაც და საქართველო-
საც ერთნაირად ვნებენ... დროა, მისმა პატ-

რონებმაც გაიგონ, რომ ასეთი ხალხი წამგე-
ბიანი პროექტებია და არ ღირს მათში ფულის 
დაბანდება...

ასეთმა პირებმა, რაც არ უნდა ავრცელონ 
ჭორები, ვფიქრობ, ყველა ხედავს:

– მე თურქეთ-საქართველოს კეთილმე-
ზობლობა მინდა და საამისოდ ბევრს ვაკეთებ; 

– მსურს, ქართველ მუსლიმანებს, რო-
მელსაც პატივს ვცემ, ქართული სამოსი ეც-
ვათ (ამ სიტყვის პირდაპირი და გაატანითი 
მნიშვნელობით) და, აუცილებლობის შემთხ-
ვევაში, ქართულ არქიტექტურაზე დაფუძნე-
ბული სალოცავი ჰქონდეთ;

– მინდა, საქართველოში დაცული იყოს 
ყველა ადამიანის უფლება და საამისოდ ათე-
ულობით წელია ვიბრძვი; განსაკუთრებით 
არ მომწონს ის, ვინც ერთი-ორი თავგზააბ-
ნეულის გამო ყველა აჭარელს ლანძღავს 
(„საწუხ არს ესე” დავბეჭდე 1988 წელს); 
ოსმალეთის იმპერიაში მხოლოდ აჭარლებს 
ვერ ჩამოართვეს იარაღი და ძირითადად მხო-
ლოდ აჭარლებმა შეინარჩუნეს დედაენა და 
გაუორებელი ქართველობა; შდრ.:  სწორედ 
დედაენის დავიწყებისა და ეროვნული იდენ-
ტობის გაორების გამო დაუპირისპირდა მეს-
ხეთის ქრისტიან ქართველობას მუსლიმანი 
ქართველობა; მსგავსი ტრაგედია არასოდეს 
მომხდარა აჭარაში...

ამ წერილს შეკითხვით დავასრულებ:
აჭარაში მცხოვრები აჭარლები დღეს 

თუკი ეკლესიების აშენებით იწონებენ თავს, 
მესხეთსა და გურიაში ჩასახლებულთა ნაწი-
ლი რატომ ექცევა პროვოკატორთა გავლენის 
ქვეშ? სკოლებში არსებული განათლების დე-
ფიციტის გამო, თუ მეზობლებთან ნაკლები 
ადაპტაციის გამო? იქნებ მეტი ყურადღება 
უნდა გამოეჩინათ დამხდურებს მათ მიმართ, 
რომ განსხვავება გაუცხოებად არ ქცეულიყო 
და, საერთო ეროვნული მახასიათებელი წა-
მოწეულიყო წინა პლანზე?

P.S. ადამიანის მეობის (იდენტობის) ჩა-
მოყალიბების, ეროვნული თვითიდენტიფიკა-
ციის კუთხით არსებითია განათლება; რა თქმა 
უნდა, ასევე, არსებითია, ნებისყოფა (რომ 
გრანტებზე არ გაყიდო საკუთარი ეროვნული 
ინტერესები); უნებისყოფობა არის საფუძვე-
ლი ღალატისა, უნამუსობისა და ა.შ. ამჟამად, 
ინტერნეტი დიდ შესაძლებლობებს იძლე-
ვა, ადამიანმა მიიღოს აუცილებელი ცოდნა 
თავისი ისტორიის შესახებ, მთავარია, ეყოს 
ნებისყოფა, რომ სიხარბემ – ფულის იოლად 
შოვნის სურვილმა – სხვის სამსახურში არ ჩა-
აყენოს: ინტუიციურად მაინც ყველამ იცის, 
თუ სად მთავრდება პიროვნული მე, ეროვ-
ნული მეობა და სად იწყება 'სხვა". ამ ფონზე  
მოკლედ ჯუნეით დიასამიძის შესახებ:

ჯუნეით მალჩოკი (დიასამიძე) იშვი-
ათი ქართველია: შუა თურქეთში (იზმითში) 
მცხოვრები ეს მუსლიმანი ქართველი, მუჰა-
ჯირი აჭარლებისა და ლაზების შთამომავა-
ლი,  10 წლის წინ გავიცანი;  მაშინ ქართული 
საერთოდ არ იცოდა, თუმცა, მაინც სიამაყით 
ამბობდა, რომ ქართველია!.. მაშინ დავრწმუნ-
დი, რომ ადამიანს თუ ნებისყოფა და შინაგა-
ნი ძალა აქვს და იცის თავისი ისტორიული 
ფესვები (აქვს შესაბამისი განათლება!), თა-
ვის თავს იმ ეთნოსად (ეროვნებად) მიიჩნევს, 
რომელ ეთნოსსაც (ეროვნებასაც) მისი წინაპ-
რები წარმოადგენდნენ /მიუხედავად იმისა, 
ფლობს თუ არა წინაპრების დედაენას/.

ადრე ვფიქრობდი, რომ დედაენა აუცილე-
ბელია ეროვნული თვითაღქმისათვის (გამო-
ნაკლისად მივიჩნევდი ებრაელებს, რომლებ-
საც მაკონსოლიდირებელ ფენომენად აქვთ 
რელიგია)... ჯუნეითის მაგალითმა დამარწმუ-
ნა, რომ ძლიერი ნებისყოფის ადამიანისთვის 
ისტორიული მეხსიერების ქონაც (წარსულის 
ცოდნა) საკმარისია ეროვნული თვითიდენტი-
ფიკაციისათვის: ჯუნეითს ახსოვდა თავისი 
ქართული წარმომავლობა და ინგლისურად 
ჰქონდა წაკითხული მასალები ქართული ენის 
მრავალსაუკუნოვანი ისტორიის, ქართველი 
ერის დიდი ისტორიული გზის შესახებ.

იმავე პერიოდში, იქვე, ადაფაზარში, გა-
ვიცანი ახალგაზრდა, რომელიც ადაფაზა-
რის ახლოს ქართულ სოფელში გაიზარდა, 
ქართულიც იცოდა, მაგრამ თავს თურქად 
თვლიდა; მან მითხრა, რომ არ უნდა ქართუ-
ლი ენა, ვინაიდან ქართული გლეხური ენაა... 
ჯუნეითისგან განსხვავებით ამ საბრალომ არ 
იცოდა, რომ ქართული ენა – მისი წინაპრების 
ენა – მსოფლიოში გამორჩეული, მრავალსა-
უკუნოვანი სამწიგნობრო კულტურის ენაა... 
მდაბიურ გარემოში გაზრდილს არავინ უთხ-
რა მას ამის შესახებ; არც ინგლისური იცოდა 
და არც ქართული ანბანი, რომ სადმე რაიმე 
წაეკითხა; საქართველოს შესახებ ახმედ მე-
ლაშვილის (თურქეთელი დიდებული ქართვე-
ლის)  თურქულენოვანმა წიგნმა კი ამ ბიჭამ-
დე ვერ მიაღწია...

ტარიელ ფუტკარაძე

და განათლების  დეფიციტი

გაორებული  

ქართველობა,  

ნებისყოფა 

ნათლისღება ათორმეტთაგან უძრავ 
ქრისტიანულ დღესასწაულთა შორის ერთ-
ერთი უდიდესი და უმნიშვნელოვანესია.

მას ყოველწლიურად 19 იანვარს ვზე-
იმობთ.

ღვთის განგებით, ქრისტეს შობამდე 
საკმაოდ ადრე, ჯერ კიდევ ძველი აღთქმის 
პერიოდში, კაცობრიობას მოევლინა წინას-
წარმეტყველი ესაია, რომელმაც იწინასწარ-
მეტყველა, დედამიწაზე თავდაპირველად, 
იონეს მოვლენა და მის მიერ ხალხის ფიზი-
კური განწმენდა წყალში, ხოლო შემდგომ, 
მათი სულიერი განათვლა-განბანვა კაცობ-
რიობის მხსნელისა და ჩვენი მაცხოვრის – 
იესო ქრისტეს მიერ.

ასე რომ, ნათლისღება მთლიანად უკავ-
შირდება ესაია წინასწარმეტყველის სახელს 
და, ამიტომ, აუცილებლად მიგვაჩნია, მოკ-
ლედ მაინც, ვისაუბროთ მის ცხოვრებასა და 
განუზომლად დიდ ღვაწლზე.

ესაია წინასაწარმეტყველი ცხოვრობდა 
და მოღვაწეობდა იერუსალიმში იუდას მეფე-
თა: ყუზიას, იოთამის, ახაზის და ხიზკიაჰუს 
ტახტზე ყოფნისას.

სწორედ იმ პერიოდში იხილა ესაიამ უფ-
ლისმიერი ხილვა, რომელიც იუდასა და მისი 
სატახტო ქალაქ – იერუსალიმის მომავალს 
მოასწავებდა.

ცხადია, ისე როგორც ყველა წინასწარ-
მეტყველი, ესაიაც შუამავალი გახლდათ 
უფალსა და ერს შორის. ის ხალხს უქადა-
გებდა ჭეშმარიტ სარწმუნოებას, პატიოსნად 
ცხოვრებას და გმობდა ცუდ საქმეებს.

ღვთის ნებით, ზოგი წინასწარმეტყველი 
ხალხთან ზეპირსიტყვიერად ქადაგებდა შე-
მოქმედის სიტყვას, ზოგიც – წიგნებად აყა-
ლიბებდა. ესაია ეკუთვნის იმ ბრწყინვალე 
წინასწარმეტყველთა რიცხვს, რომლებიც 
წიგნებად ქმნიდნენ ქადაგებებს. სწორედ 
მათ მიერაა შექმნილი „საღმრთო წიგნი”, ანუ 
„ღვთის სიტყვა”. მასში ესაია წინასწარმეტყ-
ველი მოგვითხრობს უფლის მიერ მისი წი-
ნასწარმეტყველად არჩევის ამბავს.

აი, მოკლედ ამის შესახებ:
– ერთხელ, ესაიამ, ციურ ტაძარში, დაბ-

რძანებული უფალი იხილა, რომლის წინ 
უფროსი ანგელოზები, ანუ სერაფიმები იყვ-

ნენ. თითოეული ხმამაღლა გალობდა: „წმიდა 
არს, წმიდა არს, წმიდა არს უფალი ცაბაოთ! 
სავსე არის ქვეყანა დიდებითა მისითა”. ძლი-
ერი ხმებისგან ირყეოდნენ წმინდა ტაძრის 
სვეტები. ამ სურათის შემყურე ესაიამ გულ-
წრფელად წარმოსთქვა, რომ ცოდვილია, 
ცხოვრობს ასეთსავე ხალხში და, ამჯერად, 
საკუთარი თვალით იხილა თვით უფალი. 
ამის თქმისთანავე, ერთი სერაფიმი გახურე-
ბული ნაკვერჩხლით მიეახლა ესაიას და ბა-
გეზე შეახო ის, თან სთქვა, რომ უფალი აშო-
რებდა მას უწმინდურებას და ცოდვებსაც 
პატიებდა. შემდგომ, ესაიას მოესმა უფლის 
წარმოთქმული ფრაზა იმაზე, თუ ვინ გაეგ-
ზავნა საქადაგებლად იუდეველებთან, რაზე-
დაც წინასწარმეტყველმა მყისვე უპასუხა, 
რომ მზად იყო მისი ნების აღსასრულებლად 
წასულიყო იმ ხალხთან. მაშინ, უფალმა უბრ-
ძანა აესრულებინა გულის წადილი, წასული-
ყო და ეთქვა ერისთვის, რომ ისინი გულგ-
რილნი არიან, ხედავენ და ვერ დაუნახავთ, 
ისმენენ და არ ესმით რასაც ღმერთი ეუბნე-
ბათ და მათთვის აკეთებს.

ესაიამ, რასაკვირველია, უსიტყვოდ შეას-
რულა უფლის ნაბრძანები და ერს მიმართა: 
„თავი დასნეულებული გაქვთ, გული – შეღო-
ნებული”, უფალს ზურგი შეაქციეთ, სწორედ 
ამიტომ არის აუცილებელი უფლის სიტყვის 
სმენა და ღვთის სჯულის ყურადღება, ხომ 
ხედავთ მოოხრებულია ქვეყანა, ტერფიდან 
თხემამდე საღი ადგილი აღარ შეგვრჩა. „ხარ-
მა იცის თავისი მფლობელი და ვირმა თავისი 
პატრონის ბაგა, ისრაელმა კი არ იცის, ჩემს 
ერს არაფრის გაგება არა აქვს”.

ღაღადებდა ესაია ხალხის წინაშე უფლის 
სიტყვებს და ამცნობდა მათ, რომ მამაზე-
ციერი ნაწყენია თავის ერზე, მისგან აღარც 
შესაწირავი სურს, არც ლოცვა, რადგან ხე-
ლები სისხლით აევსოთ. გარდა ამისა, მოძღ-
ვრავდა მათ, ესწავლათ სიკეთის კეთება, ყო-
ფილიყვნენ გამგონნი, ობლის შემწყალე და 
ხშირად ახსენებდა უფლის ნაბრძანებს, რომ 

„დამნაშავენი და ცოდვილნი ერთად გაწყდე-
ბიან”, ხოლო „სიონი სამართლით გამოისყი-
დება და მისკენ მოქცეულნი სიმართლით”.

ესაია წინასწარმეტყველი გულწრფელად 

ემსახურებოდა უფალს და მისი ბრძანებისა-
მებრ მოქმედებდა, ყველას თამამად ამხელ-
და უსამარლობაში და შესთხოვდა ერს ერწ-
მუნათ მხოლოდ ერთი ჭეშმარიტი ღმერთი 
– ცაბაოთი.

დიდმა წინასწარმეტყველმა იხილა, რომ 
უკანასკნელ დღეებში უფლის სახლი მთათა 
მწვერვალზე აღიმართება და ყველა მისკენ 
დაიწყებს სვლას, „დაიძრება უთვალავი ხალ-
ხი და იტყვის: „მოდი, ავიდეთ უფლის მთა-
ზე, იაკობის სახლში, გვასწავლოს თავისი 
გზები და მისი ბილიკებით ვიაროთ, რადგან 
რჯული სიონიდან გამოვა და უფლის სიტყვა 
იერუსალიმიდან”.

ესაია წინასწარმეტყველებდა იმას, რომ 
უფალი მოიკვეთდა თავის ერს, იაკობის 
სახლს, რადგან განუდგება ღვთის გზას, არ 
დაიცავს მის წესებს, სხვა კერპებს სცემს 
თაყვანს. „დამცირდა ადამიანი, დამდაბლდა 
კაცი, შენ კი არ პატიობ მათ” და ერთ მშვე-
ნიერ დღეს, კვლავ დამდაბლდება უფლის 
წინაშე კაცი, მხოლოდ უფალი ამაღლდება 
კვლავ, ყველა სხვა კერპიც გაცამტვერდება, 
საკუთარი თითებით გაკეთებულს, თვითონ-
ვე გადაუყრის თხუნელებსა და ღამურებს, 
– ამბობდა ესაია. მისივე თქმით, უფალი 
წაართმევდა იერუსალიმსა და იუდას დიდ 
სიმდიდრეს, პურსაც კი გაუწყვეტდა და მას-
თან ერთად: – ბრძენს, მეომარს, ვაჟკაცს, 
მსაჯულს და სარდლებლად ბიჭ-ბუჭებსა 
და ქარაფშუტებს დაუდგენდა, კაცი კაცს 
დაჩაგრავდა, მოყვასი – მოყვასს, უღირსი 
– პატივდებულს. შემდეგ „მათივე გამომეტ-
ყველება ამხილებს მათ და სოდომელები-
ვით აცხადებენ თავიანთ ცოდვას, მალავენ, 
ვაი მათ სულს! ბოროტება მიაგეს საკუთარ 
თავს! უთხარით მართალი, რომ სიკეთეს ეწე-
ვა, რომ ყველა თავის ნამოქმედარს შეჭამს”. 
ამ დროს ერზე დიაცები გაბატონდებოდნენ; 
ყველაფერი ეს წინასწარ იცოდა უფლისაგან 
ესაიამ, რომელიც ამბობდა რომ, იმ განუკით-
ხაობისას და დაცემის ჟამს უფალი დაადანა-

შაულებდა ერის უხუცებსა და თავკაცებს 
ხალხის გონზე მოსასვლელად. გარდა ამი-
სა, ცაბაოთ უფალი ხალხს სამკაულებსა და 
განძს გაუნიავებდა, ვაჟკაცებს დაუხოცავ-

და, საშინელ სატანჯველს დაატეხდა.
ესაიამ წინასწარ იცოდა თუ რა უბედუ-

რებაც ელოდა იუდეველთა სამეფოს, სწო-
რედ ურწმუნოების გამო; თუმცა, დანარჩენ 
ღვთის ერთგულ მცირერიცხოვან ხალხს 
იმასაც უმხელდა, რომ თუ ერი გაიგებდა და 
გულწრფელად მოინანიებდა ცოდვებს, უფა-
ლი კვლავ შეიწყალებდა მას, ტყვეობიდანაც 
დაიხსნიდა და საკუთარ მიწაზეც დააბრუ-
ნებდა.

ასე რომ, ერს, რომელიც შესძლებდა 
გონზე მოსვლას და გაიღვიძებდა, კვლავ 
მზრუნველობა ელოდა უფლისაგან. და „მა-
შინ შექმნის უფალი სიონის მთის ყოველ 
ადგილზე და ყოველ საკრებულოს თავზე, 
ნისლსა და კვამლს დღისით და ცეცხლის 
ნათებას ღამით, რადგან ყოველ დიდებას სა-
ფარველი გადაეფარება”, – ბრძანებდა ესაია 
წინასწარმეტყველი.

მეფე ყუბიას გარდაცვალების წინ, ესაიამ 
უფალი იხილა, რომელმაც უთხრა: – „წადი 
და უთხარი მაგ ხალხს: „სმენით მოისმენთ, 
მაგრამ ვერ გაიგებთ, ხილვით იხილავთ, 
მაგრამ ვერ მიხვდებით. უგრძნობს გავხდი 
მაგ ხალხის გულს”. ესაიამ მორიდებით შეჰ-
ბედა, როდემდე იქნება უფალი ასე? და ასე-
თი პასუხი მიიღო: „გადახვეწავს ადამიანებს 
უფალი და დიდი უბედურება დასადგურდება 
ქვეყანაში. კიდევ მეათედი დარჩება მათგან 
და ისიც გადაიბუგება. მაგრამ, როგორც მუ-
ხას რჩება ძირი, ასევე წმიდა მოდგმა იქნება 
მათი ძირი”.

იუდას მეფე ახაზის დროს, იერუსალი-
მის ასაღებად გამოვიდნენ რეცინი – არა-
ბის მეფე და ფეკახი – იერუსალიმის მეფე. 
ხალხი კი მხოლოდ მაშინ მოეგო გონს, როცა 
შეიტყო ეფრემში არაბის დაბანაკება. ესა-
იამ უფლის სიტყვით უთხრა ახაზს, რომ იგი 
გამარჯვებული იქნებოდა იმ ბრძოლაში, 
რადგან უფალი იყო მასთან, „რაოდენ თავი 
დამასკოა და დამასკოს თავი – რეცინი. კი-
დევ სამოცდახუთი წელი მოსწყდება ერს ეფ-

რემი. ეფრემის თავი სამარიაა და სამარიის 
თავი რემალას ძე”. ყოველივე ამის აღსრუ-
ლების უტყუარ ნიშნად, უფალმა დავითის 
სახლის ქალწულს ვაჟი შესძინა, რომელსაც 
ემანუელი დაარქვეს, რაც სიტყვა-სიტყ-
ვით ნიშნავს: „ჩვენთან არს ღმერთი”, სანამ 
ბოროტება არ დასტოვებდა, ვაჟს მხოლოდ 
ერბო და თაფლი უნდა ეჭამა – ამის შემდეგ, 
ვიდრე ემანუელი კეთილად ჩამოყალიბდე-
ბოდა, უფალი საშინელ დღეებს მოუვლენდა 
აშურის მეფეს.

ესაიამ უფლისაგან კარგად იცოდა, რომ 
ისრაელიანები სამუდამოდ არ ჩარჩებოდნენ 
ბაბილონში მონებად და მომავალში აღთქ-
მულ მიწაზე დაბრუნდებოდნენ. მხოლოდ აღ-
თქმულ ქვეყანაში დაბრუნების შემდეგ მოევ-
ლინებოდა კაცობრიობას მესია, – ღმერთი 
ყოვლადძლიერი, მშვიდობის მოყვარული და 
მარადისობის მამა.

ესაის ნაწინასწარმეტყველი ყველაფერი 
ზედმიწევნით ახდა.

აღსანიშნავია ისიც, რომ მართალია წი-
ნასწარმეტყველები ხალხს ძალიან ბევრს 
ესაუბრებოდნენ მაცხოვარზე, მაგრამ მათ 
შორის ამ მხრივაც ყველასგან გამორჩეული 
ესაია იყო. სწორედ ამიტომ, ამ ღირსეული 
წინასწარმეტყველის სახელი, დღემდე განა-
საკუთრებული პატივისცემითა და სიყვარუ-
ლით შემოინახა მისმა ერმა.

ნათლისღების უდიდეს დღესასწაულ-
ზე, წერილის დასაწყისში ნათქვამს კიდევ 
რამდენიმე სტრიქონი მივუმატოთ და იოანე 
ნათლისმცემლის მიერ, მდინარე იორდანეში 
აღსრულებულ რიტუალზე საუბარი განვაგ-
რძოთ:

– და აი, იუდეის უდაბნოში საქადაგებ-
ლად იოანე ნათლისმცემელი გამოჩნდა.

მას აქლემის ბეწვი ემოსა და წელს ერტყა 
ტყავის სარტყელი, ხოლო საკვებად თაფლს 
და მკალიებს იღებდა. ის ამბობდა: „მოინა-
ნიეთ, ვინაიდან მოახლოვდა ცათა სასუფე-
ველი. რადგან ეს არის ვისთვისაც ითქვა ესა-
ია წინასწარმეტყველის მიერ: „ხმა უდანოში 
მღაღადებლისა” გაამზადეთ გზა უფლისა, 
გაასწორეთ მისი ბილიკნი”.

იოანე ნათლისმცემელი იორდანეში გან-
ბანვით ნათლავდა ხალხს. მასთან მრავლად 
მოდიოდნენ იერუსალიმიდან, იუდეადან და 
იორდანეს გარშემო მცხოვრებნი, თან ცოდ-
ვებსაც ინანიებდნენ. ის ხალხს ასე მიმარ-
თავდა: „მე წყლით გნათლავთ,  რომ მოინა-
ნიოთ, ხოლო ჩემს შემდეგ მომავალი  ჩემზე 
უძლიერესია, ვისი ხმალის ტარებისაც არა 
ვარ ღირსი, და ის მოგნათლავთ სულით წმი-
დითა და ცეცხლით”.

ოცდაათი წლის იესო ქრისტე მოსანათ-
ლავად მივიდა ნათლისმცემელთან, რომელ-
მაც მაშინვე შეიცნო განკაცებული ღმერთი 
და გაკვირვებულმა მორიდებით ჰკითხა, 
რომ თავად ეკუთვნოდა მასთან მიახლება და 
ასე, პირიქით, როგორ შეიძლებოდა მომხდა-
რიყო. მაშინ, მაცხოვარმა სთხოვა მას აღეს-
რულებინა რიტუალი, რომლითაც ხალხს 
ნათლავდა, რადგან სწორედ ასე იყო ზეცი-
დან ნაბრძანები.

იოანემ შეასრულა იესოს სიტყვა და სამ-
ჯერ ჩააყურყუმელავა მაცხოვარი იორდანეს 
წყალში. მოულოდნელად, ზეცა გაიხსნა და 
სული წმინდა მტრედის სახით თავზე დაადგა 
მათ, ხოლო მაღლიდან გაისმა ხმა: „ესე არს 
ძე ჩემი საყუარელი, რომელი სათნო ვიყავი”.

ამის შემდეგ, მაცხოვარი თავის მოწა-
ფეებთან ერთად იუდეის მხარეში ჩავიდა, 
სადაც ნათელს სცემდა უამრავ ადამიანს, 
ხოლო იოანე კი იმ დროს ენონში განაგრ-
ძობდა მოღვაწეობას. სწორედ ენონში, ნათ-
ლისმცემლის მოწაფეებს დავა მოუვიდათ 
იუდეველებთან გაწმენდისათვის და უთხ-
რეს, რომ ვინც თვითონ განინათლა, ახლა 
თავად სხვას სცემს ნათელს „და ყველანი 
მიდიან მასთან” – იოანემ მშვიდად მიუგო 
მათ: „ვერაფერს მიიღებს კაცი, თუკი ზეცით 
არ მისცემია. თქვენ თვითონვე დამემოწმე-
ბით, რომ ვთქვი: არა ვარ მე ქრისტე, არამედ 
მის წინაშე ვარ მოვლინებული” და კარგად 
დაიხსომეთ: „ის უნდა იზარდოს, მე კი დავკ-
ნინდე”,...   „გარდა ამისა, არც ის დაივიწყოთ, 
რომ მაღლით მომავალი ყველაფერზე უმაღ-
ლესია, მიწისმიერი მიწიერია და მიწისას 
იტყვის, ხოლო ზეცით მომავალი ყველაზე 
უზენაესია” – სწორედ ამიტომ, ვისაც სწამს 
ღმერთის ძე – იესო ქრისტე, უკვდავია, და 
ვინც არ იწამებს, „ვერ იხილავს სიცოცხლეს 
და რისხვა ღმერთისა არ დაუტევებს მას”.

უთვალავ ნათლისღების უბრწყინვალეს 
დღესასწაულს დაასწროს ყოვლადწმინდა 
სამების უზენაესმა ძალამ სრულიად საქარ-
თველო და ერი ჩვენი. ამინ!

ლევან გვეტაძე

ნათლისღება და  
ესაია წინასწარმეტყველი

ჩვენი ქვეყნის ისტორიაში XVI საუკუნიდან 
ახალი ძნელბედობის ხანა დაიწყო. წინა ორნა-
ხევარი საუკუნის მანძილზე თავს დატეხილი 
შავბედითობით (ხორეზმის შაჰის ჯალალედი-
ნის თარეში, მონღოლთა ხანგრძლივი და მძიმე 
ბატონობა, ლანგ-თემურის ამაოხრებელი შემო-
სევები და სხვა) შედეგად წელში გადატეხილმა 
ქვეყანამ ვეღარ შესძლო ორ, იმ დროისათვის 
ძლიერი აგრესიული სახელმწიფოს – სეფევი-
დურ ირანსა და თურქ-ოსმალებს გამკლავებო-
და. პატარა ქვეყნის, ისიც მცირე სამეფო-სამ-
თავროებად დანაწევრებულის, წინააღმდეგობა 
მათ არად  ჩააგდეს, თვითნებურად გაინაწილეს 
ერთმანეთს შორის და თავიანთ წილად ხვედრი-
ლის დაპყრობა-მითვისებას შეუდგნენ.

საქართველოსთვის არაერთი მნიშვნელო-
ვანი მხარე წაუგლეჯიათ მტრებს, მაგრამ მისთ-
ვის ყველაზე დიდი დანაკლისი მაინც სამხრეთ 
საქართველოს – სამცხე-საათაბაგოს თურქთა-
გან მიტაცება იყო.

ოსმალებმა, როგორც კი ხელთ იგდეს სამც-
ხე-საათაბაგო, მაშინვე დაიწყეს ქართული წესე-
ბის მოშლა და ოსმალობის დამკვიდრება, ცეცხ-
ლითა და მახვილით, გადაბირებითა თუ ათასგ-
ვარი სხვა ხრიკებით მათ შესძლეს კიდეც ჩვენი 
კულტურის ამ უძველეს მხარეში მაჰმადიანო-

ბისა და ბევრგან თურქული ენის გავრცელება.
საქართველოს ამ ნაწილში შედიოდა აჭა-

რაც.
XIX საუკუნის მიწურულისთვის თითო-

ოროლა აჭარელი თუ იყო, თავს ქართველად 
რომ თვლიდა და აჭარელთა შორის ქართვე-
ლების აზრის გავრცელებისთვის არც თუ ისე 
გაბედულად იღვწოდა, სამაგიეროდ, პანის-
ლამისტი და თურქოფილი ხოჯა-მოლები და 
ბეგები, თურქეთის აგენტებთან ერთად ყველა 
ღონისძიებას მიმართავდნენ თურქული განწ-
ყობილების შესაქმნელად; ისინი მოხერხებუ-
ლად იყენებდნენ მუსლიმანურ სარწმუნოებას: 
ხალხს უნერგავდნენ შიშს, რომ მათი სიახლოვე 
ქართველობასთან და ყოველივე ქართულთან 
გამოიწვევდა მუსლიმანობის შელახვას, რაც 
ნიშნავდა ალაჰის წინაშე შეცოდებას და, მაშა-
სადამე, მაჰმადისაგან აღქმულ ედემში მოხვედ-
რის შესაძლებლობის დაკარგვას.

თურქოფილურმა ელემენტებმა თავიანთი 
საქმიანობა კიდევ უფრო გააძლიერეს პირველი 
მსოფლიო ომის პერიოდში, როდესაც თურქმა 
იმპირიალისტებმა „გამოაცხადეს ომი და მაჰ-
მადის სახელით მოუწოდებდნენ ყველა ქვეყნის 
მუსლიმანებს, მათ შორის აჭარასაც, რომ თურ-
ქებთან ერთად იარაღით ხელში ებრძოლათ 
„ურჯულო” რუსების წინააღმდეგ” (ჰ.აბაშიძე).

უფრო მეტიც, ცდუნების წინაშე დადგა აჭა-
რა 1917 წლის თებერვლის რევოლუციის შემ-
დეგ, უძლური მენშევიკური ხელისუფლების პე-
რიოდში, როდესაც ჩვენი ქვეყნის ეს მხარე ჯერ 
თურქების, მერე ინგლისელების ოკუპაციის 
ობიექტად იქცა. ამავე დროს ხან ანტანტა, ხან 
მუსავატელები და ხან დაშნაკები ამოქმედდნენ 
მის ხელში ჩასაგდებად. აჭარის ბედი ბევრად 
იყო დამოკიდებული იმაზე, თუ რა გზას დაად-
გებოდა თვითონ, – მტკიცედ აირჩევდა თავისი 
ენისა და კულტურის დაცვას, თავის მშობელ 
ქვეყანასთან ერთიანობას, თუ პანისლამისტურ 
მოქადაგეთა „სედაიმელითელთა” ანკესზე წა-
მოეგებოდა, გაეთიშებოდა საქართველოს და 
ერთმორწმუნე თურქეთს ან სხვა რომელიმეს 
მიეტმასნებოდა; ან ერთი, ან მეორე, სხვა გზა 
არ იყო აჭარისთვის!

მაგრამ პირველ გზას რომ გაჰყოლოდა, ეს 
იმაზე იყო დამოკიდებული, აღმოჩნდებოდა თუ 
არა ისეთი ძალები, რომელნიც ეროვნული გზით 
წარმართავდნენ ქვეყნის ბედს.

საბედნიეროდ ასეთი ძალები აღმოაჩნდა 

აჭარას.
ამ ძალების შექმნის საქმეში რევოლუციურ 

ორგანიზაციასთან ერთად უაღესად დიდი 
როლი შეასრულეს იმ პირებმა, რომელბიც 
აჭარის ეროვნულ გათვითცნობიერებას მოთა-
ვეობდნენ, მათ შორის კი საპატიო ადგილი მე-
მედ აბაშიძეს ეკუთვნის.

აჭარის, რა თქმა უნდა, შემოერთებამდე 
(1878 წელი) და შემდეგაც არაერთი მოღვაწე 
ჰყავდა, რომელთაც თავი ქართველად მიაჩნდა 
და თავის ხალხის ეროვნულ გათვითცნობიერე-
ბას ხელს უწყობდნენ, მაგრამ პირველი, ვინც 
თავისი ცხოვრების მიზნად, ე.წ. სამუსლიმანო 
საქართველოს და საქრისტიანო საქართველოს 
შორის სულიერი ერთობის შექმნა დაისახა მიზ-
ნად და მისი განხორციელებისთვის არ დაიშურა 
მთელი თავისი შესაძლებლობა, მემედ იბრაჰი-
მის ძე აბაშიძე გახლდათ.

მემედ აბაშიძემ მოღვაწეობა XIX საუკუნის 
მიწურულს ბათუმის ქართულ სკოლაში  მას-
წავლებლობით დაიწყო. მისი  პედაგოგიური 
საქმიანობა მეფის მოხელეების საიდუმლო 
მიმოწერის საგნად იქცა. მათ არ მოსწონდათ, 
რომ მ.აბაშიძე სწავლებას ეროვნულ განმათა-
ვისუფლებელი სულისკვეთებით წარმართავდა, 
ამიტომ, როგორც ჩანს, აუძულებიათ, დაეტო-

ვებინა სკოლა.
მ.აბაშიძისთვის იმთავითვე ნათელი იყო, 

რომ სამუსლიმანო საქართველოს დედა საქარ-
თველოსთან ერთიანობის საკითხის გადაწყ-
ვეტა, რასაც, როგორც თვითონ აღნიშნავდა, 
საღი გონება და ქვეყნის ისტორიული წარსული 
უკარნახებდა, პირველყოვლისა, მოითხოვდა 
ხალხის ეროვნულ გათვითცნობიერებას, ავი-
სა და კარგის, მტრისა და მოყვრის გარჩევის 
შეგნებას; ეს კი უნდა მიღწეულიყო სწავლა-
განათლების შეტანით; უთუოდ სწორედ ეს მი-
ზანი ამოქმედებდა მას, რომ მასწავლებლობას 
მოჰკიდა ხელი... შემდეგაც, მთელი სიცოცხლის 
მანძილზე, არ შეუწყვეტია ზრუნვა ამ მიმარ-
თებით, სიტყვით თუ საქმით, ყოველთვის იღწ-
ვოდა სკოლებისა და ბიბლიოთეკების დაარსე-
ბისთვის, ბეჭდვური სიტყვის გავრცელებით, 
ლექციებისა და რეფერატების კითხვით, ხალხ-
ში ცოდნის შეტანისათვის.

მ.აბაშიძისათვის მალე ისიც ნათელი გახდა, 
რომ ქვეყნის ბედი მარტო ეროვნული თვითგა-
მორკვევით ვერ გადაწყდებოდა. იგი მტკიცედ 
იყო გადაჯაჭვული სოციალურ-პოლიტიკური 
საკითხების გადაწყვეტასთან. ამან კი იგი რე-
ვოლუციურ ბრძოლასთან დააკავშირა. 1905 
წელს მან შემოიკრიბა თავისი თანამოაზრეები 
და აჭარაში აქტიური რევოლუციური მუშაობა 
გაშალა. მოსახლეობას შეიარაღებული აჯან-
ყებისკენ მოუწოდებდა, ეხმარებოდა რევო-
ლუციონერებს საზღვარგარეთიდან იარაღის 
შემოზიდვის საქმეში, სოციალ-დემოკრატიული 
პარტიისთვის აგროვებდა ფულს და სხვ.

1906-1907 წლებში მეფის შავრაზმულმა 
აგენტებმა რამდენიმე გზის სცადეს, ბაქოს 
მსგავსად, ბათუმშიც მუსლიმანთა და სომეხ-
თა შეჯახება და ხოცვა-ჟლეტა მოეწყოთ, რაც, 
სხვა რევოლუციონერ მოღვაეებთან ერთად, 
მ.აბაშიძის გულმოდგინე ცდის შედეგად, თავი-
დან იქნა აცილებული.

მემედ აბაშიძეს რეაქციის პარპაშის პე-
რიოდშიც გული არ გასტეხია. მას სწამდა, რომ 
თვითმპყრობელობის ბიუროკრატიული უნი-
ადაგო და წარმავალი ძლაუფლება მალე თუ 
გვიან დამარცხდებოდა. იგი ამ დროს (1907 წ.) 
ჟურნალ „ნიშადურში” გამოქვეყნებულ სტატი-
აში აღნიშნავდა: „დღევანდელი ჩვენი უიმედობა 
მომავლის იმედებს ვერ შეგვიფრთხობს, აწმყო 
თუ ვერას გვაძლევს, მომავალი არ ჩაგვქრობია 
და ცოტა თუ ბევრად, სამოქმედო ნიადაგს არ 

გვიკარგავს”.
მეფის ხელისუფლების წარმომადგენლებს 

მხედველობიდან არ გამოჰპარვიათ მ.აბაშიძის 
საქმიანობა. ერთ ხანს შეეცადნენ მის გადაბი-
რებას, მაგრამ, რომ ვერაფერი გააწყეს, 1908 
წლის თებერვალში, პოლიტიკურად როგორც 
საშიში პიროვნების, დაპატიმრება გადაწყ-
ვიტეს. ეს მ.აბაშიძემ წინასწარ საიდუმლოდ 
შეიტყო და რამდენიმე თანამონაწილესთან 
ერთად თურქეთში გადასვლა მოასწრო, მაგ-
რამ სასჯელს საზღვარგარეთაც ვერ ასცდა: 
რევოლუციონერობისა და სოციალისტურ მოძ-
რაობაში მონაწილეობისათვის, სულთნის ხე-
ლისუფლებამ დააპატიმრა და ხოფის, ათინისა 
და ტრაპიზონის ციხეებში ერთ წლამდე ჰყავდა 
გამოკეტილი. პატიმრობიდან თურქეთში მომხ-
დარმა სახელმწიფო გადატრიალებამ იხსნა, 
მაგრამ სამშობლოს მოწყურებული მატერი-
ალურად აუტანელ პირობებში აღმოჩნდა, რის 
გამოც იძულებული გახდა რუსეთის გენერალუ-
რი საკონსულოს საშუალებით კავკასიის მეფის 
მოადგილისადმი არაერთი თხოვნით მიემართა, 
რომ მისთვის სამშობლოში დაბრუნების უფლე-
ბა მიეცათ. მეფის ხელისუფლებამ მისი თხოვნა 
არ შეიწყნარა; როგორც თვითონ მ.აბაშიძე აღ-
ნიშნავს, უსახსრობის გამო დაკარგა ორი ვა-
ჟიშვილი – ჯუმალი და ბექარი, ხოლო როდესაც 
მესამე ვაჟი – იბრაჰიმიც მძიმედ გაუხდა ავად, 
და არავითარი „მატერიალური და საექიმო სა-
შუალება” არ გააჩნდა, იძულებული გახდა, ყო-

ველგვარი ნებართვა-ვიზის გარეშე, სამშობლო-
ში დაბრუნებულიყო.

დაბრუნებისთანავე (1913 წელი) იგი დააპა-
ტიმრეს და დონის-როსტოვში გადაასახლეს. 
1916 წელს მან მოახერხა თბილისში ჩამოსვლა. 
მან საზოგადო მოღვაწეების მიერ გავლენიანი 
პირების ჩარევით, გადასახლებიდან თავი დაიხ-
სნა, მაგრამ აეკრძალა ბათუმში ყოფნა. პოლი-
ციის მეთვალყურეობის ქვეშ დატოვებული, 
თბილისში დაბინავდა.

1917 წლის თებერვალში, მეფის ხელისუფ-
ლების დამხობისთანავე, მ.აბაშიძე ჩავიდა ბა-
თუმში, შემოიკრიბა პროგრესული ახალგაზრ-
დობა და დააარსა ბათუმის ოლქის მუსლიმანთა 
საქველმოქმედო საზოგადოება, რომელმაც, 
ომით დაზარალებული მოსახლეობისადმი მა-
ტერიალური დახმარების გაწევასთან ერთად, 
ხალხში ეროვნული თვითშეგნების შეტანასა და 
ბაქოს სახელით საქველმოქმედო საზოგადო-
ების ბათუმის ფილიალის, საქმით კი პანისლა-
მისტური მოქმედების წინააღმდეგ ბრძოლაში 
დიდი როლი შეასრულა.

1917 წელსვე პანისლამისტების წინააღმ-
დეგ საბრძოლველად მ.აბაშიძის თავმჯდომა-
რეობით იქმნება ბათუმის ოლქის მუსლიმანთა 
კომიტეტი.

1918 წლის 1 აპრილს ბათუმში რომ თურქთა 
საოკუპაციო ჯარი შემოვიდა, საზოგადოების 
დავალებით თურქეთის სამხედრო მინისტრს 
ენვერ-ფაშას მ.ამაშიძემ სიტყვით მიმართა, რო-
მელშიც მან თურქებს სტუმრები უწოდა, თან 
გააფრთხილა, რომ ჩვენ, ქართველები, უფლე-
ბას ვერ მივცემთ სტუმრებს, ჩვეენს შინაურ 
საქმეებში ჩაერიოსო, ამასთან სთხოვა, რომ 
ხალხის ხოცვა-ჟლეტა შეეწყვიტათ. თურქებს, 
რა თმა უნდა, მ.აბაშიძის ამგვარი გამოსვლა 
არ მოეწონათ. რამდენიმე სხვა პატრიოტთან 
ერთად იგი დააპატიმრეს და ტრაპიზონში გა-
დაასახლეს; მას, როგორც ანტითურქული მოძ-
რაობის მეთაურს, სასტიკი სასჯელი ელოდა. 
თუმცა ლაზებისა და იქ მცხოვრები აჭარლების 
დახმარებით მოახერხა სამშობლოში გამოქცევა 
და სათავეში ჩაუდგა იმხანად შექმნილი სამუს-
ლიმანო საქართველოს განმათავისუფლებელ 
კომიტეტს. ტრაპიზონის გადასახლებაში ყოფ-
ნის პერიოდში შეიქმნა ეს კომიტეტი, ისე რომ  
იგი კომიტეტის თავმჯდომარედ დაუსწრებლად 
იქნა არჩეული.

1919 წელს ამ კომიტეტმა დააარსა გაზე-

თი – „სამუსლიმანო საქართველო”, რომელსაც 
მ.აბაშიძე რედაქტორობდა.

1919 წლის 31 აგვისტოს მოწვეულ ბათუ-
მის ოლქის წარმომადგენელთა ყრილობაზე 
არჩეული იქნა სამუსლიმანო საქართველოს 
მეჯლისი (საბჭო), მეჯლისის თავმჯდომარედ 
მ.აბაშიძე აირჩიეს.

როგორც განმათავისუფლებელმა კომი-
ტეტმა, ისე მეჯლისმა მ.აბაშიძის მეთაურობით, 
უაღრესად დიდი წვლილი შეიტანა აჭარის სა-
ქართველოსაგან მოწყვეტის წინააღმდეგ ბრძო-
ლისა და მისი ავტონომიის საფუძველზე საქარ-
თველოსთან შეერთების საქმეში.

აჭარაში საბჭოთა ხელისუფლების დამყა-
რებისთანავე იგი შეყვანილი იქნა ბათუმის ოლ-
ქის რევკომის შემადგენლობაში.

მ.აბაშიძე წლების განმავლობაში ხელმძღ-
ვანელობდა საქართველოს მწერალთა კავშირის 
აჭარის განყოფილებას, მუშაობდა სხვადასხვა 
პასუხსაგებ თანამდებობაზე.

მ.აბაშიძის საქმიანობა მარტო ზემოთ აღ-
ნიშნულით არ შემოიფარგლება. იგი ჟურნალის-
ტურ მოღვაწეობასთან ერთად ლიტერატურულ 
და სამეცნიერო-კვლევით მუშაობასაც ეწე-
ოდა – თურქული ენიდან ქართულად თარგმნა 
არაერთი ნაწარმოები. ამასთან, ქართულიდან 
თურქულ ენაზე თარგმნა ს.შანშიაშვილის „ან-
ზორი”, აზერბაიჯანის მწერალთა კავშირის და-
ვალებით დაიწყო „ვეფხისტყაოსნის” თურქულ 
ენაზე თარგმნა, მაგრამ ვერ მოასწრო. თბილი-

სის სახელმწიფო უნივერსიტეტის დავალებით 
იგი მუშაობდა არაბული ენის გრამატიკის შედ-
გენაზე და სხვა.

მ.აბაშიძე, როგორც დიდი ქართველი პატ-
რიოტი, 1907 წელს შეაძრწუნა დიდი ილიას 
უღვთო მკვლელობამ, მწარედ დასტიროდა 
სამშობლოს საუკეთესო შვილის ცხედარს და 
სასტიკად კიცხავდა იმ უმადურთ, ვინც ხელი 
აღმართა ერისთვის მოჭირნახულე ადამიანის 
სიცოცხლეზე.

მ.აბაშიძეს მხედველობიდან არ გამორჩენია 
მშობლიური სალიტერატურო ენის შექმნის სა-
კითხიც. სრულიად მართებულ აზრს გამოსთქ-
ვამდა უცხოური ენებიდან სიტყვათა შემოტა-
ნის კანონზომიერებაზე. 

პირველი მსოფლიო ომის დაწყების წინ სა-
მოქმედო ასპარეზზე გამოვიდა მეორე დიდი 
საზოგადო მოღვაწე ჰაიდარ ალის ძე აბაშიძე. 
ჰაიდარმაც თავისი საქმიანობა მასწავლებლო-
ბით დაიწყო. აჭარა რომ დედა საქართველოს 
ეროვნულად შედუღაბებოდა, ჰაიდარ აბაშიძე-
საც, მ. აბაშიძის მსგავსად, საჭიროდ მიაჩნდა 
„მაჰმადიან ქართველებში შეგნების შეტანა და 
მათი გათვითცნობიერება”, რომ ამ საშუალე-
ბით თავიანთი თავი ეცნოთ. იგი გულმხურვალე 
მოწოდებით მიმართავდა აჭარლებს: „ჩვენ უნდა 
დავინტერესდეთ ჩვენი სამშობლოს ბედ-იღბ-
ლით, მისი კულტურით და წინმსვლელობით, 
ჩვენ უნდა კვალდაკვალ გავყვეთ ჩვენს თანა-
მოძმე ქრისტიან ქართველებს ევროპული ცივი-
ლიზაციის გზაზე. თუ გვინდა, რომ თავი დავაღ-
წიოთ გადაგვარებას და გადაშენებას”.

აჭარლებს მშობლიურ ენაზე რომ მიეღოთ 
განათლება, ჰ.აბაშიძე არ იშურებდა ძალ-ღონეს  
აჭარაში ქართული სკოლების გახსნისთვის. მას 
ახალგაზრდები მიჰყავდა ქუთაისსა და სხვა 
ქალაქებში სწავლა-განათლების მისაღებად; 
ამასთან, საჯარო გამოსვლებითა და პრესაში 
გამოქვეყნებული სტატიებით მტკიცედ იცავდა 
აჭარაში ქართულ ენასა და ქართულ კულტუ-
რას, სასტიკად ილაშქრებდა თურქოფილური 
ელემენტების წინააღმდეგ, რომელნიც, იმ საბა-
ბით, რომ აჭარაში მაჰმადიანობა არ შელახული-
ყო, ცდილობდნენ თურქულენოვანი სკოლებისა 
და თეატრების დაარსებას.

ჰ.აბაშიძე პირველი მსოფლიო ომის დროს 
წინ აღუდგა პანისლა-
მისტების ცდას, აჭარა 
რუსეთის წინააღმდეგ 

გიორგი ზედგინიძე

ნუ მივივიწყებთ 

ღირსეულ 

მამულიშვილთა 

ღვაწლს!
მ. აბაშიძე ი. იმედაშვილი და ჰ. აბაშიძე

უჩა ბლუაშვილი

ე.წ. მუსლიმანურ საღმ-
რთო ომში ჩაებათ; იგი 
განმარტავდა, რომ მეოცე 

საუკუნეში არავის ცალია და არც არავის ეპიტ-
ნავება სარწმუნოებისადმი დევნა, რომ არაფერ 
შუაში იყო საღმრთო ომი. იგი მიუთითებდა: „აშ-
კარაა, რომ ოსმალოებმა საღმრთო ომი გამოაც-
ხადეს თავისი ინტერესების დასაცავად და არა 
მაჰმადის სარწმუნოებისათვის. მათი მიზანი 
იყო:  საღმრთო ომის გამოცხადებით ესარგებ-
ლათ და ოთხას მილიონამდე მუსლიმანი, რომ-
ლებსაც თავ-თავისი სამშობლო და დედაენა 
აქვთ, თავისი ინტერესებისთვის მსხვერპლად 
შეეწირათ”. ჰ.აბაშიძისა და მისმა თანამოაზ-
რეთა ამგვარმა ახსნა-განმარტებითმა მუშობამ 
თავისი შედეგი გამოიღო, – აჭარლობა არ წამო-
ეგო თურქთა პროვოკაციის ანკესზე.

მაშინაც, როდესაც აჭარაში შემოჭრილი 
თურქების განდევნის შემდეგ, მეფის მთავრო-

ბამ აჭარლები მოღალატეებად გამოაცხადა და 
ამ მხარეში რეპრესიების გატარება დააპირა, 
ქვეყნისათვის საფრთხე რომ აეცილებინა, ჰა-
იდარ აბაშიძე მთელი შესაძლებლობით იბრძო-
და, ამასთან მან, როგორც ქართული საქველ-
მოქმედო საზოგადოების კომიტეტის ერთ-ერ-
თმა ხელმძღვანელმა დიდი მუშაობა გასწია იმ-
პერიალისტური ომის შედეგად დაზარალებულ 
სამხრეთ საქართველოს მოსახლეობის დასახ-
მარებლად.

ეროვნულ-განმათავისუფლებელი მოღვა-
წეობის გამო ჰ.აბაშიძეს არამარტო ხოჯა-მო-
ლები და აღა-ბეგები აუმხედრდნენ, მის წინააღ-
მდეგ განეწყო მეფის ხელისუფლების მოხელე-
ებიც. იგი ჯერ მასწავლებლობიდან დაითხოვეს, 
შემდეგ, 1916 წლის ბოლოს, „მეამბოხეებთან” 
კავშირისათვის, ბათუმიდანაც გაასახლეს.

1918 წელს თურქების მიერ ბათუმის და 
სამხრეთ საქართველოს რიგი რაიონების და-

კავებისას, ჰ.აბაშიძე მტკიცედ აცხადებდა: 
„ჩვენ ვართ გურჯები – ქართველები, ჩვენ შე-
ვადგენთ ნაწილს საქართველოსას და ამიტომ 
ჩვენ გვწამს ჩვენი მომავალი, რომელიც გამო-
იხატება სამუსლიმანო და საქრისტიანო სა-
ქართველოს ეროვნულად და ტერიტორიულად 
შეკავშირებაში და შედუღაბებაში. მაშ, შორს 
ოსმალეთისა და ზოგიერთი მოღალატის ახალი 
ქსელები და გაუმარჯოს ჩვენს დიდებულ მომა-
ვალს. მთლიან საქართველოს“! 

საქართველოს მთლიანობის იდეა რომ გა-
ნეხოციელებინათ, ჰ.აბაშიძის აქტიური თანა-
მონაწილეობით თურქი ოკუპანტებისაგან დევ-
ნილმა პროგრესულად მოაზროვნე აჭარლებმა 
ქ.თბილისში დააარსეს „სამუსლიმანო საქართ-
ველოს განმათავისუფლებელი კომიტეტი”, კო-
მიტეტის თავმჯდომრის მოადგილედ არჩეული 
იქნა ჰ.აბაშიძე (თავმჯდომარედ დაუსწრებლად 
კი – მ.აბაშიძე, რომელიც ამ დროს ტრაპიზონის 

გადასახლებაში იმყოფებოდა).
ჰ.აბაშიძე მ.აბაშიძის მხარდამხარ იბრძოდა 

აჭარის პროგრესული ძალების დასარაზმავად 
როგორც თურქი და ინგლისელი ოკუპანტების, 
ისე თეთრგვარდიელთა ბანდების, მუსავატე-
ბის, დაშნაკებისა და „სედაიმელეთიელთა” ხრი-
კების წინააღმდეგ – სამხრეთ საქართველოს 
დედა სამშობლოსაგან მოწყვეტას და აქ თა-
ვიანთი ბატონობის დამყარებას რომ ლამობდ-
ნენ.

ამასთან, ჰ.აბაშიძე არ ივიწყებდა სოცი-
ალისტურ საკითხებსაც. იგი ილაშქრებდა ხო-
ჯა-მოლებისა და აღა-ბეგების უსამართლობის 
წინააღმდეგ და მოითხოვდა გლეხებისადმი მი-
წების გადაცემას.

ჰ.აბაშიძის ზრუნვის საგანს არა მარტო 
აჭარა, მთელი სამხრეთ საქართველო წარ-
მოადგენდა, ამიტომაც თავის დროზე მას სა-
მართლიანად უწოდეს „ქართველი მუსლიმანე-

საქართველოს საზოგადოება არ წარმოად-
გენს ერთ მთლიან ორგანიზმს არც ლინგვის-
ტური, არც ეთნიკური და  არც კონფესიური 
თვალსაზრისით. დასავლეთ ევროპის ქვეყნებ-
მა კაპიტალიზმის განვითარების საწყის ეტაპ-
ზე მოასწრეს მონოეთნიკურ სახელმწიფოებად 
ჩამოყალიბება. ამიტომ ამ ქვეყნებისთვის 
დამახასიათებელია სამოქალაქო იდენტობა. 
პოსტსაბჭოთა სივრცეში, სადაც პოლიეთნი-
კური საზოგადოებები ჩამოყალიბდნენ, ძირი-

თადად, ეთნიკური ნაციონალიზმი ბატონობს. 
ტერიტორიით, მოსახლეობით, ეკონომიკური 
და, რაც მთავარია, სამხედრო თვალსაზრი-
სით, უზარმაზარი აგრესიული სახელმწიფოს 
მეზობლობა სერიოზულ საფრთხეს წარმოად-
გენს ჩვენი ქვეყნის ტერიტორიული მთლიანო-
ბისა და მისი სუვერენიტეტისთვის. ქართველი 
ხალხის შეშფოთებას იწვევს დემოგრაფიული 
დაქვეითების, ნელი ისლამიზაციის,  შემპარა-
ვი გაევროპელების, ეროვნული კულტურის 
დაკარგვის საფრთხეებიც. ზოგი ევროპელი 
მკვლევარი ფიქრობს, რომ ასეთი შიშები ეთ-
ნონაციონალიზმისგან იღებს სათავეს და „სა-
კუთარ თავში ჩაკეტვას უწყობს ხელს.” ფრან-
გი მკვლევარის – სოფი ტურნონის აზრით, 
„ეთნონაციონალიზმი საქართველოში გავრ-
ცელებული მოძრაობის სახეობაა, როგორც 
პოლიტიკაში, ასევე მეცნიერებაში. იდენტობის 
ამგვარი ესენციალისტური გაგება იწვევს ის-
ტორიის სწორხაზოვან ხედვას, რომელიც ეთ-
ნიკური სიწმინდის იდეიდან გამომდინარეობს 
...საქართველო, რომელიც შიშს მოუცავს და 
ფობიების საშუალებით მტრებისგან იცავს 
თავს, საკუთარ თავში იკეტება”,1 –წერს ის. 
ავტორს უჭირს ზემოთ დასახელებული საფ-
რთხეების რეალურობის გაცნობიერება და 
მათ ქართველთა წარმოსახვების ნაყოფად 
მიიჩნევს. არადა, საფრთხეები რეალურია. 
ეთნიკური ნაციონალიზმი არა მხოლოდ სა-
ქართველოში, არამედ მთელს პოსტსაბჭოთა 
სივრცეში ბატონობს და ამ ფაქტს თავისი ეთ-
ნო-პოლიტიკური და ისტორიული საფუძველი 
გააჩნია. დასავლეთ ევროპის მონოეთნიკუ-
რი საზოგადოებების წინაშე არ დგას და არც 
შეიძლება იდგეს ის პრობლემები, რომლებიც 
მრავალეთნიკური საქართველოსთვის სერი-
ოზულ საფრთხეებს წარმოადგენენ. ეთნიკური 
ნაციონალიზმი ჩვენი ქვეყნისთვის ამ რეალუ-
რი საფრთხეებისგან თავადაც მის ერთ-ერთ 
ქმედით ინსტრუმენტს წარმოადგენს. გაეროს 
მონაცემებით, 2050 წლისთვის ჩვენი ქვეყნის 
მოსახლეობა მილიონ 170 000 კაცით, ანუ 28 
პროცენტით შემცირდება. ამავე მონაცემე-
ბით, ეს მოხდება სწორედ ქართული ეთნოსის 
ხარჯზე, რაც ქართველთა რაოდენობის განა-
ხევრებას ნიშნავს. ეს მაშინ, როდესაც ამავე 
პერიოდში სომხეთის მოსახლეობა 7 პრო-
ცენტით, აზერბაიჯანის მოსახლეობა კი 34 
პროცენტით გაიზრდება. 1910 წლისთვის კავ-
კასიის ყოველი მესამე მცხოვრები საქართვე-
ლოს მოქალაქე იყო, 2010 წლის მონაცემებით 
კი კავკასიის მცხოვრებთა მხოლოდ ყოველი 

ეს ნიშნავს, რომ ქართველები რეალურად 
ვდგავართ ყოფნა-არყოფნის წინაშე. 

ამიტომაც, არ შეიძლება საქართველოს 
რეალობაში დასავლეთ ევროპის პრაქტიკის 
მექანიკური გადმოტანა, რასაც ქალბატონი 
იტურნონი გვთავაზობს. ფრანგი ხალხი რომ 
მსგავსი საფრთხის წინაშე იდგეს, მაშინ მისი 
ეთნიკური იდენტობაც ამ საფრთხის ადექვა-
ტური იქნებოდა.

ქართული რეალობის გათვალისწინებით, 
გარკვეული საფრთხის შემცველია სამხრეთ 
საქართველოდან 1944 წელს დეპორტირებული 
მოსახლეობის უკონტროლო ჩამოსახლებაც. 
ქართული სახელმწიფო ვალდებულია ქვეყნის-
თვის სახელწოდების მიმცემი ერის ინტერე-
სების შესაბამისი დემოგრაფიული პოლიტიკა 
განახორციელოს, წინააღმდეგ შემთხვევაში 
დეპორტირებულთა რეპატრიაციამ მართლაც 
შეიძლება შეასრულოს ტროას ცხენის როლი 
და საქართველოს, როგორც ქართველთა სამ-
შობლოს არსებობას, შეუქმნას საფრთხე. 

სამოქალაქო იდენტიფიკაციის დაბალი 
დონის გამო, საქართველოში ადამიანებს ურ-
ჩევნიათ თავი აღიქვან ეთნიკური ჯგუფისა და 
ისტორიული სამშობლოს წარმომადგენლებად 
და არა ერთიანი ქართული სამოქალაქო საზო-
გადოების წევრებად. სამოქალაქო იდენტობის 
ჩამოყალიბებას ჩვენში, ისტორიული სამშობ-
ლოს საზღვრების სიახლოვეს, ეთნოუმცირე-
სობების კომპაქტური დასახლებების არსებო-
ბაც აფერხებს. სერიოზული შემაფერხებელი 
ფაქტორია, აგრეთვე, ეთნიკური უმცირესო-
ბების მიერ სახელმწიფო ენის არცოდნა. ჩვენ 
დიდი ხნის განმავლობაში სრულიად გულწ-
რფელად მოგვქონდა თავი ჩვენს ქვეყანაში 
არაქართულენოვანი სკოლების სიუხვით და ეს 
ფაქტი ეთნიკური უმცირესობების უფლებების 
დაცვად მიგვაჩნდა. სინამდვილეში კი, არაქარ-
თულენოვანი სკოლების მეშვეობით სახელმ-
წიფო საკუთარ მოქალაქეებს ემიგრანტებად 
ამზადებს, უსპობს მათ ქვეყნის შიგნით სამ-
სახურეობრივი წარმატების შანსს. მაშინ, რო-
დესაც საქმის წარმოება მთელ ქვეყანაში სა-
ხელმწიფო ენაზე მიმდინარეობს, სახელმწიფო 
ენაზე მაუწყებლობს ტელევიზია და რადიო, 
გამოიცემა ჟურნალ-გაზეთების აბსოლუტური 
უმრავლესობა, ქართული ენის უცოდინრობა 
ან სუსტი ცოდნა ადამიანს საშუალებას არ აძ-
ლევს მოახდინოს თავისი შესაძლებლობების 
რეალიზაცია. ასეთ შემთხვევაში, საუკეთესო 
გამოსავალი ემიგრაციაა. ალტერნატივა ისეთი 
მიკროსივრცის შექმნაა, სადაც ქართული ენის 
გარეშეც იოლად გახვალ. სწორედ ასე იქცე-
ვა ჯავახეთის სომხური დიასპორა, რომელიც 
დროგამოშვებით სომხური ენისთვის რეგი-
ონული სტატუსის მინიჭებას ითხოვს. 

სხვათაშორის, ეთნიკური სომხების გა-
ცილებით დიდი კომპაქტური დასახლებებია 
რუსეთში (დონის-როსტოვი, მოსკოვი, არმა-
ვირი და ა.შ.), შეერთებულ შტატებში (ლოს-
ანჟელესი), არგენტინაში, საფრანგეთში და 

სხვ. თუმცა, არც ერთ ამ ქვეყანაში, სომხებს 
მშობლიურ ენაზე სკოლები არ გააჩნიათ. და ეს 
არა იმიტომ, რომ ადგილობრივი ხელისუფლე-
ბა ეწინააღმდეგება ასეთი სკოლების გახსნას 
– სომხებს თავისუფლად შეუძლიათ გახსნან 
სომხურენოვანი კერძო სკოლები თავიანთი 
კომპაქტური დასახლების ადგილებში, მაგრამ 
მათ ეს არ სურთ, რადგან მშვენივრად ესმით 
– სახელმწიფო ენის თავისუფლად ფლობის გა-
რეშე ამ ქვეყნებში მათ სამსახურებრივი წარ-
მატების არავითარი შანსი არ ექნებათ. 

საქართველო ამ მხრივ იშვიათ გამონაკ-
ლისს წარმოადგენს მსოფლიოში, რისი მიზე-
ზიც ჯერ მეფის რუსეთის ერთიან იმპერიაში, 

შემდეგ კი საბჭოთა კავშირის შემადგენლო-
ბაში ყოფნა იყო. ამ ვრცელი ქვეყნის მთელ 
ტერიტორიაზე საქმის წარმოების ენას რუ-
სული წარმოადგენდა, რის გამოც საქართვე-
ლოში მცხოვრები ეროვნული უმცირესობები 
ქართული ენის ცოდნის გარეშეც გადიოდნენ 
ფონს.  რუსულის კარგი ცოდნა კი სომხებს 
უპირატესობასაც აძლევდა ქართველებთან 
შედარებით, რადგან წარმოება-დაწესებულე-
ბებში რუსულის მცოდნეებს პირველ რიგში 
ღებულობდნენ. დღეს საქართველო დამოუკი-
დებელი, სუვერენული სახელმწიფოა. ახლა 
უკვე საქმის წარმოება ქვეყნის მთელ ტერი-
ტორიაზე ქართულად მიმდინარეობს, რაც 
არაქართულენოვან მოსახლეობას სახელმწი-
ფო ენის შესწავლის აუცილებლობის წინაშე 
აყენებს. საქართველოში მცხოვრებ ეროვნულ 
უმცირესობებს ეს ესმით, მაგრამ ძველი პრაქ-
ტიკა ინერციით არსებობას დღემდე განაგრ-
ძობს.

ვითარება უკეთესობისკენ ნელა, მაგრამ 
მაინც იცვლება. ეს ნათლად ჩანს ახალციხის 
რაიონის მაგალითზე: საბჭოთა ხელისუფლე-
ბის ბოლო წლებში ქალაქ ახალციხეში იყო ორი 
ქართული  სკოლა, თითოეული საშუალოდ, 
ათას-ათასი მოსწავლით, ორი რუსული სკოლა 
– თითოეული ექვსას-ექვსასი მოსწავლით და 
ერთი სომხური სკოლა – რვაასი მოსწავლით.3 
რუსულ სკოლებში, ცხადია, საბჭოთა ჯარში 
მომსახურე რუსი ოფიცრების შვილებიც სწავ-
ლობდნენ, თუმცა, ამ სკოლების მოსწავლეთა 
კონტიგენტის ძირითად ბირთვს მაინც ახალ-
ციხელი ეთნიკური სომხების შვილები შეად-
გენდნენ. დამოუკიდებლობის აღდგენის შემდ-
გომ რუსული სკოლების მოსწავლეთა კონტი-
გენტმა სწრაფად იწყო შემცირება – ქალაქი 
(და ქვეყანაც) დატოვეს რუსმა ოფიცრებმა და 
მათმა შვილებმა, სომეხი ეროვნების ბავშვები 
კი ქართულ და სომხურ სკოლებში გადანაწილ-
დნენ. 2000 წლისთვის ახალციხის №3 სომხური 
საშუალო სკოლის მოსწავლეთა კონტიგენტის 
რაოდენობა ათასს აღწევდა. საგრძნობლად 
გაიზარდა ქართული სკოლების მოსწავლეთა 
რაოდენობაც. ამის შემდეგ კი დაიწყო ქალაქის 
სომხური სკოლის მოსწავლეთა კონტიგენტის 
შემცირება. დღეისათვის ის 600-ზე ოდნავ მე-
ტია – 623.  გაიზარდა არა მხოლოდ ქართული 
სკოლების მოსწავლეთა კონტიგენტის, არამედ 
თვით სკოლების რაოდენობაც: ამჟამად ქა-
ლაქში სამი ქართული – № I, №V, №VI სკოლაა,  
შესაბამისად,  967, 1265 და 234 მოსწავლით. 
რაც შეეხება ორ რუსულ სკოლას,  მათგან 

მხოლოდ ერთი ფუნქციონირებს, რომელსაც 
რუსულ სექტორზე 194 მოსწავლე ჰყავს, ქარ-
თულზე  –150.4

ცხადია, ქართული სკოლების მოსწავლე-
თა კონტიგენტის ზრდა სომხური და რუსული 
სკოლებიდან გადმოსული მოსწავლეების ხარ-
ჯზე მოხდა. უნდა ითქვას, რომ ეს პროცესი 
ახალციხეში სრულიად უმტკივნეულოდ და 
ძალდაუტანებლად მიმდინარეობს. ამ ქალაქის 
შერეული ქართულ-სომხური მოსახლეობის 
თანამშრომლობა მრავალი ათეული წლის მან-
ძილზე ჰარმონიულად ვითარდება და ინტერ-
ნაცინალური თანაცხოვრების ჭეშმარიტ მაგა-
ლითს წარმოადგენს. 

განსხვავებული მიზეზით, მაგრამ მოსწავ-
ლეთა რაოდენობის მკვეთრი შემცირება ფიქ-
სირდება საზღვრისპირა რამდენიმე სომხურ 
სოფელშიც. სოფელ წყალთბილის სომხურ 
სკოლაში, რომელშიც მოსწავლეთა რაოდენო-
ბა ახლო წარსულში 300 ერთეულს აღწევდა, 
დღეისათვის მხოლოდ 97 მოსწავლეა. მეზო-
ბელ სოფელ ნაოხრების სომხურ სკოლაში მოს-
წავლეთა რაოდენობა 140-დან 40-დეა დასუ-
ლი. ასეთივე მდგომარეობაა სოფელ წინუბნის 
სომხურ სკოლაშიც, სადაც 100-ზე მეტი მოს-
წავლე ირიცხებოდა, დღეისათვის კი მხოლოდ 
42 მოსწავლეა5. 

დასახელებულ სოფლებში მოსწავლეთა 
კონტიგენტის მკვეთრი შემცირების უმთავრე-
სი მიზეზი მოსახლეობის მიგრაციაა. ეკონომი-
კური სიდუხჭირის გამო მთიანი სოფლებიდან 
ადამიანები ქალაქში გადმოდიან საცხოვრებ-
ლად, მათი უფრო დიდი ნაწილი კი, საერთოდ, 
ტოვებს ქვეყანას.  

იგივე პრობლემა საკმაოდ მწვავედ დგას 
ჯავახეთის ორივე – ახალქალაქისა და ნინოწ-
მინდის რაიონებშიც. აქაური მოსახლეობა ჯერ 
კიდევ საბჭოურ პერიოდში გადიოდა ქვეყნი-
დან სეზონურ სამუშაოებზე, დღეს კი ბევრი 
მათგანი ღებულობს უცხო ქვეყნის (როგორც 
წესი – რუსეთის) მოქალაქეობას და მუდმივ 
საცხოვრებლადაც იქ რჩება. მათ ნაწილს სა-
ქართველოს მოქალაქეობის შენარჩუნება 
სურდა კიდეც, მაგრამ საქართველოს მოქმედი 
კანონმდებლობით, უცხო ქვეყნის მოქალაქე-
ობის მიღების შემდეგ ჩვენი ქვეყნის მოქალა-
ქეობა ავტომატურად ჩამოერთვათ. დაუზუს-
ტებელი მონაცემებით ასეთთა რაოდენობა 
ჯავახეთში 4-5 ათას კაცს აღწევს.

გასაგებია, რომ ამ სერიოზული პრობ-
ლემის  რადიკალური გადაწყვეტა რეგიონში 
და მთლიანად ქვეყანაში, ეკონომიკის განვი-
თარებით, მასობრივი უმუშევრობის მკვეთ-
რი შემცირების გზით არის შესაძლებელი, 
მაგრამ სახელმწიფოს დღესვე შეუძლია ამის 
ხელთ არსებული სამართლებრივი მექანიზ-
მებით, მაგალითად, ორმაგი მოქალაქეობის 
მინიჭებით პოზიტიური გავლენა მოახდინოს 
პროცესზე, მეტ-ნაკლებად მოხსნას მისი სიმწ-
ვავე.  ეს არა მხოლოდ ეკონომიკური, არამედ, 
უპირველეს ყოვლისა, რეგიონის სპეციფიკი-
დან გამომდინარე პოლიტიკური პრობლემაა 
და მის გადაწყვეტაზე მნიშვნელოვანწილად 
არის დამოკიდებული სტაბილურობა პოლი-
ტიკური თვალსაზრისით ამ მეტად მგრძნობი-
არე რეგიონში.

1. . „დეპორტირებული მესხები –წარსული და დღევანდელობა (კონფერენციის მასალები)”, თბ. 2013, გვ. 144, 146;
2. იხ. გაზ. „კვირის პალიტრა”, 14-20 ოქტომბერი, 2013 წ. გვ. 10,15;
3. . ქალაქში ფუნქციონირებდა ერთი ქართული სკოლა-ინტერნატიც, მაგრამ მასში მოსწავლეთა კონტიგენტი მთელი რეგიონიდან იყო წარმოდგენილი.
4. ახალციხის ე. წ. საბარგო სადგურის დასახლებაში ფუნქციონირებს კიდევ ერთი დაწყებითი სკოლა სომხურ-ქართული სექტორებით, რომელშიც დღეის მდგომარეობით სომხურ სექტორზე 31, ხოლო 
ქართულზე 9 მოსწავლე ირიცხება.
5. მონაცემები ახალციხის რაიონის სკოლების მოსწავლეთა კონტიგენტის შესახებ მოგვაწოდა  ახალციხის რაიონის გამგეობამ.

უნდა ვებრძოდეთ თუ არა ქართველები 
ეთნიკურ ნაციონალიზმს?

სამეცნიერო ექსპედიცია ფოცხოვის ხეობაში, 
კოლა-არტაანში, ტაო-კლარჯეთსა და შავშეთში  

(2005 წლის 19-26 აგვისტო)
ბუბა კუდავა, გოჩა საითიძე, თემო ჯოჯუა

(გაგრძელება. დასაწყისი იხ. №12, 2013 წ.)

დასახელებული გურგენი არის ბაგრა-
ტიონთა კლარჯეთის შტოს წარმომადგე-
ნელი გურგენ IV, დიდი ერისთავთერისთა-
ვი, რომელიც ამ ტიტულს 918-941 წლებში 
ფლობდა.

კონსტანტინე პორფიროგენეტის ნაშ-
რომში გურგენ ერისთავთერისთავთან 
დაკავშირებულ ერთ-ერთ პასაჟში ყველის-
ციხეც ფიგურირებს, კერძოდ, როდესაც 
საუბარია გურგენის მიერ მისი სიმამრისთ-
ვის – აშოტ კისკასისთვის არტანუჯის წარ-
თმევის შესახებ, ისტორიკოსი წერს, რომ 
“ამის საბადლოდ მისცა მას (აშოტს – ავტ.) 
ტიროკასტრონი და აჭარისწყლის გასწვრი-
ვი ქვეყანა, რომელიც რომანიის მოსაზღვ-
რე იყო კოლორისთან”. კონსტანტინე VII-ის 
თხზულების გამომცემელი აკად. სიმონ 
ყაუხჩიშვილი აღნიშნავს: “ტიროკასტრო-
ნი წარმოადგენს ქართული “ყველისციხის” 
ბერძნულ თარგმანს: “ტიროს” – ყველი, 
“კასტრონ – ციხე”.

XI საუკუნის პირველ ნახევარში ყვე-
ლისციხე კლდეკარის ერისთავების მფლო-
ბელობის ქვეშ მოექცა, კერძოდ, ლიპარიტ 
IV ბაღვაშისა. მისი დატყვევების შემდეგ, 
“მატიანე ქართლისას” უცნობი ავტორის 
ცნობით, საქართველოს მეფე ბაგრატ IV-ემ 
(1027-1072 წწ.) ლიპარიტს ჩამოართვა რამ-
დენიმე ციხე, მათ შორის, ყველისციხეც: 
“მოვიდა მეფესა წინაშე სულა ჯავახეთს, და 
მოჰგუარნა ლიპარიტ და ივანე პყრობილნი, 
და მოახსენნა; ხელთა აღიხუნა ლიპარი-
ტეთგან ციხენი არტანუჯი და ყუელი, უფ-
ლისციხე და ბირთვისი”.

 აქედან მოყოლებული, ყველისციხე ჯა-
ყელთა ფეოდალური საგვარეულოს მფლო-
ბელობაში მოექცა, რის შესახებაც ინფორ-
მაციას იგივე “მატიანე ქართლისა” გვაწვ-
დის – XI საუკუნის 60-იანი წლების მოვლე-
ნების აღწერისას ერთგან აღნიშნულია, რომ 
განძის ამირა ფადლონთან დაპირისპირების 
დროს ბაგრატ IV-ემ მის წინააღმდეგ საბრ-
ძოლველად გაგზავნა „ივანე ძე ლიპარიტი-
სი, და ნიანია ძე ქუაბულისი, და მურვან 
ჯაყელი, ერისთავი ყუელისა, და მათ თანა 
სხუანიცა აზნაურნი მცირედნი რჩეულითა 
ლაშქრითა”.

მურვან ჯაყელის გარდა, წყაროებიდან, 
სავარაუდოდ, ყველის კიდევ ერთი ერის-
თავის სახელს ვგებულობთ. მკვლევარი 
მიხეილ ბახტაძე ნაშრომში “ერისთავობის 
ინსტიტუტი საქართველოში” მიუთითებს: 
“საინტერესოა ყველის ციხიდან წამოღე-
ბულ ქვის სვეტზე არსებული წარწერა – 
“საყდარი იოვანე ერისთავისა...” იოვანე, 
ალბათ, ყველის ერისთავია. ნ. შოშიაშვილი 
წარწერას ათარიღებს IX საუკუნით. ექ. თა-
ყაიშვილის აზრით, წარწერა არის არაუგვი-
ანეს XI საუკუნისა და იოვანე არის გიორგი 
II-ის თანამედროვე. ა. ბაქრაძისა და ს. ბოლ-
ქვაძის აზრით, წარწერა პალეოგრაფიული 
ნიშნებით XI საუკუნეს არ სცილდება”.

1065 წელს საქართველოს პირველად შე-
მოესია თურქ-სელჩუკთა სულთანი ალფ-არ-
სლანი. საისტორიო გეოგრაფიის თვალსაზ-
რისით უაღრესად საინტერესოა ის ფაქტი, 
რომ შავშეთში, ხოლო იქიდან კლარჯეთსა 
და ტაოში მტრის ლაშქარი სწორედ ყველის-
ციხის, ანუ “ყუელის ქვეყნის” გავლით გა-
დავიდა: “ამის (ბაგრატ IV – ავტ.) მეფობისა 
ჟამთა შინა გამოვიდა სულტანი არფასარან, 
მეფე სპარსეთისა, დასხმის გუარად. უგრ-
ძნეულად მოვიდა და შემუსრა კანგარი და 
თრიალეთი, და დღესა ერთსა მარბიელმან 
მისმან მიუწია ყუელის ყურსა, გარდავიდა 
შავშეთს, კლარჯეთს და ტაოს ვიდრე ფა-
ნასკერტამდე”.

წყაროს ამ მონაცემით კიდევ ერთხელ 
დასტურდება, რომ ყველისციხე, სამცხე 
(ფოცხოვის ხეობა)-შავშეთ-კლარჯეთ-ტაოს 
დამაკავშირებელ ცენტრალურ მაგისტ-
რალზე მდებარეობდა.  ჩვენს არანაკლებ 
ყურადღებას იპყრობს ტოპონიმი, რომლი-
თაც აღნიშნულია ყველისციხის მიმდებარე 
ტერიტორია – “ყუელის ყური”. მკვლევართა 
განკარგულებაში ამჟამად არსებული მასა-

ლები ტერმინის ზუსტი და მკაფიო განმარ-
ტების საშუალებას არ იძლევა და მას დამა-
ტებითი კვლევა-ძიება ესაჭიროება.

შემდეგი ფაქტი, სადაც ყველისციხე 
მოიხსენიება, კვლავ თურქ-სელჩუკებს და 
მათ ლაშქრობებს უკავშირდება – XI სა-
უკუნის 70-იან წლებში სწორედ ყველისცი-
ხესთან დაამარცხა ამირა აჰმადმა საქარ-
თველოს მეფე გიორგი II (1072-1089 წწ.). 
დავით აღმაშენებლის ისტორიკოსი მოვლე-
ნას ამგვარად გადმოგვცემს: “რამეთუ მათ 
ჟამთა შინა გიორგი მეფესა, ყუელს გარემ-
დგომსა, დაესხნეს უგრძნეულად თურქნი 
დიდნი, რომელთა თავადი იყო აჰმად, ამირა 
ძლიერი და მაგრიად მოისარი, რომელსა 
მას ოდენ ჟამსა აეღო კარი. მოვიდეს ესენი 
შინა-განცემითა ქრისტიანეთათა, აოტეს 
გიორგი მეფე და სპა მისი ურიცხვი”.

 დავით აღმაშენებლის ისტორიკოსი და 

ვახუშტი ბატონიშვილი მიუთითებენ, რომ 
დამარცხებული გიორგი II ყველიდან დასავ-
ლეთ საქართველოში აჭარის გზით გაიქცა, 
ანუ სამცხე-აჭარის დამაკავშირებელი (არ-
სიანის ქედის გავლით) გზა მაშინაც არსე-
ბობდა და ფუნქციონირებდა, რაც ასევე 
საინტერესო ფაქტს წარმოადგენს “ყუელის 
ქვეყნის” ისტორიული გეოგრაფიის შესწავ-
ლის თვალსაზრისით.

XI საუკუნის შემდეგ ყველის საერისთა-
ვო წყაროებში აღარ მოიხსენიება. მ. ბახტა-
ძის თქმით, “რა ბედი ეწია საერისთავოს, 
გააუქმა ის სამეფო კარმა თუ გადაიქცა მა-
მულად, უცნობია. სამწუხაროდ, წყაროები 
არ იძლევიან იმის საშუალებას, რომ უფრო 
დაწვრილებით განვიხილოთ ეს საერის-
თავო. სამაგიეროდ, თვითონ ყველისციხე 
კვლავინდებურად მნიშვნელოვან როლს ას-
რულებდა სამცხის სამხედრო-პოლიტიკურ 
ცხოვრებაში, თუმცა სანამ ამას შევეხებო-
დეთ, კიდევ ერთ საკითხზე შევაჩერებთ ყუ-
რადღებას, კერძოდ, “ყუელის ყურის” გარ-
და ნარატიულ თუ სხვა სახის საისტორიო 
წყაროებში გვხვდება ტერმინები „ყუელის 
მთა”,“ყუელის თავი” და სხვ. ჟამთააღმ-
წერლის თხზულებაში XIII საუკუნის 60-იანი 
წლების მოვლენების აღწერისას ერთგან 
აღნიშნულია, რომ თეგუდარ ყაენმა “თვით 
ლაშქრითა და მეომრითა გარდმოიარა არ-
სიანი, აქათ სირმონ ჩამოვლო მთა ყუელისა, 
და მოვიდეს ორნივე თავსა ყუელისასა”.

როგორც ზემოთ აღვნიშნეთ, ყველის-
ციხე XI საუკუნის შემდეგაც მნიშვნელოვან 
როლს თამაშობდა რეგიონის ცხოვრებაში, 
გარდა ამისა, XIII საუკუნიდან საისტორიო 
წყაროებში გვხვდება სოფელი ყველიც. 
ცნობილი მკვლევრის – ქრისტინე შარა-
შიძის მიერ გამოცემულ ალის მონასტრის 
საბუთებსა და აღაპებში, რომლებიც ქრო-
ნოლოგიურად XIII-XV საუკუნეებს განე-
კუთვნება, ერთგან ყველიც იხსენიება, კერ-

ძოდ, სოფლის ერთ-ერთ მოსახლეს, გვარად 
ლომსასშვილს ალის მონასტრის სამსახუ-
რად ათი ლიტრი ზეთის მოტანა ევალება. 
მოვიტანთ საბუთის ტექსტს სრულად: “ქ. 
ათი ლიტრა ზეთი ყველს ლომსასშვილისა 
მამულმან უნდა მოიტანოს ალს საბაზმეთ. 
არ დააკლებდეს”. 

XVI საუკუნის 70-იან წლებში, სამცხე-სა-
ათაბაგოში ჯაყელებსა და დიდ ფეოდალურ 
საგვარეულოს – შალიკაშვილებს შორის 
მიმდინარე სისხლისმღვრელი სამოქალაქო 
ომის პერიოდში სამთავროს უმთავრესი ცი-
ხეები და ქალაქები, მათ შორის, ყველისცი-
ხეც ხელიდან ხელში გადადიოდა.

 ოსმალეთის მიერ სამცხე-საათაბაგოს 
დაპყრობის შემდეგ, ყველისციხე ახალი ად-
მინისტრაციულ-პოლიტიკური ერთეულის 
– ახალციხის საფაშოს შემადგენლობაში 
მოექცა. “გურჯისტანის ვილაიეთის დიდი 

დავთრის” მიხედვით, XVI საუკუნის ბოლოს 
არსებობდა როგორც სოფელი ყველი, ისე 
მის მახლობლად მდებარე სოფელი ყველის 
მონასტერი. ყველში ცხოვრობდა 32 კომ-
ლი – სულთანასძეები, გიორგისძეები, ბაინ-
დურისძეები, ენუქასძეები, იოსებისძეები, 
ნიკოლასძეები, ვარძელასძეები, ვარდიძის-
ძეები, ხოჯაბეგისძეები და მაზანისძეები; 
ხოლო ყველის მონასტერში 4 კომლი – ზა-
ქარასძეები, ღიბრასძეები, მახარებლისძე-
ები და ელიასძეები.

აკად. სერგი ჯიქია შენიშნავდა, რომ 
“1834 წლის ერთი საარქივო ცნობის მი-
ხედვით, სოფელ ყველის მოსახლეობა უკვე 
დაკლებულია და 20 კომლითაა წარმოდგე-
ნილი”.

რაც შეეხება ყველისციხეს, ოსმალთა 
ბატონობის პერიოდში მის შესახებ მხოლოდ 
ვახუშტი ბატონიშვილის ლაკონური ცნო-
ბა მოგვეპოვება: “წურწყუმს ზეით, ჯაყის 
წყალზედ (აქ მეცნიერი შეცდომას უშვებს 
– მდინარე ჯაყისწყალი მოედინება ფოცხო-
ვის ხეობის აღმოსავლეთ ნაწილში, ხოლო 
ყველი მდებარეობს ფოცხოვის ხეობის და-
სავლეთ ნაწილში – ავტ.), არს ყუელს ციხე, 
მრავალჯერ შემუსვრილი და აწ ოხერი”. მა-
შასადამე, მესხეთში უცხოელი დამპყრობ-
ლების გაბატონების შემდეგ, ყველისციხემ 
ტრადიციული სამხედრო-სტრატეგიული 
ფუნქცია დაკარგა და გახდა “ოხერი”.

ყველისციხეს პირვანდელი ფუნქცია 
არც ფოცხოვის ხეობის რუსეთის იმპერიის 
შემადგენლობაში მოქცევის შემდეგ დაბრუ-
ნებია. XX საუკუნის დასაწყისში ალ. ფრო-
ნელი წერდა: “ისტორიაში განთქმული ყვე-
ლის ციხე სულ გავერანებულია და ოხრად 
გდია”.

საბჭოთა რუსეთის მიერ საქართველოს 
დაპყრობისა და მესხეთის უდიდესი ნაწი-
ლის თურქეთისათვის გადაცემის შემდეგ, 
სსრკ-თურქეთს შორის არსებული სახელ-

მწიფოებრივი წინააღმდეგობების გამო, 
ქართველ მკვლევრებს საზღვრებს მიღ-
მა დარჩენილი ისტორიული სიძველეების 
შესწავლის შესაძლებლობა კარგა ხნით 
მოესპოთ. რასაკვირველია, ზემოთქმული 
ყველისციხესაც შეეხო; თუმცა სამართ-
ლიანობა მოითხოვს აღინიშნოს, რომ არც 
1829-1921 წლებში (თითქმის ერთი საუკუ-
ნის განმავლობაში, როდესაც ფოცხოვის 
ხეობა რუსეთის იმპერიის შემადგენლობაში 
შედიოდა) შეუწუხებია ვინმეს თავი ამ რეგი-
ონის ისტორიის, მისი ხუროთმოძღვრული 
ძეგლების, კვლევა-ძიებით. 

ერთადერთი მკვლევარი (ალექსანდრე 
ფრონელის გარდა), რომელმაც 1829-1921 
წლებში ფოცხოვის ხეობაში კვლევითი სა-
მუშაოები ჩაატარა და მის შესახებ ძვირ-
ფასი ცნობები დაგვიტოვა, ცნობილი რუსი 
მეცნიერი, არქეოლოგი, გრაფინია პრასკო-
ვია უვაროვა (1840-1924 წწ.) იყო – მან 1888 
წელს იმოგზაურა ფოცხოვის ხეობაში, რის 
შესახებაც თავის მკითხველს ამცნობდა გა-
ზეთი “ივერია”. მოგზაურობის შედეგები პ. 
უვაროვამ ჯერ 1891, ხოლო შემდეგ 1894 
წელს გამოაქვეყნა. ეს იყო და ეს, აი, თით-
ქმის სრულად ის ინფორმაცია, რომელიც 
“ყველის ქვეყნის”, ყველისციხის შესახებ 
ექსპედიციის წინ გაგვაჩნდა, დამატებითი 
ცნობების მოპოვებას ადგილზე წარმოებუ-
ლი კვლევა-ძიების შედეგად ვიმედოვნებ-
დით.

საზღვრიდან 22 კილომეტრში, ხოლო 
ფოსოფის გადასახვევიდან 8 კილომეტრ-
ში, ტრასიდან მარჯვნივ, არის გადასახვევი 
რამდენიმე სოფლისკენ, კერძოდ, სოღუთ-
ლუქაიასკენ (ძველი სახელი – ხუნამი-
სი), ბოშდერესკენ (ხეოთი), აქბალლისკენ 
(ობოლა), აშიქზულალისკენ (წურწყაბი), 
ბაიქენტისკენ (ვახლა), ქოლისკენ (ყველი), 
ალაბალიქისკენ (საიხვე) და ა. შ. სწორედ ამ 
გადასახვევის შემდეგ იწყება “ყველის ქვე-
ყანა”, რომელიც მდინარე ფოცხოვისწყლის 
მარჯვენა შენაკადის – წურწყაბისწყლის 
ხეობაში მდებარეობს. ყველი და საიხვე ამ 
მიმართულებით ფოცხოვის ხეობის ბოლო 
სოფლებია, რის შემდეგაც არსიანის ქედი 
იწყება. ეს უკანასკნელი კი, თავის მხრივ, 
ერთმანეთისგან გამოჰყოფს ფოცხოვის ხე-
ობას (ანუ სამცხეს), ერუშეთს, შავშეთსა და 
აჭარას.

საინტერესოა, რომ თანამედროვე ცენ-
ტრალური ტრასა იდენტურია იმ გზისა, 
რომლითაც მოძრაობდნენ მგზავრები XX 
საუკუნის დასაწყისში:    ახალციხე – ვალე 
– ფოსოფის გადასახვევი – ხენიორას ქედი 
– არტაანი.

 სანამ სამეცნიერო ექსპედიციის შედე-
გების გაცნობას განვაგრძობდეთ, გავეც-
ნოთ პ. უვაროვას ნაშრომში “ყველის ქვეყ-
ნის” შესახებ დაცული ცნობების ქართულ 
თარგმანს: “დიღვირიდან შავშეთისაკენ 
მიმავლებმა იმგვარად დავგეგმეთ ჩვენი 
მოგზაურობა, რომ გზად ფოცხოვის უბ-
ნის სამხრეთი ნაწილისთვისაც შეგვევლო 
თვალი, განსაკუთრებით გვინდოდა წურწ-
ყაბის ცნობილ ტაძართან დაკავშირებით 
ვახუშტის, ბროსეს და ბაქრაძის ცნობების 
შემოწმება... მერეს ციხეს არცთუ გაშორე-
ბულებმა შევამჩნიეთ მდინარის იმავე ნა-
პირზე მდებარე მაღალ ბორცვზე მდგარი 
ხუნამისის ციხე და ეკლესია. ადგილობრი-
ვი მოსახლეობა ამ მდინარეს წურწყაბ-სუს 
უწოდებს და არა ფოცხოვისწყალს, რო-
გორც არის დატანილი რუსულ ხუთვერსიან 
რუკაზე... შემდგომ დავათვალიერეთ ვიწრო 
ხეობაში სოფელი ხეოთი და ხეოთის ეკლე-
სიის ნანგრევები. გაცილებით ქვემოთ, მდი-
ნარის მახლობლად სოფელ ვარხანეს ციხის 
და ეკლესიის ნანგრევებია. ყველისციხეში 
იჯდა არქიმანდრიტი  და განაგებდა ჩვენს 
მიერ ნანახ ყველა ციხეს. უფრო ღრმად ხე-
ობაში მდებარეობს აგარის ციხისა და ეკლე-
სიის ნანგრევები. სოფელ წურწყაბში დიდი 
ყურადღებით ვათვალიერებთ ძველი ეკლე-
სიის ნანგრევებზე და მისივე ნაშთებისაგან 
აშენებულ ჯამეს”.

(გაგრძელება იქნება)

ერთ-ერთი სამეფოს დიდებულ მეფეს 
თავისი ამალით, მთელი დღის ნადირობის 
შემდეგ, ზღვის ნაპირზე მოუსურვებია გა-
სეირნება და საინტერესო სურათს წასწ-
რებია: მოხდენილი გარეგნობის ახალგაზ-
რდა მამაკაცი ზღვის ნაპირზე თევზაობდა 
– ისროდა წყალში ბადეს და მოყოლილ 
თევზებს სათითაოდ ხელში გადაატრიალ-
გადმოატრიალებდა, თანაც, თავისთვის 
ლაპარაკობდა: „ეს არის? – ეს არ არის”?

ამის შემდეგ წყალშივე ყრიდა თითო-
ეულს. გაოცებულები შეჰყურებდნენ მება-
დურს მეფეც და მისი მხლებლებიც, თუმ-
ცა, ვერაფერს ხვდებოდნენ.

ბოლოს, მეფის ბრძანებით, იხმეს უცნა-
ური მეთევზე და მოითხოვეს საქციელის ახს-
ნა.

– მეფევ ბატონო, ძნელი არ არის ჩემი 
საქციელის ახსნა, ძნელი მისი შესრულე-
ბაა: მეგობარს ვეძებ, მთელი ხმელეთი მო-
ვიარე, მაგრამ კაცი ვერ ვნახე სამეგობრო. 
ახლა ზღვას მივმართე, ეგებ, აქ მოვნახო 
ვინმე, მეგობრობას რომ გამიწევდეს.

გაოცდა მეფე, შეცბა მთელი ამალა. 
ასეთი რამ დაუჯერებლად ეჩვენა ყველას.

– მე შევძლებ შენთან მეგობრობას, – 
უთხრა მეფემ, – რა უნდა იყოს ისეთი, რომ 
ვერ შეგისრულოო.

და, დაიყოლიეს უცნაური მეთევზე მე-
ფესთან დამეგობრებაზე.

გადიოდა დღეები, თვეები... მეფე თავის 
სასახლეში უზრუნველად აცხოვრებდა მე-
გობრობაშეფიცულ მეთევზეს, უსრულებდა 
ყველა სურვილს, ლხინსა და დროისტარება-
ში გვერდიდან არ იცილებდა მას. 

მთელ სამეფოს მოედო მეფისა და მე-
თევზის მეგობრობის ამბავი. ძალიან მოს-
წონდათ და პატივს სცემდნენ მეთევზეს. 
განსაკუთრებით პატივისცემით განიმსჭ-
ვალა მის მიმართ დედოფალი.

და ბოლოს, მოსახდენი მოხდა. დედო-
ფალს ძალიან შეუყვარდა მეფის მეგობარი 
მეთევზე და მოისურვა მასთან რომანის 
გაბმა. მაგრამ მეთევზემ კატეგორიულად 
შორს დაიჭირა დედოფლისაგან თავი.

დედოფალმა იფიქრა, აქ, სასახლეში 
ვართ და ესაა ალბათ მიზეზი, თორემ, სა-
სახლიდან შორს რომ ვიყოთ, უარს როგორ 
მეტყოდაო და ერთ დღეს მეფეს სთხოვა, 
სატახტო ქალაქიდან მოცილებით, საზაფ-
ხულო რეზიდენციაში დასასვენებლად 
წასვლა და მოახლეთა თავკაცად მეფის 
მეგობრის გაყოლიება მოითხოვა: – სხვას 
ვის ვენდობი, თუ არა შენს მეგობარსო. 
იმჟამად გადაუდებელი სახელმწიფო საქ-
მეებით იყო დაკავებული მეფე და დედო-
ფალს დაეთანხმა მარტო წასულიყო, თან 
მისთვის გაეყოლებინა თავისი მეგობარი 
მეთევზე. მეფემ თავისთან დაიბარა მე-
თევზე და სთხოვა გაჰყოლოდა დედო-
ფალს. მეთევზემ მეფეს უთხრა: – ბრძანე-
ბას სიამოვნებით შევასრულებ, ოღონდ პი-
რადი საქმეების მოსაწესრიგებლად დრო 
მომეციო. მეფეც დასთანხმდა.

გარკვეული დროის გასვლის შემდეგ, 
მეგობარი გამოცხადდა მეფესთან და უთხ-
რა: მზად ვარ გავყვე დედოფალს, ოღონდ, 
ამ პატარა ფუთას დაგიტოვებ, ჩემს ჩა-
მოსვლამდე ნუ გახსნიო. და გადასცა პა-
ტარა ფუთა.

მეფის მეგობარი განსაკუთრებული 
სიფრთხილითა და მორიდებით ემსახურე-
ბოდა დედოფალს, ცდილობდა, არ გაევლო 
მის სიახლოვეს.

გადიოდა დღეები. ერთხელაც, დე-
დოფალმა თავისთან იხმო მეთევზე, სხვა 
მხლებლები კი  დაითხოვა და   განმარტოვ-
დნენ.

– ხომ იცი, რისთვის მოვაწყე ეს შეხ-
ვედრაო, – უთხრა დედოფალმა. მიუხვ-
და მეთევზე დედოფლის განზრახვას და 
ხელის კვრით მოიცილა დედოფალი. დე-
დოფალს მეთევზის საქციელი ძალიან არ 
მოეწონა და განრისხებულმა უთხრა: ახლა 
რაც მოგივა, შენს თავს დააბრალეო და მა-
შინვე მოისროლა დედოფლის გვირგვინი, 
შემოიხია ტანსაცმელი, გაიშიშვლა ტანი, 
დაიკბინა მკერდი და მორთო წივილ-კივი-
ლი...

„მოძალადე ავისმქნელ” მეფის მეგო-
ბარს მაშინვე მისცვივდნენ გუშაგები და 
ხელები გაუთოკეს.

მეფის განცვიფრებასა და მრისხანე-
ბას საზღვარი არ ჰქონდა. დაუჯერა დე-
დოფალს ნაამბობი და ბრძანება გასცა 
ყველას დასანახად ჩამოეკიდათ ძელზე და 
ჩამოეხრჩოთ მეთევზე.

მეფეს წესად ჰქონია, სიკვდილმისჯი-
ლისგან, ჩამოხრჩობის წინ, უკანასკნელი 
სიტყვა მოესმინა: 

– მეფევ ბატონო, – მიმართა სიკვდილ-
მისჯილმა, – გახსოვს, ჩემი სათხოვარი, პა-
ტარა ფუთა დაგიტოვე და გთხოვე, ჩემს გა-
რეშე არ გაგეხსნათ იგი, ახლა კი გთხოვთ, 
ყველას თანდასწრებით გახსნათო.

ამ ფაქტით კი უფრო დიდი საოცრების 
მოწმენი გახდნენ მეფე და მთელი ამალა... 
ფუთაში მამაკაცის „ასო” აღმოჩნდა. მერე 
იქ მყოფთა წინაშე სიკვდილმისჯილმა 
ტანსაცმელი გაიხადა და დედიშობილა 
წარსდგა მათ წინაშე.  წარმოსადეგი გა-
რეგნობის მეთევზე სახრჩობელაზე „ასოს” 
გარეშე გაქვავებული იდგა. 

დიდხანს გაოგნებული შეჰყურებდა 
მეფე და სიტყვის თქმას ვეღარ ბედავდა. 
დამუნჯდა, თვალები თითქოს დაუპატა-
რავდა და გაოცებული აქეთ-იქით იყურე-
ბოდა. ბოლოს, როგორც იქნა, მდგომა-
რეობიდან გამოვიდა, სახრჩობელასთან 
მივიდა, მეგობარი გულში ჩაიკრა და პა-
ტიება სთხოვა შეუდარებელი თავგანწირ-
ვისთვის. მერე ბრძანება გასცა მკაცრად 
დაესაჯათ მოღალატე ცოლი.

მთქმელი ზაალ გოგოლაძე, ახალ-
ციხის რაიონი, ქალაქი ვალე, 37 წლის. 

ჩაიწერა ვახტანგ მელიქიძემ 

იყო ერთი უშვილო მეფე. გამოუცხადა 
თავის ნაზირ-ვეზირებს, რომ ევლოთ ქვეყა-
ნაზე და ეშოვნათ სადმე ვისიმე ლამაზი და 
ნიჭიერი ვაჟი, რომ მეფეს გაეზარდა თავის 
შვილათ.

ნაზირ-ვეზირებმა შემოიარეს მთელი 
ქვეყანა და ერთ სახლში წააწყდნენ ერთ 
ბავშვს და ჰკითხეს: „მამაშენი სად არის”-ო? 
ბავშვმა მიუგო, – „ჩხუბს სთესავს”-ო. 

– „დედაშენი სად არის”-ო? 
– „ცრემლს ავალებს”-ო. 
–„ღვინო დაგვალევინე”-ო. ბავშვმა 

მოახსენა: „ცხენები ვაზზე გამოაბით და 
შემდეგ დაგალევინებთ”-ო. 

ვეზირებმა იარეს ეზოში, მაგრამ ვაზი 
ვერ იპოვეს. ბავშვს უთხრეს: „ვაზი არსად 
სჩანს”–ო. 

– „აბა, ღვინო საიდან მექნება”-ო? – უპა-
სუხა  ბავშვმა. 

ვეზირებმა ჰკითხეს: „მამაშენი როგორ 
სთესავს ჩხუბს”-ო?

ბავშვმა უპასუხა: „სთესავს და თუ ვინმე 
გადივლის ზედ, წეეჩხუბება”-ო. 

– „დედაშენი როგორ ავალებს 
ცრემლს”-ო.

– „როგორ და, მეზობელი გარდაიცვალა 
და იმას სტირის, ჩვენც მოვკვდებით და ისი-
ნიც გვიტირებენ”-ო.

ვეზირებს მოეწონათ ბავშვის ნიჭიერი 
და მოსწრებული სიტყვა-პასუხი. წაუყვანეს 
მეფეს, რომელსაც მოახსენეს, რომ ამაზედ 
ნიჭიერს ვერავის შევხვდითო. მეფემ მოუწო-
ნა მომზადება და თანდათანობით უუმჯობე-
სებდა თანამდებობას. ბოლოს უთხრა, მსა-
ჯულად უნდა დაგაყენოთო. მან უარი განაც-
ხადა და მოახსენა, რომ თუ თვალებს დამთხ-

რით, მაშინ დავდგები მოსამართლეთო. 
ჰკითხეს, – „რათ გინდა დაგთხაროთ 

თვალები”-ო?
– „იმისთვის, რომ მე ისედაც სწორედ 

გამოვიტან განაჩენს, მაგრამ თვალები რომ 
არ მექნება, მაშინ უფრო კანონიერად განვ-
სჯი და უკანონობას და მიდგომას ადგილი 
არ ექნება”-ო.

დასთხარეს თვალები და დასვეს მსაჯუ-
ლად. მას საუცხოვო განაჩენი გამოჰქონდა.

მათ მახლობელ სოფელში, ქალი ძრო-
ხას წველიდა და ხბოს გაუწყრა. მის ახლოს 
მღვდელი მიდიოდა ჯორით და ხბოც ვირს 
გამოეკიდა. ქალმა სთხოვა მღვდელს ხბოს 
დატოვება, მაგრამ მღვდელმა მოახსენა, ეს 
ჩემი ჯორის შვილიაო. მაშინ ქალმა უთხრა: 
„ჩვენს მახლობლად კარგი მსაჯულია, წავი-

დეთ თვალებდათხრილ მსაჯულთან”-ო. მი-
ვიდნენ და მოახსენეს თავიანთი საქმე.

მღვდელი უარს იყო და ამბობდა: „ხბო 
ჩემ ჯორს ეყოლა”-ო. 

მაშინ მსაჯულმა უამბო: „ერთ ქვეყანაში 
ზღვიდან თევზები ამოსულან და სულ გა-
უნადგურებიათ მთელი ჭირნახული”-ო.

მღვდელმა უთხრა: „როგორ შეიძლება, 
რომ თევზებმა მიწაზე სიარული და ჭამა 
დაიწყონ”-ო. მსაჯულმა უპასუხა: „ასევე 
არ შეიძლება, რომ ჯორს ხბო ეყოლოს”-ო. 
მღვდელმა  ამოუსო მსაჯულს დათხრილ 
თვალებში ხელი და თვალები გაუსაღდნენ.

მღვდელი კი სადღაც გაქრა.

ჩაწერილია ახალციხეში.
შოთა რუსთაველის სახელობის  

თბილისის ლიტერატურის ინსტიტუტი. 
ფაა5705

მეგობრის 

მაძიებელი 

მეთევზე

უცნობის ნაამბობი

თარგმანები

უილიამ ბატლერ 
იეიტსი

(1865-1939)

ირლანდიას
ათასწლეულთა მხვრელო,
ლომის და ვეფხვის ნაშობო,
შენ, ჩემი გულის მკვლელო
და ჩემი სისხლის გამშრობო,
სულ მუდამ ბედის მძებნელო,
შე ახალგაზრდა ბებერო,
მადლცხებულ აზრთა მცველო
და ავ ზრახვათა ჩამხშობო,
შენ, სატკივარო ძველო,
ჩემსავით ობოლო სამშობლოვ!
ვინც გემზაკვრება და გველობს,
ღმერთმა ყველანი გაშოროს!
ბევრისთვის ბრძოლის ველო,
ზოგისთვის ფულით ნაშოვნო,
ძველთაგან ღვინის მსმელო,
ძველთაგან დაღლილ-ნაშრომო,
გულმოწყალევ და ქველო,
ვინ მოთვლის, ვისთვის არ მშობლობ!
ხან ბრძენო, ხანაც ხელო.
შენ, ჩემი გულის მკვლელო
და ჩემი სისხლის გამშრობო,
დარდის მინდვრების მხვნელო,
გულში შიში არ ამრჩობლო,
არც ცრუ იმედი ამრჩობლო,
ათასწლეულთა მხვრელო,
ლომის და ვეფხვის ნაშობო,
სულ მუდამ ბედის მძებნელო,
შე ახალგაზრდა ბებერო,
მადლცხებულ აზრთა მცველო
და ავ ზრახვათა ჩამხშობო,

შენ, სიყვარულო ძველო,
ჩემსავით ეულო სამშობლოვ!..

დავტირი მეგობარ პოეტს
სიკვდილს ყველა მიჰყავს,
ვინც მიყვარდა და მიყვარს,
გაღმა სოფელში რიყავს...
რა ბედნიერი ვიყავ,
როს ერთად ვცლიდით სურას,
ერთად ვიღებდით სურათს,
არცრას ვდარდობდით სულაც,
ფაფარს ვუწნავდით ქურანს.
სიკვდილი ჩანდა შორად,
ხანაც მიგვაჩნდა ჭორად,
მზე ენთო კანდელქორად,
ვეფარებოდით გორას...
საჩვენო ქროდა ქარი,
ლამაზს ეტრფოდა თვალი,
კაცურ გვიჭრიდა ხმალი,
არცვისი გვქონდა ვალი.
მაგრამ, ვაი, რომ სოფლად
ლანდი ყოფილა ყოფნა...
მტრისად გიმტყუნა თოფმა,
ჯაჭვიც დაგერღვა თოქმა, 
არც გზა გამოდგა გრძელი,
შემოგეჭამა დღენი,
ვით ცხენს ბზიანი თოფრა.
მწარემ შეცვალა ტკბილი,
მომკვეთა სიბრძნის კბილი,
მაქცია საწყალ მწირად
და ის მარგუნა წილად,
რომ შენი საძვლის პირას
საკუთარ სიკვდილს ვტირი...

თარგმნა გურამ გოგიაშვილმა

მერაბ ბერიძე, დურმიშხან ბერიძე, 
რამაზ ბერაძე, სერგო მელიქიძე 
(პასუხისმგებელი მდივანი),  ვახტანგ ინაური

ქ. თბილისში გაზეთ “ლი-
ტერატურული მესხეთის” 

შეძენა შეგიძლიათ თავისუფ-
ლების მოედანზე – 

ალ. პუშკინის ქუჩა №5-ის 
წინ, საქართველოს რაიონებ-
ში – “საქპრესის” ჯიხურებში

ქ. თბილისში გაზეთ “ლიტერატუ-
რული მესხეთის” შეძენა შეგიძლიათ 

თავისუფლების მოედანზე – ალ. 
პუშკინის ქ. №5–ის წინ, მეტრო “თა-
ვისუფლების” გამოსასვლელთან და 

საქართველოს რაიონებში – 
“საქპრესის” ჯიხურებში

საახალწლო   

კურიოზები

ტაბლა ძაღლმა  
შეუჭამა

ახალი წლის დილას  სერგო პაპამ    ღო-
რის თავით  და  ტკბილეულით სავსე ტაბლა 
ბოსლის კარებთან – ხის მორზე  დატოვა, 
თვითონ ბოსლის  კარი გამოაღო და შიგ შე-
ვიდა, მერე კაკლები  შეუგორა და  დალოცა:  
ასე  მრგვალი  წელიწადი მოგევლოთო. შემ-
დეგ   მუჭით ქერი გადააყარა და თქვა, – ასე 
გამრავლდითო.  გარეთ რომ გამოვიდა, რას 
ხედავს, ტაბლა ცარიელია. თურმე, ძაღლს  
ღორის თავიც წაუღია  და ტკბილეულითაც 
ჩაუმტკბარუნებია პირი.  ძალიან გაბრაზდა 
სერგო პაპა და აღელვებული ოდისკენ წავი-
და.  

– კარი გამიღეთო! – შესძახა მეუღლეს. 
ქეთომ  შიგნიდან სამჯერ გაუმეორა: რა მო-
გაქვს ახალო წელო?! ...

რას მოვიტანდი, ძაღლმა ტაბლა შემიჭა-
მაო! – გაბრაზებულმა შესძახა ქეთოს. 

***
ბედობა ვიცით 2 იანვარს, პურში  ერთ 

ცალ ფულის მონეტას ვდებთ და ვისაც  ეს 
მონეტა შეხვდება, ბედიც იმას ჰქონია!   ნინა 
დედამ  ქადებთან  ერთად  ბედის  პურიც  გა-
მოაცხო და დააწყო  სალაზე, ფურნის სახლ-
ში. ბედობის  დღეს  ბავშვები მოუთმენლად 
ელოდნენ, თუ  ვის შეხვდებოდა  მონეტა და 
ვინ იყო იღბლიანი. მართლაც,  ნინა დედა 
წავიდა ბედის ქადის გამოსატანად, მაგრამ, 
რას ხედავს, ფურნის სახლში დამალულ  
ეშმაკ  კატას  სწორედ ამდენი ქადებიდან, 
მაინცადამაინც, ბედის ქადა გადმოუღია და 
მთლად დაუბრდღვნია. ნინა დედას ელდა 
ეცა,   ახლა ბავშვებს რა პასუხი გავცეო ...,  
აქ ხომ იღბალი უნდა გამოჩენილიყო, იმედ-
გაცრუებული ბავშვები კატას დაერივნენ.  
აღელვებულები ისევ  ნინა დედამ დაამშვი-
და:   არა უშავს,  დღეს ბედობაა, ტირილი, 
ნერვიულობა და მოწყენა არ შეიძლებაო,  
გაიცინეთ, იმხიარულეთ, რომ კარგი დაგე-
ბედოთ,  რა მოხდა,  კატასაც უნდოდა  ბედი 
ჰქონოდა  და ბედნიერად  ეგრძნო თავი   
ჩვენს დიდ ოჯახშიო. 

 
 ***

ახალი წელია, მარტოხელა   სოფოც 
მოემზადა, დაალაგ-დაასუფთავა   ოდა-სახ-
ლი, კარაპანი, ბოსელი, ეზო-კარი. საახალ-
წლო სუფრაც მოამზადა და გაშალა კიდეც  
საპატივცემლო კაცის მოლოდინში. ბოსლის 
და ოდის კარები კარაპანში გამოდიოდა. 
ოდის კარები უბრალოდ დახურა. ჩამოჯდა  
ფერად-ფერად  ფიჩვგადაფარებულ ლამაზ 
მუთაქებიან ტახტზე  და დაელოდა საყვა-
რელ ადამიანს.   საახალწლო სამზადისისა-
გან  უძილო და დაღლილ სოფოს  მალევე   
ჩაეძინა. უცებ, კარის ხმაურმა გამოაღვიძა. 
გულში გაეხარდა, მოსულაო, –  გაიფიქრა და 
წამოხტა ფეხზე. სუფრასთან მოსული ვირი 
რომ დაინახა, გულს შემოეყარა, – უი!  შე 
სამგლევ!   ეგ რა დღეში ჩაგიგდია გაშლილი 
სუფრა,(ყველაფერი შეუჭამია თურმე).  გამ-
წარებულმა სოფომ კარების კუთხეში მიყუ-
დებულ ცოცხს წამოავლო ხელი და წყევლა-
კრულვით ძლივს მოაშორა  სუფრას ვირი.

 სოფო  გამეტებით ურტყამდა ვირს  
ცოცხს და თანაც ყვიროდა:   ხომ იძახიან, 
პირუტყვს  ცოცხი არ უნდა დაარტყა, მგე-
ლი შეჭამსო..... ჰოდა,  შეგჭამოს მგელმა, 
ახლა,  შე სამგლევ!.. 

 მთქმელი დარეჯან ელიზბარაშვილი,
ახალციხე , სოფ. ანდრიაწმინდა. ჩაიწერა 

გიული ზედგინიძემ

სოფელი ანდრიაწმინდა, მდინარე ურავ-
ლის მარცხენა მთა-გორიან მხარეს, წმინდა 
ელიას მთის ძირში მდებარეობს. მთაზე შე-
ფენილ სოფელში ანდრია პირველწოდებუ-
ლის სახელობის წმ.გიორგის და თევდორე 
მღვდლის სახელობის სამლოცველო ეკლე-
სიებია აგებული. სოფელსაც სწორედ წმინდა 
ანდრია მოციქულის საპატივსაცემლად  ანდ-
რიაწმინდა ჰქვია. 

 საპატიო სახელის მქონე ქართული სოფე-
ლი ყოველ შობა-ახალ წელს ძველი ტრადიცი-
ებით ხვდება. ახალი წლის შესახვედრად მეტ-
ნაკლებად თითქმის ყველა ოჯახი ემზადება. 

     ახალი წლის წინა დღეებში სოფლის ჰაერის 
სივრცე  ანთებული ფურნეებიდან გამოსული 
ქადებისა და ნაზუქის სასიამოვნო სურნელით 
იჟღინთება. აცხობენ ქადებს, ქადა–ხაჭაპუ-
რებს, ყათმარს, ნაზუქებს, შოთის პურებს, ლა-
ვაშებს, ბედის ქადას, რომელშიც მონეტებს ტო-
ვებენ. ბედის ქადას ოჯახის უფროსი ბედობის 
დილას დაჭრის იმდენ ნაწილად, რამდენი წევ-
რიც არის ოჯახში. ამ დღეს ოჯახის ახალგაზ-
რდა წევრები მოუთმენლად ელიან, ვის შეხვ-
დება მონეტიანი ქადის ნაწილი, რომელიც კარგ 
ბედ-იღბალს, სიხარულს, წარმატებას მოუტანს 
ახალი წელი. აცხობენ  „ბასილას”, რომელსაც 
ხელში ჯოხი უჭირავს და მხარზე გადაკიდებუ-
ლი აქვს სურსათით სავსე ხურჯინი. „ ბასილა” –  
ღვთისნიერი წმინდა კაცია,რომელსაც ოჯახში  
შეაქვს ხვავი და ბარაქა, სიტკბო და სიამოვნება, 
სიკეთე და პატიოსნება. 

      აცხობენ ხარის თავს, რომელსაც ლამა-
ზი რქები და ჭკვიანი თვალები ამშვენებს.  ეს 
კი სიმბოლოა წინსვლის, სიმაგრის, შრომაში 
ამტანობის, თავდაცვის.  მის რქებზე კი სანთ-
ლებს ანთებენ.     აცხობენ ასევე „ძროხის ჯიქ-
ნის” მსგავს სომინის პურს, რომელიც ერბო-
ყველით შეავსებს მათ ქოთნებსა და კასრებს. 

  საახალწლოდ  ოჯახის  ბებია   წმინდა ერ-
ბოთი და თაფლით ჰალვას. ასევე აკეთებს 
თაფლითა და კაკლით გემრიელ გოზინაყს. 
საახალწლოდ სუფრაზე მიაქვთ ქადა-პურები, 
ნაზუქები, ფურნეში გამომცხვარი გრძელი 
ლავაშები. საახალწლო სუფრაზე აუცილებ-
ლად უნდა იდოს  თაფლი, ჰალვა, გოზინაყი, 
ფერად-ფერადი მურაბები, თუთისა და ჭან-
ჭურის ტყლაპი და ჩურჩხელები,  ჩირი, ხილი, 
ხილის არაყი. 

         ახალი  წელი  სოფელ ანდრიაწმინდაში  
განთიადიდანვე  იწყებოდა. ოჯახიდან  ახალ-
გაზრდა წევრი ცდილობდა პირველი მისუ-
ლიყო წყაროსთან და წყლისთვის  მიელოცნა  
ახალი წელი. თან წყლის გეჯაში ერთი მუჭი 
ქერის მარცვალი უნდა ჩაეყარა, რაც წარმა-
ტებულ, მოსავლიან წელიწადს განაპირობებ-
და. ოჯახის უფროსი წინასწარ მომზადებული 
ტაბლით ხელში,  შედიოდა სახლში, რაზედაც 
ელაგა ქადა-ნაზუქი, ტკბილეული, ჰალვა, 
თაფლი ან ბაქმაზი, ჩურჩხელები, თხილი, 
კაკალი, სხვა ხილიც, ხილის არაყი, ღორის 
თავი, ხარის რქებიანი ნამცხვარი, „ბასილა”,  
გამომცხვარი „ძროხის ჯიქანი”.

ტაბლით ხელში პირველად ბოსელში საქო-
ნელს მიულოცავდნენ,  კაკალს  შეუგორებდ-

ნენ და დალოცავდნენ –  ასე მრგვალი წელი-
წადი მოიარეთო.  გამომცხვარ „ძროხის ჯი-
ქანს” ნაწილ-ნაწილ ბაგაში ჩაუყრიდნენ, რათა  
ყუათიანი პროდუქტი მიეცათ, მუჭა ქერს 
საცხვარეში და საქათმეშიც შეუყრიდნენ და 
ეტყოდნენ – ასე გამრავლდითო.  ბოსლიდან 
სახლისკენ გადაინაცვლებდნენ, „ბასილას” 
ბუხრიდან ჩააგდებდნენ, რათა სიტკბო  და 
სიკეთე  ყოფილიყოს ოჯახში. შემდეგ სახლის 
კარებთან გაჩერებული შესძახებდნენ ოჯახს: 
„მოვდივარ, გამიღეთ კარიო”. შიგნიდან, სა-
პასუხოდ, სამჯერ გამოეპასუხებოდნენ:  „რა 
მოგაქვს ახალო წელო”?   ოჯახის უფროსი 
გახსნილ კარებში მარჯვენა ფეხს შეადგამდა 
და თან იტყოდა: მოვდივარ ახალი წელი და 
მომაქვს მშვიდობა შინ და გარეთ, ჯანმრთე-
ლობა, ბედნიერება, ოჯახისა და ერის სიმრავ-
ლე და სიმძლავრე, ღვთის წყალობაო.:

 „შემოვდგი ფეხი,
 გწყალობდეთ ღმერთი,
 ფეხი ჩემი, კვალი ანგელოზისაო”.
და მუჭით კაკალს, თხილს შეაგორებდ-

ნენ. ასე მრგვალი წელიწადი მოგველისო. 
ოჯახის დედა ან ბებია კი სანამ ლოგინიდან  
ძირს ფეხს დაადგამდნენ, ბავშვებს თაფლში 
ამოვლებულებული ფურნის ლავაშით პირს 
ჩაუტკბანურებდნენ – ასე ტკბილად დამიბერ-
დითო... გაშლიდნენ  საახალწლო  სუფრას, 
ოჯახის უფროსი სასმელით ხელში კვლავ 
დალოცავდა ოჯახის თითოეულ წევრს და მი-
ულოცავდა სრულიად   საქართველოს ახალი 
წლის დადგომას, უსურვებდა მშვიდობიან, 
ბედნიერ, ჯანმრთელ ცხოვრებას, გამრავლე-
ბას და სიძლიერეს. 

     ამასობაში ოჯახში შემოდის წინასწარ 
შერჩეული მეკვლე, ან  შემთხვევით შემოსწ-
რებული სტუმარი. პირველს აუცილებლად 
მიიღებდნენ, როგორც მეკვლეს, რომელიც 
თავის მხრივ ტკბილეულით, მცირე საჩუქ-
რებით მიულოცავდა ოჯახს ახალი წლის 
დადგომას. ოჯახის დედა ან ბებია  მეკვლეს 
ერთ მუჭა  სიმინდ  დაყრილ სკამზე სთხოვდ-
ნენ დამჯდარიყო, წინააღმდეგ შემთხვევაში, 
მათი ქათმები არ აკრუხდებოდნენ და არც წი-
წილები ეყოლებოდათ.   მეკვლე  მორჩილად 
დაჯდებოდა სიმინდდაყრილ სკამზე. ცოტა 
ხანი რომ გავიდოდა, იტყოდა:  მგონი მართ-
ლა გამოიჩეკნენ წიწილებიო და ოჯახის წევ-
რები სხვა სკამს მიართმევდნენ და სუფრას-
თან მიიწვევდნენ ლამაზ, ქათქათა წინდებით 
დასაჩუქრებულს.  თანდათან ოჯახს ახლობ-
ლებიც   ესტუმრებოდნენ, მათ შორის განსა-
კუთრებული პატივით ხვდებოდნენ ოჯახის  
ნათლიას. ოჯახის წევრები მის დანახვაზე 
ფეხზე წამოუდგებოდნენ. ოჯახის ნათლიდე-
და ყოველთვის მორიდებული და მოკრძალე-
ბული იყო  ნათლიებთან მიმართებაში.

    იწყებოდა მხიარულება, ძველი ამბების 
მოყოლა, სასაცილო კურიოზების გახსენება,  
ცეკვა-თამაში, სიმღერები  და სხვ.. 

მთქმელი დარეჯან ელიზბარაშვილი, 
ჩაიწერა გიული ზედგინიძემ  

2000 წელს

როგორ ხვდებოდნენ  შობა-ახალ 
წელს სოფელ  ანდრიაწმინდაში

თხუთმეტი წელი გავიდა მას შემდეგ, რაც გაზეთმა  „ლი-
ტერატურულმა მესხეთმა” ურთულესი მისია იკისრა რეგიონში 
ლიტერატურული ცხოვრების გაუმჯობესებისათვის.

15 წელი არც თუ ისე დიდი დროა, მაგრამ არც თუ ისე ცოტა 
– ლიტერატურული გაზეთისათვის, თუმცა, ასევე ძალიან ცოტამ 
თუ იცის, რომ მისი თითოეული  ნომრის გამოშვება რამდენ ძალა-
სა და ენერგიას მოითხოვს, განსაკუთრებით მაშინ, როდესაც მისი 
მწირი ბიუჯეტი გაზეთის შენახვის ელემენტარულ საშუალებას 
არ იძლევა. მადლობა ღმერთს, რომ ამის მიუხედავად, არც ერთ-
ხელ არ გაგვიწბილებია ჩვენი ერთგული მკითხველი და გაზეთის 
უკლებლივ ყველა  ნომერი ადრესატამდე შეუფერხებლად მიდის.

თუმცა, უნდა ითქვას, რომ არა ღვთისნიერი ერთეული ადა-
მიანების უდიდესი გულისხმიერება და თანადგომა, ალბათ, ის ენ-
თუზიაზმიც ჩაკვდებოდა და გაზეთი ვეღარ იფუნქციონირებდა.

გაზეთის ამ ნომრის ბეჭდვის ხარჯები სწორედ ასეთმა 
ღვთისნიერმა ადამიანმა, შპს „ახაშენის” დირექტორმა, ქალბა-
ტონმა ლიანა მანჩხაშვილმა გაიღო, არც თუ ისე დიდი ხნის წინ 

კი ამ “მისიას” ამ ფირმის სახელით რეგიონში კარგად ცნობილი, 
სიქველითა და ადამიანობით გამორჩეული ჭეშმარიტი ქართვე-
ლი კაცი, მარადისობაში გადასული, ჩვენი გაზეთის ერთგული 
მეგობარი და გულშემატკივარი, ქალბატონ ლიანას მეუღლე, 
ბატონი ლევან ხუციშვილი ასრულებდა (ღმერთმა მარადიული 
სასუფეველი დაუმკვიდროს)!

კიდევ ერთხელ დიდი მადლობა ქალბატონო ლიანა იმ 
დიდი თანადგომისათვის, რომელიც  თქვენს უსპეტაკეს ოჯახს 
შეაქვს გაზეთ „ლიტერატურული მესხეთის” სიცოცხლის გა-
ხანგრძლივების საშვილიშვილო საქმეში. 

ვსარგებლობ რა შემთხვევით, პირადად თქვენ, თქვენს საყ-
ვარელ ოჯახსა და მთლიანად შპს „ახაშენის” ყველა თანამშ-
რომელს რედაქციის სახელით ვულოცავ ახალი – 2014 წლის 
შემობრძანებას. ღმერთმა ჰქნას, ახალ-ახალი წარმატებების 
და გამარჯვებების მომტანი ყოფილიყოს ეს წელი  თქვენთვის!

ავთანდილ ბერიძე

გმადლობთ, ქალბატონო ლიანა!

“ლი ტე რა ტუ რუ ლი 
მეს ხე თი”

 ჩვე ულ ებ რი ვი  
გა ზე თი კი არა, 

რუს თა ვე ლი სათ ვის 

მის სო ფელ ში დან თე ბუ ლი 

სან თე ლია...”

მეს ხუ რი მი წის  
თაყ ვა ნის მცემ ლე ბო!

გა და ვარ ჩი ნოთ “ჩვე ნი სუ ლის 

პუ რი!”

გა მო იწ ერ ეთ და იკ ითხეთ!


